
ᓯᕗᓪᓕᕐᐹᒥᖅᑲᐃ, ᐊᒃᓱᐊᓗᒃ ᖁᔭᒋᓯᒪᕙᕋ ᔨᐅᕆ ᓵᑉ, 
ᐊᖓᔪᖅᑳᕆᓚᐅᕐᑕᕗᑦ, ᓯᕗᓕᕐᑎᐅᑦᑎᐊᕐᓯᒪᓂᖓᓄᑦ ᐅᑭᐅᓐᓂᑦ 
ᒪᕐᕉᓐᓂᒃ ᐊᓂᒍᖅᑖᓐᓂᒃ. ᖃᐅᔨᒪᔨᒋᔭᐅᓂᕐᒥᒍᑦ, ᐸᐅᒃᑑᑎᒃᑯᑦ 
ᐊᒃᓱᒻᒪᕆᐊᓗᒃ ᐊᖏᓪᓕᕚᓪᓕᕐᓯᒪᒻᒪ ᐊᒻᒪ ᐱᒻᒪᕆᓂᒃ 
ᓯᕗᒧᐊᒃᑎᑦᑎᔪᓐᓇᕐᓯᒪᒻᒪᑕ ᑎᓕᔭᐅᒍᑎᒋᓯᒪᔭᑦᑎᓐᓂᒃ. 
ᐱᓕᕆᓯᒪᓂᖓᓄᑦ ᐊᒻᒪ ᑕᑯᓐᓇᖑᐊᕈᓐᓇᕐᓯᒪᓂᖓᓄᑦ 
ᐊᑑᑎᖃᕐᓯᒪᒻᒪᕆᒃᐳᖅ ᐸᐅᒃᑑᑎᒃᑯᑦ ᓯᕗᒧᒋᐊᕈᑎᒋᓯᒪᔭᖏᓐᓄᑦ, 
ᐊᒻᒪ ᐊᒃᓱᒻᒪᕆᐊᓗᒃ ᖁᔭᒋᕙᕗᑦ ᐃᑲᔪᕐᓯᓯᒪᓂᖓᓄᑦ.  

ᑕᒪᑐᒪᓂ ᐊᕐᕌᒍᑦᑎᓐᓂ, ᐱᖃᑕᐅᖃᑦᑕᕐᓯᒪᕗᒍᑦ ᑲᓇᑕᓕᒫᕐᒥ ᐊᒻᒪ 
ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐱᕚᓪᓕᓐᓂᖃᕐᓯᒪᔪᐊᕋᑦᑕ. ᑕᒪᓐᓇ 
ᑕᑯᒃᓴᐅᔪᒃᑯᑦ ᐊᒃᑐᐃᑲᓐᓂᕈᑎᒋᔪᓐᓇᕐᓯᒪᒐᑦᑎᒍ ᐱᒻᒪᕆᐅᔪᓄᑦ 
ᐊᑐᐊᒐᓐᓄᑦ ᐊᑦᑐᐃᓂᖃᖅᑐᓄᑦ ᓄᓇᓕᖕᓂ ᑭᒡᒐᑐᖅᑕᑎᓐᓂ. 
ᑐᓵᔭᐅᕗᒍᑦ, ᐊᒻᒪ ᐱᕚᓪᓕᕈᑕᐅᓯᒪᓪᓗᑕ ᐱᒻᒪᕆᐅᓂᕐᐹᓄᑦ.  

ᐱᒻᒪᕆᐅᔪᓂᒃ ᐱᓕᕆᖃᑕᐅᓯᒪᒋᕗᒍᑦ. ᖁᕕᐊᓇᕐᓯᒪᕗᖅ 
ᐱᓕᕆᖃᑎᖃᖅᑎᓪᓗᑕ ᐃᓄᖏᓐᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ 
ᑲᑎᒪᔨᖏᓐᓂᒃ ᑲᑎᒪᔭᕐᑐᖃᑕᐅᔪᑎᓪᓗᑕ ᐃᓗᓕᓵᕐᒧᑦ, ᑲᓛᖡᓂ, 
ᐊᒻᒪ ᐃᖅᑲᓇᐃᔭᖃᑎᒋᓪᓗᒋᑦ ᐃᓄᐃᑦ-ᑲᓇᑕᐅᑉ ᒐᕙᒪᒃᑯᖏᓗ 
ᐱᓕᕆᖃᑎᒌᒃᑐᑎᒃ ᑲᑎᒪᔨᕋᓛᖏᓐᓪᓄᑦ ᓇᐃᓐᒥ, ᓚᐱᑐᐊᕆᒥ. 
ᖁᕕᐊᒃᐸᒃᐳᒍᑦ ᑖᒃᑯᓂᖓ ᐱᓕᕆᖃᑎᖃᐃᓐᓇᕋᑦᑕ, ᐱᓗᐊᕐᑐᒥᒃ 
ᐃᖅᑲᓇᐃᔭᖃᑎᒋᑦᑎᐊᕋᑦᑎᒍᑦ ᐃᓄᐃᑦ ᑕᐱᕇᑦ ᑲᓇᑕᒥ, 
ᑲᒪᒋᔭᖃᓗᐊᕐᑐᑕ ᑐᕌᒐᕆᔭᒃᑎᓐᓂᒃ ᐱᕚᓪᓕᖁᓪᓗᒋᑦ  
ᐃᓅᓯᖏᑦ ᐃᓄᐃᑦ. 

ᐅᓄᕐᓯᕙᓪᓕᐊᑎᓪᓗᒋᑦ ᕿᒫᕖᑦ ᑲᒪᒋᔭᐅᒋᐊᑕᐅᓯᒪᓂᖏᑦ 
ᐱᒻᒪᕆᐅᓂᕐᐹᖑᓯᒪᕗᑦ ᑕᒪᑐᒪᓂ ᐊᕐᕌᒍᑦᑎᓐᓂ. ᑲᔪᖏᓇᓕᕐᓯᒪᕗᖅ 
ᑕᑯᓪᓗᒋᑦ ᑖᒃᑯᐊ ᐱᒻᒪᕆᐅᔪᑦ ᐱᓕᕆᐊᒃᓴᑦ ᐃᓂᕐᑕᐅᑎᓪᓗᒋᑦ. 
ᑖᒃᑯᐊ ᕿᒫᕖᑦ ᐊᒻᒪ ᐅᑕᖅᑭᕕᐅᕙᒃᑐᑦ ᐃᒡᓗᑦ ᐃᓄᖕᓄᑦ ᐊᕐᓇᓄᑦ 
ᐊᑐᐃᓐᓇᐅᖕᒪᑕ ᐊᑦᑕᓇᕐᑐᒦᖁᓇᒋᑦ ᐊᒻᒪ ᐃᑲᔪᕐᓱᑕᐅᖁᓪᓗᒋᑦ, 
ᐊᒻᒪ ᕿᓚᓈᕈᑎᒋᕙᕗᑦ ᓴᓇᔭᐅᕙᓪᓕᐊᓂᖏᑦ ᓂᕆᐅᓐᓂᖃᕐᕕ -
ᒋᑦᑎᐊᕐᑐᒋᓪᓗ.  

ᐱᒻᒪᕆᐅᓂᕐᒃᐹᖑᓚᐅᕐᑐᖅ ᐊᕐᕌᒍᒥ ᓇᓪᓕᐅᓂᕐᓯᐅᓐᓂᕗᑦ 
ᐅᑭᐅᓂᑦ 40-ᓂᒃ ᖁᕕᐊᓱᒍᑎᖃᕐᑎᓪᓗᑕ ᕕᕗᐊᕆᒥ.  
ᑖᓐᓇ ᐱᕚᓪᓕᕈᑕᐅᓯᒪᔾᔪᐊᕐᑐᖅ ᐊᔾᔨᐅᖏᑦᑐᒥᒃ 
ᐃᖅᑲᐅᒪᔾᔪᑎᒋᔪᓐᓇᓚᐅᕐᐸᕗᑦ ᐊᑐᕐᓯᒪᔭᑦᑎᓐᓄᑦ ᐊᒻᒪ 
ᐅᐱᒍᓲᑎᖃᕐᕕᒋᓪᓗᒍ ᐊᕐᓇᓂᒃ ᐋᖅᑭᒃᓱᐃᖃᑕᐅᓯᒪᔪᓂᒃ 
ᐸᐅᒃᑑᑎᒃᑯᓐᓂᒃ ᐅᑭᐅᒐᓴᓐᓂ ᐊᓂᒍᖅᑐᓂ.  

ᓇᓪᓕᐅᓂᕐᓯᐅᕐᓂᕗᑦ ᐱᒋᐊᔪᕗᖅ ᐊᕐᕌᒍᓕᒫᕐᓯᐅᑎᒥᒃ 
ᑲᑎᒪᓂᖃᕐᑎᓪᓗᑕ ᐱᖃᑕᐅᓪᓗᑎᒃ 8 ᐊᖓᔪᖅᑳᕆᔭᐅᖃᑦᑕᕐᓯᒪᔪᑦ. 
ᐊᒃᓱᒻᒪᕆᐊᓗᒃ ᐃᒃᐱᓐᓇᓚᐅᕐᑐᖅ ᑕᑯᓪᓗᒋᑦ ᑖᒃᑯᐊ ᐅᐱᓐᓇᕐᑐᑦ 
ᐊᕐᓇᐃᑦ ᑲᑎᒃᑲᓂᕐᑎᓪᓗᒋᑦ ᐊᒻᒪ ᐅᓂᒃᑳᕆᖃᑦᑕᓚᐅᕐᑕᖏᑦ 
ᐊᒻᒪᓗ ᐊᑑᑎᖃᑦᑕᕐᓯᒪᔭᖏᑦ. ᑖᒃᑯᐊ ᑲᑎᒃᑲᓂᕐᑎᓪᓗᒋᑦ ᐊᒻᒪ 
ᐃᖅᑲᐅᒪᑎᓪᓗᒋᑦ ᐅᓂᒃᑲᖏᓪᓗ ᐅᓐᓂᕐᓯᐅᕈᑎᖏᓪᓗ 
ᐊᒃᓱᕈᓐᓇᑐᒃᑰᕈᑕᐅᓯᒪᔪᓂᒃ ᐸᐅᒃᑑᑎᒃᑯᓐᓄᑦ ᐊᒻᒪ 
ᒪᑭᒪᔪᓐᓇᕐᓂᖏᓐᓂᒃ ᓄᓇᓖᑦ. 

ᐊᖓᔪᖅᑳᑉ ᑐᓴᕐᑕᐅᖁᔭᖏᑦ  
ᓈ ᑦ ᓯ  ᐃ ᑦ ᑐ ᖅ

ᐊᒃᓱᐊᓗᒃ ᖁᔭᓕᕗᖓ ᓂᕈᐊᖅᑕᐅᓚᐅᕋᒪ 
ᐊᖓᔪᖅᑳᖑᑲᐃᓐᓇᓂᕐᐊᓗᖓ ᐸᐅᑦᑑᑎᒃᑯᓐᓄᑦ 
ᐊᕐᕌᒍᓕᒫᕐᓯᐅᑎᒥᒃ ᑲᑎᒪᓂᖃᖅᑎᓪᓗᑕ. ᐊᕐᕌᒍᓚᐅᕐᑐᖅ 
ᐃᓱᒪᒋᓪᓗᒍ, ᐅᐱᖅᑲᕗᖓ ᖁᔭᓕᓪᓗᖓᓗ  
ᐸᐅᑦᑑᑎᒃᑯᑦ ᐱᔭᕇᕈᓐᓇᕐᓯᒪᔭᖓᓐᓂᒃ. 

ᖁᕕᐊᓱᒍᑎᐅᔪᑦ ᓇᓪᓕᐅᓂᕐᓯᐅᓂᕐᒧᑦ ᐅᑭᐅᓂᒃᑦ 40-ᓂᒃ 
ᐱᔭᕇᕈᑎᖃᔪᕗᑦ ᖁᕕᐊᓱᖃᑎᒌᒃᑐᑎᒃ ᑕᑯᕋᓐᓈᑎᑕᐅᓗᑎᒃ 
ᐅᓐᓄᒃᑯᑦ ᐊᓕᐊᓇᐃᒻᒪᕆᔪᓪᓗᓂ ᐊᒻᒪ ᐃᒃᐱᓇᕐᓂᖃᑦᑐᓂ. 
ᐅᐱᒍᓲᑎᖃᔪᕗᒍᑦ ᑲᓇᑕᐅᑉ ᑭᖕᒧᑦ ᑭᒡᒐᑐᖅᑎᖓ ᒥᐊᕆ ᓴᐃᒪᓐ 
ᐅᐸᒃᓯᒪᖃᑕᐅᔪᖕᒪᑦ, ᐃᓚᓐᓇᕆᔭᕗᑦ ᐊᒻᒪ ᑐᑭᖃᕈᑕᐅᔪᑦ 
ᓯᕗᓕᕐᑎᐅᓂᕐᒥᒃ ᒪᑭᒪᓂᖃᑦᑎᐊᓂᕐᒥᒃ ᖃᐃᖁᔭᐅᓯᒪᓪᓗᓂ 
ᐅᖃᓪᓚᑦᑎᒋᔪᒐᑦᑎᒍ. ᐅᐸᒃᓯᒪᖃᑕᐅᓂᖓᓄᑦ ᐊᒻᒪ ᑐᓴᕈᒥᓇᕐᑐᓂᒃ 
ᐅᖃᐅᓯᖃᔪᖕᒪᑦ ᐳᐃᒍᓐᓇᓚᐅᕐᓯᒪᒍᑎᒋᓂᐊᙱᑖ ᐅᓐᓅᔪᔪᒥ. 
ᖁᕕᐊᓱᖃᑎᒌᓐᓂᕆᔪᔭᕗᑦ ᖁᕕᐊᓱᒍᑎᑐᐃᓐᓇᐅᔪᙱᒻᒪᑦ 
ᐅᑭᐅᓂᑦ ᐊᓂᒍᖅᑐᓂᒃ, ᖁᕕᐊᓱᒍᑕᐅᓂᐅᔪᒻᒪᑦ ᐃᓕᖅᑯᓯᑦᑎᓐᓂᒃ 
ᐊᒻᒪ ᐊᑑᕐᓯᒪᔭᑦᑎᓐᓂ ᐅᑭᐅᓂ ᐊᓂᒍᖅᑐᓂ. ᑎᑕᒃᑐᓂᒃ 
ᑐᓴᕋᓐᓈᔪᕗᒍᑦ, ᒧᒥᕐᑐᓂᒃ, ᐊᒻᒪ ᐅᓂᒃᑳᕐᑐᓂᒃ, ᐃᖅᑲᐅᒪᒍᑕᐅᓪᓗᓂ 
ᐃᓄᐃᑦ ᐱᖅᑯᓯᖏᓐᓂᒃ ᓯᕗᓕᑦᑎᓃᖔᕐᑐᓂᒃ.  

ᐊᒻᒪᓗᑦᑕᐅᖅ, ᐅᐱᒍᓱᖕᒪᕆᒃᑐᑕ ᑐᓴᕐᑎᑦᑎᔪᕗᒍᑦ ᓯᕗᓂᑦᑎᓐᓂᒃ 
ᐱᓕᕆᐊᕆᐅᖃᑦᑕᕐᓯᒪᔪᓂᒃ, ᐊᒻᒪ ᐊᒥᓱᕈᖅᑕᐅᓯᒪᔪᓂᒃ 
ᐅᖃᓕᒫᒐᓂᒃ ᑎᑎᖅᑲᑎᒍᖓᓕᕐᓯᒪᔪᓂᒃ ᐊᒻᒪ 
ᐳᐃᒍᑦᑕᐃᓕᒪᒍᑎᒃᓴᓂᒃ ᐸᐅᒃᑑᑎᑦ ᐱᓕᕆᓯᒪᔭᖏᓐᓂᒃ.  
ᑕᐃᔭᐅᔪᑦ ᐃᖅᑲᕆᓗᒋᑦ ᐱᖅᑯᓯᕗᑦ, ᓴᐳᑎᓯᒪᒍᑎᐅᔪᑦ 
ᓯᕗᓂᕆᓂᐊᕐᑕᑎᓐᓂ, ᐱᓕᕆᐊᕆᔭᐅᒋᐊᕐᓯᒪᔪᑦ 
ᐃᖅᑲᐅᒪᒍᑕᐅᓪᓗᓂ ᐱᒻᒪᕆᓂᒃ ᑲᒪᒋᐊᕈᑕᐅᓯᒪᔪᑦ ᐅᕙᑦᑎᓐᓂᒃ 

ᓯᕗᓪᓕᐅᓯᒪᔪᓄᑦ ᐊᒻᒪ ᐳᐃᒍᖅᑕᐅᖁᓇᒋᑦ ᐅᓂᒃᑳᖏ ᐊᒻᒪ 
ᐃᑲᔪᓐᓂᕆᓯᒪᔭᖏᑦ. ᑖᓐᓇ ᐱᓕᕆᐊᕆᔭᐅᒋᐊᙵᕐᓯᒪᔪᑦ 
ᐊᑑᖃᒻᒪᕆᓐᓂᐊᕐᑐᖅ ᓄᓇᓕᖕᓂ ᐊᒻᒪ ᐱᓕᕆᖃᑎᒌᓐᓂᒃᑯᑦ 
ᐃᓂᕈᓐᓇᕐᓯᒪᔭᑦᑎᓐᓂᒃ.  ᐱᔭᕇᖅᓯᒪᓕᕐᑐᑦ ᐊᑐᐃᓐᓇᐅᕗᑦ 
ᖃᕆᑕᐅᔭᒃᑯᑦ ᐃᑭᐊᕐᕆᕕᑦᑎᓐᓂ - ᖁᕕᐊᒋᓗᒍ 
ᐅᖃᓕᒫᓛᕐᑕᑦᓴᕆᕙᓯᐅᒃ.  

ᓯᕗᒧᒃᐸᓪᓕᐊᓪᓗᑕ, ᐃᖅᑲᐃᑎᑕᐅᕙᒃᐳᖓ ᓴᖏᓂᖓᓂᒃ 
ᐃᖅᑲᓇᐃᔭᖃᑎᒌᓐᓂᐅᑉ. ᐃᖅᑲᓇᐃᔭᖃᑎᒌᓪᓗᒋ ᐱᓕᕆᖃᑎᕗᑦ, 
ᐃᖅᑲᓇᐃᔭᕐᑎᕗᑦ, ᐊᒻᒪ ᓄᓇᓖᑦ ᑭᒡᒐᑐᖅᑕᕗᑦ, 
ᐱᕙᓪᓕᐊᖏᓐᓇᓂᐊᕐᐳᒍᑦ ᑲᔪᓯᑦᑎᐊᕐᓯᒪᔪᑦ ᑐᙵᕕᒋᓗᒋᑦ 
ᐊᖏᓂᕐᓴᒥᒃ ᐃᓂᕐᓯᒍᑎᒋᔪᓐᓇᕐᓗᒋᑦ. ᑲᑐᔾᔨᓪᓗᑕ, 
ᐱᕚᓪᓕᓐᓂᖃᕈᑕᐅᕗᒍᑦ.  

 

ᐊᒃᓲᔫᓯ,  
ᓈᑦᓯ ᐃᑦᑐᖅ 
ᐊᖓᔪᖅᑳᖑᑲᐃᓐᓇᕐᑐᖅ 

ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᐊᐃᑉᐸᖃᖅᑐᖅ ᑲᓇᑕᐅᑉ ᐊᖏᔪᖅᑳᖅᔪᐊᖓᓂ ᔭᔅᑎᓐ ᑐᕉᑐ, ᒥᓂᔅᑕ ᐹᑎ Hᔾᑐ, 

ᒪᓕᒐᓕᐅᖅᑎᒻᒪᕆᒃ ᒨᓇ ᕗᐊᑦᑎᐊᐃ, ᐊᒻᒪ ᐃᓄᐃᑦ ᓯᕗᓕᖅᑏᖏᑦ ᐃᓄᐃ-ᒐᕙᒪᑐᖃᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᖃᑎᒪᔨᖏᑦ (ICPC) 

ᑲᑎᒪᓂᖃᖅᑎᓪᓗᒋᑦ ᓇᐃᓐ, ᓛᐸᑐᐊᒥ. 

ᐸᐅᒃᑑᑎᒃᑯᑦ ᑲᓇᑕᓕᒫᕐᒥ 
ᑮᓇᐅᔭᓕᐅᕐᑎᑭᐅᓇᓱᐊᕋᑎᒃ ᑎᒥᐅᔪᑦ 
ᑭᒡᒐᖅᑐᐃᔪᑦ ᐃᓄᖕᓂᒃ ᐊᕐᓇᓂᒃ  
ᑲᓇᑕᒥ. ᑎᔨᔭᐅᔾᔪᑎᒋᓯᒪᔭᕗᑦ 
ᖃᐅᔨᒪᔭᐅᓂᕐᓴᐅᖁᓪᓗᒋᑦ ᐃᓄᐃᑦ  
ᐊᕐᓇᐃᑦ ᐱᔭᕆᐊᖃᖅᑕᖏᑦ ᐊᒻᒪ 
ᑲᔪᖏᓴᐃᒍᑕᐅᓪᓗᓂ ᐱᖃᑕᐅᖁᓪᓗᒋᑦ 
ᓄᓇᒥᖕᓂ, ᓄᓇᐃᑦ ᐊᕕᒃᑐᕐᓯᒪᓂᖏᑦᑎᒍᑦ 
ᐊᒻᒪ ᑲᓇᑕᓕᒫᕐᒥ ᐱᓪᓗᒍ ᐃᓄᓕᕆᓂᒃ, 
ᐃᓕᖅᑯᓯᓕᕆᓂᒃ ᐊᒻᒪ ᑮᓇᐅᔭᕐᑎᒍᑦ 
ᐱᕙᓪᓕᐊᒍᑕᐅᔪᓐᓇᕐᑐᓂᒃ.   

ᑎᓕᔭᐅᔾᔪᑎᒋᓯᒪᔭᕗᑦ  

ᑐ ᕌ ᒐ ᕗ ᓪ ᓗ  

ᐃᖅᑲᓇᐃᔭᖅᑏᑦ ᐊᒻᒪ ᑲᑎᒪᔩᑦ 2023 ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᓂᖓᓂ.

ᐱᓕᕆᐊᕆᔭᕗᑦ ᐅᑯᓂᖓ ᒪᓕᓐᓂᖃᕐᐸᒃᐳᑦ ᑐᕋᒐᕆᔭᑦᑎᓐᓂᒃ:  
• ᐱᕚᓪᓕᐸᓪᓕᐊᑎᑦᑐᒋᑦ ᐱᔪᓐᓇᐅᑎᖏᑦ ᐃᓄᐃᑦ ᐊᕐᓇᐃᑦ ᐊᒻᒪ ᓱᕈᓰᑦ 
• ᑲᑐᔾᔨᓪᓗᑕ ᓂᐱᖃᕈᑎᒋᔭᕗᑦ ᑭᒡᒐᕐᑐᐃᔪᑦ ᐃᓄᖕᓂᒃ ᐊᕐᓇᓂᒃ ᑲᓇᑕᒥ 
• ᐃᖅᑲᓇᐃᔮᕆᓪᓗᒋᑦ ᐱᕚᓪᓕᕈᑎᒃᓴᑦ ᐃᓄᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ,  
ᐊᒻᒪ ᒐᕙᒪᓕᕆᓂᒥᒃ ᐃᓄᐃᑦ ᐊᕐᓇᐃᑦ ᐱᖃᑕᐅᓂᖏᑦ 

• ᐃᖅᑲᓇᐃᔮᖃᑦᑐᑕ ᐃᓄᖕᒧᑦ, ᐃᓚᔭᕇᓄᑦ ᐊᒻᒪ ᓄᓇᖅᑲᑎᒌᓄᑦ 
ᐋᓐᓂᐊᕐᑕᐃᓕᒪᓂᕐᓴᐅᒍᑕᐅᔪᓐᓇᕐᑐᓂᒃ ᓂᐱᒋᔭᐅᓪᓗᑕ ᐊᒻᒪ ᐱᓕᕆᐊᒃᓴᑎᒍᑦ 
ᖃᓄᕐᑑᕈᑎᖃᕆᐊᕐᓂᒃᑯᑦ 

• ᑲᔪᖏᓴᐃᓪᓗᑕ ᐃᓄᖕᓂ ᐊᕐᓇᓂᒃ ᐃᓂᖃᖅᑎᑕᐅᔪᓐᓇᕈᑎᖏᓐᓂᒃ ᐃᓅᖃᑎᒌᓂ 
• ᐱᕚᓪᓕᐸᓪᓕᐊᑎᑦᑐᒋᑦ ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᖁᓪᓗᒋᑦ  
ᐃᓄᐃᑦ ᐊᕐᓇᐃᑦ ᐃᓱᒪᒋᔭᖏᑦ ᑕᒪᐃᓐᓂᒃ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ  
ᐊᒻᒪ ᒐᕙᒪᐅᙱᑦᑑᒐᓗᐊᓂ ᑎᒥᐅᔪᓂ 

• ᑲᔪᖏᓴᐃᓂᖅ ᐃᓄᖕᓂᒃ ᐊᕐᓇᓂᒃ ᑲᒪᖃᑕᐅᔪᓐᓇᕐᓂᖏᓐᓂᒃ  
ᐃᒻᒥᒃᑯᑦ ᐅᕝᕙᓗ ᑲᑐᔾᔨᖃᑎᒌᓐᓂᒃᑯᑦ  

• ᐱᕚᓪᓕᐸᓪᓕᐊᑎᑦᑐᒋᑦ ᐃᒻᒥᒃᑯᑦ ᓇᓗᖅᑯᑎᖏᓂᕐᓴᐅᓕᕈᓐᓇᕐᓂᖅ  
ᐊᒻᒪ ᐃᒻᒥᒃᑯᑦ ᐱᔪᓐᓇᕐᓂᖏᑦ ᐃᓄᐃᑦ ᐊᕐᓇᐃᑦ  

• ᒪᓂᒪᑎᑦᓯᓂᖅ ᐃᑲᔪᕈᑎᓂᒃ ᓱᕈᓯᓛᕗᑦ ᐱᕈᖅᓴᕐᑕᐅᖁᓪᓗᒋᑦ ᐃᓄᐃᑦ  
ᒪᓕᒐᖏᑦ, ᐱᖅᑯᓯᖏᑦ, ᐃᓕᖅᑯᓯᖏᑦ ᐊᒻᒪ ᐅᖃᐅᓯᕐᒥᓂᒃ ᖃᐅᔨᒪᓂᐊᕐᒪᑕ  

• ᑎᓕᐅᕈᑎᖃᓐᓂᖅ ᐱᖃᑕᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ ᑕᒪᐃᓐᓂ  
ᑲᓇᑕᒥ ᓄᓇᖅᑲᑎᒌᒃᑐᑎᒃ ᐃᓅᖃᑎᒌᓐᓂᒃᑯᑦ  

• ᐊᖅᑯᑕᐅᕙᓪᓗᑕ ᐃᖅᑲᓇᐃᔭᖃᑎᒌᔭᐅᓂᖏᓐᓄᑦ ᐃᓄᐃᑦ  
ᐊᕐᓇᐃᑦ ᐊᒻᒪ ᐊᓯᕗᑦ ᓄᓇᖃᖅᑳᖅᓯᒪᔪᑦ 

ᓯᕗᓕᕐᑏᑦ   
 
• ᐊᖓᔪᖅᑳᖑᑲᐃᓐᓇᕐᑐᖅ-ᓈᓐᓯ ᐃᑦᑐᖅ ᓄᓇᕕᖕᒥᐅᑕᒻ ᐊᓐᖔᕙᒥᑦ  
• ᐊᖓᔪᖅᑳᖑᑲᐃᓐᓇᕐᑑᑉ ᑐᖏᓕᖓ: ᓗᐃ ᒪᐃᒃ ᕿᑭᖅᑕᓂ ᓂᒋᐊᓂᑦ  
• ᑎᑎᕋᖅᑎᐅᑲᐃᓐᓇᕐᑐᖅ-ᑮᓇᐅᔭᓕᕆᔨᐅᑲᐃᓐᓇᕐᑐᖅ: ᐸᐃᔾ ᑭᒥᒃᓵᓇ-ᑭᐊᑉ 
ᑭᒡᒐᖅᑐᐃᔪᖅ ᒪᒃᑯᒃᑐᓂᑦ  

ᑲᑎᒪᔩᑦ   
 
• ᓄᓇᓕᐸᐅᔭᓂ, ᒎᔅ ᐹᐃ: ᑲᑕᓖᑦ ᒥᑦᓱᒃ 
• ᓄᓇᑦᓯᐊᕗᑦ: ᕙᓂᓴ ‘ᓯᓯ’ ᒍᐃᐊᑉ 
• ᓄᓇᕕᒃ: ᓯᐊᔭ ᐃᑦᓚᐅᑦ  
• ᓄᓇᕗᑦ, ᐃᖃᓗᐃᑦ: ᐃᓕᓴᐱ ᓯᐅᑎᐊᐱᒃ 
• ᕿᑭᖅᑕᓂᑉ ᐅᐊᓐᓇᖓᓂᑦ: ᓇᐃᓯᐊ ᐊᐅᓪᓚᓗᒃ-ᒍᐊᑦᔅᑰ 
• ᑭᕙᓪᓕᖅ: ᓈᑦᓯ ᐅᓗᐊᓪᓗᐊᖅ-ᒋᐸᓐᔅ 
• ᕿᑎᕐᒥᐅᑦ: ᔫᓯ ᑕᖅᑐ 
• ᐃᓄᕕᐊᓗᐃᒃ: ᑯᐊᑦᓂ ᒍᓪᑭ 
• ᓄᓇᓕᐸᐅᔭᖅ, ᔮᓗᓇᐃ: ᐹᓖᓐ ᓵᑦᑐᒋᓇ ᑖᕐᑎᑉ 
• ᓄᓇᓕᐸᐅᔭᖅ, ᓂᒋᐊᓂᑦ-ᑲᓇᓐᓇᖓᓂᑦ: ᒫᑕ ᕙᓚᐅᕋᑎ 
• ᓄᓇᓕᐸᐅᔭᖅ, ᓂᒋᐊᓂᑦ-ᐅᐊᓐᓇ: ᓕᓕᐊᓐ ᓚᓐᑐᕆᒐᓐ 
• ᖃᐅᔨᒪᔨᒋᔭᐅᔪᖅ: ᓵᓚᑦ ᒍᓪᐳᕆ, ᓄᓇᑦᓯᐊᕗᑦ  
 

ᐅᑯᐊᖑᕗᑦ ᑲᑎᒪᔨᑦᑎᓄᑦ ᑲᑎᒪᔨᐅᖃᑕᐅᔪᑦ    
2 0 2 3 - 2 0 2 4   

ᑲᑎᒪᔩᑦ 2023 ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᓂᖓᓂ.

ᒐᕙᒪᒃᑯᓐᓂᑦ 
ᐃ ᖅ ᑲ ᓇ ᐃ ᔭ ᖃ ᑎ ᖃ ᓐ ᓂ ᖅ

22-ᒋᓕᕐᑕᖓᓂ ᓄᓇᕐᔪᐊᕐᒥ ᓄᓇᓖᑦ  
ᑲᑐᔾᔨᖃᑎᒌᖏᑦ ᑲᑎᒪᔨᒌᓐᓇᕐᑕᖏᑦ ᐱᓪᓗᒋᑦ 
ᓄᓇᖃᖅᑳᕐᓯᒪᔪᑦ:    
ᐃᐱᕆ 17, 2023-ᒥ, ᐊᖓᔪᖅᑳᕆᔭᐅᔪᔪᑦ ᔨᐅᕆ ᓵᑉ ᐊᒻᒪ 
ᑐᑭᒧᐊᒃᑎᑦᑎᔨ ᕈᔅᒥᐊᓕ ᑰᐳ ᑲᑎᒪᖃᑕᐅᔪᒻᒪᑎᒃ ᓄᓇᕐᔪᐊᕐᒥ 
ᓄᓇᓖᑦ ᑲᑐᔾᔨᖃᑎᒌᖏᑕ ᑲᑎᒪᔨᒌᓐᓇᕐᑕᖏᑦ ᐱᓪᓗᒋᑦ 
ᓄᓇᖃᖅᑳᖅᓯᒪᔪᑦ ᓂᐅᔪᐊᒃᒥ. ᑲᒪᖃᑕᐅᔪᕘᒃ ᓄᓇᖃᖅᑳᖅᓯᒪᔪᓂᒃ 
ᐊᒻᒪ ᒪᓕᒐᓕᕆᓂᕐᒥᒃ ᑲᑎᒪᔪᓂ ᐊᒻᒪ ᑲᑎᖃᑎᖃᔪᓪᓗᑎᒃ 
ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ ᑭᒡᒐᑐᖅᑎᖓᓂᒃ  
ᐹᑉ ᕌᐃᒥᒃ. 

ᐱᖓᓱᐃᓃᖔᕐᑐᑦ ᐃᖅᑲᓇᐃᔭᖃᑎᒌᒃᑐᑦ 
ᐱᑕᖃᕈᓐᓃᖁᓪᓗᖑ ᓂᖓᖅᑕᐅᕙᓐᓂᖏᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ  
ᐃᑉᐱᕆ 19, 2023−ᒥ, ᐸᐅᒃᑑᑎᒃᑯᑦ ᑲᑎᒪᖃᑕᐅᔪᕗᑦ ᓂᐅᔪᐊᒃᒥ 
ᑲᑎᒪᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓯᕗᓕᕐᑏᑦ ᑲᓇᑕᒥᑦ, 
ᒥᐊᒃᓯᑯᒥᑦ, ᐊᒻᒪ ᒥᐊᓕᒐᐃᑦ ᓄᓇᖓᓂᑦ, ᖃᓄᕐᑑᕆᐊᕈᑕᐅᓪᓗᑎᒃ 
ᓯᕗᓪᓕᕐᐹᖑᑎᑕᐅᔭᕆᐊᓖᑦ ᒪᑯᐊ ᑭᓇᑐᐃᓐᓇᕐᓂᒃ 
ᑎᒍᓯᑐᐃᓐᓇᕐᑐᑎᒃ ᐊᐅᓪᓚᕈᔾᔨᕙᒃᑐᑦ ᓄᓇᕐᔪᐊᕐᒥ ᓄᓇᓕᐅᑉ 
ᐊᓯᐊᓄᑦ ᐊᒻᒪ ᐋᓐᓇᐅᓂᖓᓄᑦ ᐊᖑᑕᐅᓂᖓᓄᑦ ᐱᔾᔪᑎᖃᕐᑐᑎᒃ 
ᓂᖓᕐᐸᒃᑐᑦ. ᐃᑲᔪᓐᓂᖃᓚᐅᕐᕆᕗᒍᑦ ᐸᕐᓇᓐᓂᖃᖅᑎᓪᓗᒋᑦ 
ᓯᑎᑉᐱᕆᒥ ᑕᓪᓕᒪᒋᓕᕐᑕᖓᓂ ᐱᖓᓱᐃᑦ ᐃᖅᑲᓇᐃᔭᖃᑎᒌᒃᑐᑦ 
ᑲᑎᒪᓂᒃᓴᖓᓐᓄᑦ ᐱᓪᓗᒍ ᓂᖓᕐᓂᐅᕙᒃᑐᑦ ᓄᓇᖃᖅᑳᖅᓯᒪᔪᓂᒃ 
ᐊᕐᓇᓂᒃ ᐊᒻᒪ ᓂᕕᐊᕐᓯᐊᓂᒃ.

ᐸᐅᒃᑑᑎᑦ ᐃᓄᐃᑦ ᑲᓇᑕᒥ ᐱᒻᒪᕆᐅᔪᒥᒃ ᐱᓕᕆᖃᑕᐅᕗᑦ ᒐᕙᒪᒃᑯᓐᓂᑦ, ᓂᐱᒋᔭᐅᓪᓗᑎᒃ 
ᐱᔪᓐᓇᐅᑎᖏᓐᓂᒃ ᐊᒻᒪ ᐃᒻᒥᒃᑯᑦ ᐊᐅᓚᑦᑎᔨᐅᓕᕈᓐᓇᐸᓪᓕᐊᓂᕐᒧᑦ ᐃᓄᖕᓄᑦ ᐊᕐᓇᓄᑦ, 
ᓱᕈᓯᓄᑦ ᐊᒻᒪ ᐊᕐᓇᐅᖃᑎᒥᓂᒃ ᐊᖑᑕᐅᖃᑎᒥᓂᓪᓗ ᐊᐃᑉᐸᖃᓲᓂᒃ ᓂᐱᒋᔭᐅᓪᓗᑎᒃ 
ᑲᓇᑕᓕᒫᕐᒥ ᐊᒻᒪ ᓄᓇᕐᔪᐊᓕᒪᕐᒥ. ᐅᖃᓪᓚᖃᑎᖃᓐᓂᒃᑯᑦ, ᐋᖅᑭᒃᓱᐃᓂᖃᕈᒪᕗᒍᑦ ᐊᑐᐊᒐᓂᒃ 
ᒪᓕᓐᓂᖃᖅᑐᓂᒃ ᓄᓇᓖᑦ ᐊᔾᔨᒌᙱᑦᑐᓂᒃ ᐱᔭᕆᐊᖃᖅᑕᖏᓐᓂᒃ ᐊᒻᒪ 
ᐳᐃᒍᖅᑕᐅᑦᑕᐃᓕᖁᓪᓗᒍ ᐃᓕᖅᑯᓯᑐᖃᕆᔭᕗᑦ. 

ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᐊᐃᑉᐸᖅᑐᓂ ᐃᓄᐃᑦ ᑕᐱᕇᒃᑯᑦ ᐊᖏᔪᖅᑳᖓᓂ ᓇᑖᓐ ᐅᐱᐊᑦᒥ ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ ᐊᖏᔪᖅᑳᖓᓂ ᐊᓗᑭ ᑰᑦᑎᕐᒥ ᑲᑎᒪᓂᖃᖅᑎᓪᓗᒋᑦ ᐱᖓᓲᓕᖓᔪᑦ ᐱᓕᕆᖃᑎᒌᑦ ᐱᔾᔪᑎᖃᕐᑐᑎ 

ᐋᓐᓂᖅᑎᕆᓂᕐᒥᒃ ᓄᓇᖃᖅᑳᖅᓯᒪᔪᑦ ᐊᕐᓇᖏᓐᓂᑦ.

ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ ᑲᑎᒪᔨᕋᓛᖏᑦ 
ᐃᓚᐃᓐᓇᓱᕐᑕᐅᔪᖃᕉᓐᓃᑎᑦᓯᓂᕐᒧᑦ ᐊᕐᓇᓂᒃ  
ᐃᑉᐱᕆ 20,−ᖑᑎᓪᓗᒍ ᐊᖓᔪᖅᑳᖑᔪᔪᖅ ᔨᐅᕆ ᓵᑉ 
ᐱᖃᑕᐅᔪᖕᒪᑦ ᓄᓇᕐᔪᐊᓕᒪᕐᒧᑦ ᓈᓚᒃᑎᐅᔪᓂᒃ 
ᐅᖃᐅᓯᖃᖅᑎᓪᓗᒋᑦ ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ 
ᑲᑎᒪᔨᕋᒫᖏᑦ ᐃᓚᐃᓐᓇᓱᕐᑕᐅᔪᖃᕉᓂᑎᑦᓯᓂᕐᒧᑦ ᐊᕐᓇᓂᒃ 
ᐊᑐᓕᖁᔭᐅᓯᒪᔪᒥᒃ ᓇᓵᐅᑖ 39-ᒥᒃ ᐱᔪᓐᓇᐅᑎᖏᓐᓂᒃ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᕐᓯᐊᓪᓗ. ᐅᖃᐅᓯᕆᓗᐊᔪᕙᐃᑦ 
ᐱᖃᓯᐅᔾᔭᐅᔭᕆᐊᖃᓐᓂᖏᓐᓂᒃ ᐃᓄᐃᑦ ᐊᕐᓇᐃᑦ 
ᓯᕗᓪᓕᕐᐹᖑᑎᑕᖏᑦ ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ 
ᓇᓗᓇᐃᖅᓯᒍᑎᒋᓯᒪᔭᖏᑦᑎᒍᑦ ᐱᔪᓐᓇᐅᑎᖏᓐᓂᒃ 
ᓄᓇᖃᖅᑳᕐᓯᒪᔪᑦ ᖃᓄᖅᑑᕆᐊᓐᓂᒃᑯᑦ ᐸᕐᓇᒍᑎᖏᓐᓂ ᐊᒻᒪ 
ᓂᐱᒋᔭᐅᔪᕗᖅ ᐃᓄᖕᓄᑦ ᑐᕌᖓᔪᓂᒃ ᐊᕐᓇᐅᓂᖓᓄᑦ 
ᐊᖑᑕᐅᓂᖓᓄᑦ ᖃᐅᔨᓴᕈᑕᐅᔪᓂ. ᑲᑎᒪᔪᑦ ᑲᑎᒪᑎᑕᐅᔪᕗᑦ 
ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᓂᒃ ᑲᑎᒪᔨᖏᓐᓄᑦ ᓄᓇᕐᔪᐊᕐᒥ 
ᓄᓇᓖᑦ ᑲᑐᔾᔨᖃᑎᒌᓐᓇᕐᑕᖏᑦ ᐱᓪᓗᒋᑦ ᓄᓇᖅᑳᕐᓯᒪᔪᑦ  
ᐊᕐᓇᐃᑦ ᓂᐅᔪᐊᒃᒥ ᑲᑎᒪᑎᓪᓗᒋᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ 
ᓯᕗᓕᕐᑏᑦ ᐊᒻᒪ ᑭᒡᒐᕐᑐᖅᑏᑦ ᑎᐊᓐᒫᒃᒥᑦ, ᑲᓇᑕᒥᑦ ᐊᒻᒪᓗ 
ᒥᐊᓕᒐᐃᑦ ᓄᓇᖓᓂᑦ. 

ᐃᓄᐃᑦ-ᒐᕙᒪᑐᖃᒃᑯᑦ ᐱᓕᕆᖃᑎᒌᒃᑐᑎᒃ 
ᑲᑎᒪᔨᕋᓛ<ᖏᑦ ᑲᑎᒪᓂᖓᑦ  
ᐊᖓᔪᖅᑳᕆᔭᐅᔪᔪᑦ ᔨᐅᕆ ᓵᑉ ᐱᖃᑕᐅᔪᕗᖅ 
ᐃᓄᐃᑦ−ᒐᕙᒪᑐᖃᒃᑯᓪᓗ ᐱᓕᕆᖃᑎᒌᒃᑐᑎᒃ ᑲᑎᒪᔨᕋᓛᖏᑦ 
ᑲᑎᒪᑎᓪᓗᒋᑦ ᒪᐃ 12, 2023-ᒥ, ᓇᐃᓂᒥ, ᓛᐸᑐᐊᕆᒥ, ᐊᒃᑐᕙ 

30, 2023-ᒥ, ᐊᑑᕚᒥ. ᓇᓂᒥ, ᑲᑎᖃᑕᐅᔪᕗᖅ ᑲᓇᑕᐅᑉ 
ᐊᖓᔪᖅᑳᕐᔪᐊᖓᓄᑦ ᑐᕉᑐ, ᒥᓂᔅᑕ ᐹᑎ ᕼᐋᔅ, ᒪᓕᒐᓕᐅᕐᑎᔾᔪᐊᖅ 
ᒨᓇ ᐳᐊᑦᑎᒐᐃ, ᐊᒻᒪᓗ ᐃᓄᐃᑦ ᓯᕗᓕᖅᑏᑦ ᐅᖃᐅᓯᖃᖅᑐᑎᒃ 
ᐃᖅᑲᓇᐃᔭᖃᑎᒌᒋᐊᖃᓐᓂᕐᒥᒃ ᐱᓪᓗᒋᑦ ᐃᓄᐃᑦ ᐊᕐᓇᐃᑦ, 
ᓂᕕᐊᕐᓯᐊᑦ, ᐊᕐᓇᐅᔭᑦ ᐊᖑᑕᐅᔭᑦ ᐱᓪᓗᒋᑦ, ᐊᒻᒪ ᐃᓚᔮᕇᑦ. 
ᐊᑑᕚᒥᓕ, ᑲᑎᒪᓂᖃᓗᐊᔪᕗᑦ ᑐᙵᓱᒃᑎᑎᓪᓗᑎᒃ ᓄᑖᕐᒥᒃ 
ᒥᓂᔅᑕᐅᔪᒥᒃ ᐊᒻᒪ ᑲᒪᒋᐊᕈᑎᖃᖅᑐᑎᒃ ᓯᕗᓪᓕᖅᐹᖑᑎᑕᒥᓐᓂᒃ.  

ᒐᕙᒪᑐᖃᒃᑯᑦ, ᐳᕋᕕᓐᓰᑦ ᐊᒻᒪ ᐅᑭᐅᖅᑕᖅᑐᒥ 
ᒐᕙᒪᖃᕐᕕᐅᔪᑦ ᒥᓂᔅᑕ ᑲᒪᒋᔭᖃᖅᑐᑦ 
ᐃᒡᓗᓕᕆᓂᕐᒥᒃ ᑲᓇᑕᓕᒫᕐᒥ ᓄᓇᖃᖅᑳᕐᓯᒪᔪᑦ 
ᓯᕗᓕᕐᑏᑦ ᐊᒻᒪ ᑭᒡᒐᑐᖅᑏᑦ ᑲᑎᓂᖓ ᐊᑑᕚᒥ 
ᔫᓂ 27-ᖑᑎᓪᓗᒍ, ᐊᐅᓚᑦᓯᔨᒻᒪᕆᕗᑦ ᓯᐊᔭ ᑳᔅᓄ 
ᑭᒡᒐᕐᑐᐃᔨᐅᔪᕗᖅ ᐊᖏᔪᖅᑳᖑᔪᔪᒧᑦ ᓵᑉᒧᑦ ᒐᕙᒪᑐᖃᒃᑯᑦ, 
ᐳᕋᕕᓐᓰᑦ ᐊᒻᒪ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᑦ ᒥᓂᔅᑕᖏᑦ 
ᑲᒪᒋᔭᖃᑐᑦ ᐃᒡᓗᓕᕆᓂᕐᒥᒃ ᑲᓇᑕᓕᒫᕐᒥ ᓄᓇᖃᖅᑳᕐᓯᒪᔪᑦ 
ᓯᕗᓕᖅᑎᖏᑦ ᐊᒻᒪ ᑭᒡᒐᑐᕐᑏᑦ ᑲᑎᒪᓂᖃᖅᑎᓪᓗᒋᑦ. 
ᑲᑎᒪᑎᑕᐅᓪᓗᑎᒃ ᒥᓂᔅᑕ ᐋᒥᑦ ᕼᐃᐅᓴᓐᒧᑦ, ᑲᓇᑕᐅᑉ 
ᒥᓂᔅᑕᖓᑦ ᐃᒡᓗᓕᕆᓂᕐᒧᑦ ᐊᒻᒪ ᐱᖃᑕᐅᑎᑦᑎᓂᕐᒧᑦ, 
ᐅᖃᐅᓯᖃᓗᐊᔪᕗᑦ ᓄᓇᖃᖅᑳᕐᓯᒪᔪᓂᒃ ᐃᒡᓗᓕᕆᓂᕐᒥᒃ 
ᐱᔾᔪᑕᐅᔪᓂᒃ ᐊᒻᒪ ᓄᓇᓕᐸᐅᔭᓂ, ᓯᓚᑖᓃᒃᑐᓂ, ᐊᒻᒪ 
ᖃᓂᒋᔭᐅᖏᑦᑐᓂᒃ ᐃᒡᓗᓕᕆᓂᕐᒧᑦ ᓯᕗᓪᓕᐹᖑᑎᑕᓂᒃ, 
ᐱᖃᓯᐅᔾᔭᐅᓪᓗᓂ ᐊᖏᕐᕋᖃᙱᓐᓂᓕᒃ, ᕿᒫᕖᑦ, ᐊᒻᒪ 
ᐃᑲᔪᕐᑎᖃᕆᐊᓕᖕᓄᑦ ᐃᒡᓗᖃᕐᑎᑦᑎᒍᑕᐅᔪᓐᓇᕐᑐᑦ.  

ᓴᐅᒥᓐᓂᑦ ᑕᓕᖅᐱᒻᒧᑦ: ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᓄᓇᐊᕐᔪᐊᓕᒫᒥ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ 

ᐃᓱᓕᑦᑎᑕᐅᒐᓱᐊᕐᓂᖓᓄᑦ ᐃᓚᐃᓐᓈᖅᓯᐅᕐᓂᖅ ᐊᕐᓇᓂᒃ (CEDAW); ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ 

ᐊᐃᑉᐸᖃᖅᑐᓂ ᒥᓂᔅᑕ Hᑦᔪᒥᒃ ᐊᒻᒪ ᒪᓕᒐᓕᐅᖅᑎᒻᒪᕆᒻᒥ ᐹᑎ ᕗᐊᑦᑎᐊᐃ; ᐊᐅᓚᑦᑎᔨ ᓯᐅᕋ ᑳᔅᓄ 

ᒐᕙᒪᑐᖃᒃᑯᑦ-ᑲᓇᑕᒥ, ᐊᕕᒃᑐᓯᒪᔪᑎᒍᑦ-ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒥᓂᔅᑕᐃᑦ ᑲᒪᔪᑦ ᐃᓪᓗᓕᕆᓂᕐᒥᒃ 

ᑲᑎᒪᓂᖅ ᑲᓇᑕᒥ ᓄᓇᖃᖅᑳᖅᑐᒥᓃᑦ ᓯᕗᓕᖅᑎᖏᑦ ᐊᒻᒪ ᑭᒡᒐᖅᑐᐃᔨᖏᑦ ᐋᑐᕚᒥᑦ. 

ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᑲᑎᒪᔨᖏᑦ 
ᑲᑎᒪᔭᕐᑐᕐᑎᑕᐅᔪᔪᑦ ᐃᓗᓕᓵᕐᒥ, ᖃᓛᖠᓂ  
ᔪᓚᐃᑦ 21-ᖑᑎᓪᓗᒍ ᐊᖓᔪᖅᑳᖑᔪᔪᖅ ᔨᐅᕆ ᓵᑉ 
ᑲᑎᒪᖃᑕᐅᔪᕗᑦ ᐃᓄᐃᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ 
ᑲᑎᒪᔨᖏᑦ ᑲᑎᒪᑐᓪᓗᒋᑦ ᐃᓗᓕᓵᕐᒥ, ᑲᓛᖠᓂ, 
ᐅᑭᐅᖅᑕᖅᑐᒥᐅᑦ ᐃᓄᖏᑦ ᑲᑎᔪᒻᒪᑕ ᐃᓕᓐᓂᐊᓯᓐᓇᑦ  
ᐊᒻᒪ ᐅᑭᐅᖅᑕᖅᑐᕐᑐᒥᐅᑦ ᐃᓄᖏᑦ ᑲᑎᒪᑎᓪᓗᒋᑦ.  

ᑲᑎᒪᔾᔪᑎᖃᓗᐊᔪᕗᑦ ᓱᓕᔪᒥᒃ ᓇᓗᖅᑯᑎᓂᖃᕋᑎᒃ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓄᓇᕐᔪᐊᓕᒫᕐᒥ ᐊᒻᒪ ᐃᒃᐱᒋᔭᖃᓗᐊᔪᕗᑦ 
ᓯᕗᐊᒃᑎᑕᐅᒋᐊᓐᓂᖏᓐᓂᒃ ᑐᕌᒐᕆᔭᐅᔪᑦ “ᐃᓄᐃᑦ 
ᐅᑭᐅᖅᑕᕐᑐᖓᓂ ᑲᑎᒪᔨᖏᑕ 2022 ᐃᓗᓕᓵᓂ 
ᓇᓗᓇᐃᖅᓯᒍᑎᖓᓂᒃ.” ᑖᓐᓇ ᓇᓗᓇᐃᖅᓯᒍᑕᐅᔪᑦ  
7-ᓂᒃ ᓯᕗᓪᓕᕐᐸᐅᑎᑕᓂᒃ ᑕᐃᓯᒍᑕᐅᓯᒪᕗᖅ: ᐱᔪᒥᒃ 
ᐊᐅᓚᑦᑎᔨᐅᓂᖃᕈᑎᓂᒃ, ᐃᓕᒪᓇᙱᑦᑐᒦᓐᓂᕐᒥ  
ᐊᒻᒪ ᐃᓄᑦ ᓄᓈᓐᓂᑦ, ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ  
ᐊᒻᒪ ᐃᓅᓯᖃᑦᓯᐊᓂᕐᒥᒃ, ᐅᖃᐅᓯᓕᕆᓂᕐᒥᒃ ᐊᒻᒪ  
ᐃᓕᖅᑯᓯᓕᕆᓂᕐᒥᒃ, ᐊᖑᓇᓱᒍᓐᓇᓂᕐᒥᒃ ᐊᒻᒪ 
ᓂᕿᒃᓴᖃᑦᑎᐊᓂᕐᒥᒃ, ᐅᑭᐅᖅᑕᕐᑑᑉ ᐃᒪᕕᖓᓂᒃ ᐊᒻᒪ 
ᐃᒪᕐᒥᐅᑕᓂᒃ, ᐊᒻᒪᓗ ᐊᑭᑐᔪᓂᒃ ᐊᑲᕐᕆᔾᔪᑎᓂᒃ 
ᐃᓚᑰᓗᐊᕈᑎᔪᓂᒃ.  

ᒐᕙᒪᑐᖃᒃᑯᑦ, ᐳᕋᕕᓐᓯᑦ, ᐅᑭᐅᖅᑕᖅᑐᒥ 
ᒐᕙᒪᖃᕐᕕᐅᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ 
ᔪᓚᐃ 30, 2023−ᒥ, ᐸᐅᑦᑑᑎᒃᑯᑦ ᐱᖃᑕᐅᔪᕗᑦ ᕿᑎᕋᕐᓯᑎᓪᓗᒍ 
ᐊᕐᕌᒍ ᑲᑎᒪᓂᖃᕐᑎᓪᓗᒋᑦ ᑲᓇᑕᓕᒫᕐᒥ ᓄᓇᖃᖅᑳᕐᓯᒪᔪᑦ 
ᓯᕗᓕᕐᑏᑦ ᑭᒡᒐᑐᕐᑎᖏᑦ ᑲᑎᒪᑎᓪᓗᒋᑦ. ᐸᐅᒃᑑᑎᒃᑯᑦ 
ᐅᓂᒃᑳᖃᔪᕗᑦ ᐱᓕᕆᖃᑎᖃᕐᑐᑎᒃ ᓴᖅᑭᔪᔭᕐᒥᓂᒃ ᒪᓕᒐᓐᓂᒃ 
ᐱᓕᕆᖃᑎᖃᓐᓂᐊᓂᕐᒥᓄᑦ ᒥᓂᔅᑕᖓᓐᓂᒃ ᑲᒪᒋᔭᖃᖅᑐᒥᒃ 
ᐊᕐᓇᐃᑦ ᑲᑐᔾᔨᖃᑎᒌᖏᓐᓂᒃ. ᐃᑲᔪᓐᓂᖃᔪᒋᕗᒍᑦ 
ᐅᖃᐅᓯᐅᑎᓪᓗᒋᑦ ᑕᑎᒋᔭᐅᔪᒥᒃ 4-ᒥᒃ ᑲᓇᑕᓕᒫᕐᒥ 
ᐸᕐᓇᐅᑎᓕᐊᕆᔭᐅᔪᓯᔪᒥ ᐊᕐᓇᐅᔭᐃᑦ ᐊᖑᑕᐅᔭᐃᑦ ᓂᖓᕐᑕ -
ᐅᒍᓐᓃᕈᑎᒃᓴᖏᓐᓂᒃ, ᐃᒃᐱᒋᔭᖃᓗᐊᕐᑐᑎᒃ ᖃᓄᖅᑑᕆᐊᕈᑎᒃᓴᓂᒃ 
ᐱᓪᓗᒋᑦ ᑭᙳᖅᑕᐅᓯᒪᔪᑦ, ᐃᓄᐊᕐᑕᐅᓯᒪᔪᑦ ᓄᓇᖃᖅᑳᕐᓯᒪᔪᑦ 
ᐊᕐᓇᐃᑦ ᓂᕕᐊᕐᓯᐊᓪᓗ. ᐃᑲᔪᕐᓯᖅᑕᐅᖁᔨᔾᔪᑏᑦ 
ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᓯᕗᓕᕐᑎᓂᒃ.  

ᐱᖓᓱᐃᖑᓪᓗᑎᒃ ᐱᓕᕆᖃᑎᒌᒃᑐᑦ ᐱᓪᓗᒍ 
ᓂᖓᕐᓂᖅ ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ  
ᐸᐅᒃᑑᑎᒃᑯᑦ ᑲᑎᒪᖃᑕᐅᔪᒋᕗᑦ ᑕᓪᓕᒪᖓᓐᓂᒃ 
ᑲᑎᒪᓂᖃᓕᕐᒥᑎᓪᓗᒋᑦ ᐱᖓᓱᐃᖑᓪᓗᑎᒃ ᐱᓕᕆᖃᑎᒌᓐᓂᕐᒧᑦ 
ᐱᓪᓗᒍ ᓂᖓᕐᓂᖅ ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ ᐊᑑᕚᒥ 
ᓯᑎᑉᐱᕆ 6-7, 2023-ᒥ. ᐊᖓᔪᖅᑳᕆᔭᐅᔪᔪ ᔨᐅᕆ ᓵᑉ 
ᐅᖃᓪᓚᖃᑎᖃᔪᕗᖅ ᓄᓇᖃᖅᑳᕐᓯᒪᔪᓂᒃ ᐊᕐᓇᓂ ᐊᒻᒪ ᒐᕙᒪᒃᑯᑦ 

ᓴᐅᒥᓐᓂᑦ ᑕᓕᖅᐱᒧᑦ: ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᐊᒻᒪ ᐊᓯᖏᑦ ᐃᓄᐃᑦ ᓯᕗᓕᖅᑏᑦ ᑲᑎᒪᓂᖃᖅᑎᓪᓗᒋᑦ ᐃᓄᐃᑦ 

ᓄᓇᕐᔪᐊᕐᒥ ᑲᑎᒪᔩᑦ (ICC) ᐃᓗᓕᔅᓵᑦ, ᐊᑯᑭᑦᑐᕐᒥ; ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᒐᕙᒪᑐᖃᒃᑯᑦ−ᑲᓇᑕᒥ, 
ᐊᕕᒃᑐᓯᒪᔪᑎᒍᑦ−ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᐊᕐᓇᐃᑦ ᑲᑎᒪᔨᖏᑦᑕ ᑲᑎᒪᓂᖓᓂ (FPT SOW) PEI−ᒥᑦ; 
ᐃᑦᑕᕐᓂᓴᓕᕆᓂᖅ ᐊᐅᐸᖅᑐᖅ ᐊᒪᐅᑎ ᓴᖅᑭᔮᖅᑎᑕᐅᓂᖏᑦ ᐱᖓᓲᓕᖓᔪᓂᑦ ᐱᓕᕆᖃᑎᒌᖑᔪᑦ ᐋᓐᓂᖅᑎᕆᓂᕐᒧᑦ 

ᓄᓇᖃᖅᑳᖅᓯᒪᔪᑦ ᐊᕐᓇᖏᓐᓂᑦ. 

ᑭᒡᒐᑐᕐᑎᖏᓐᓂᒃ. ᑕᑯᒃᓴᐅᑎᔪᕙᕗᑦ ᐊᐅᐸᕐᑐᑦ ᐊᒪᐅᑏᑦ, 
ᐃᖃᐅᒪᓪᓗᒋᑦ ᑭᙳᖅᑕᐅᓯᒪᔪᑦ ᐊᒻᒪ ᐃᓄᐊᕐᑕᐅᓯᒪᔪᑦ ᐃᓄᐃᑦ, 
ᓂᕕᐊᕐᓯᐊᑦ, ᐊᒻᒪ ᐊᕐᓇᐅᔭᑦ ᐊᖑᑕᐅᔭᑦ ᐃᓄᐃᑦ ᐱᓪᓗᒋᑦ.  

ᑲᑎᒪᖃᑎᖃᓐᓂᖅ ᒥᓂᔅᑕᖓᓐᓂᒃ  
ᐃᓄᓕᕆᔨᑐᖃᒃᑯᑦ  
ᓅᕕᑉᕆᕆ 1, ᒥᓂᔅᑕ ᒋᐅᕆ ᐋᓇᑖᓴᖓᕇ, ᒥᓂᔅᑕᖓᑦ 
ᐃᓄᓕᕆᔨᑐᖃᒃᑯᑦ, ᐊᒻᒪ, ᐸᐅᒃᑑᑎᒃᑯᑦ ᐊᖓᔪᖅᑳᕆᔪᔭᖓᑦ ᔨᐅᕆ 
ᓵᑉ ᑲᑎᔪᕘᒃ ᑲᑎᒪᔾᔪᑎᖃᕐᑐᑎᒃ ᕿᒫᕕᓂ ᐊᒻᒪ ᐅᑕᖅᑭᕕᓂᒃ ᐊᒻᒪ 
ᑭᙳᖅᑕᐅᓯᒪᔪᓂᒃ ᐊᒻᒪ ᐃᓄᐃᐊᖅᑕᐅᓯᒪᔪᓂᒃ ᓄᓇᖃᖅᑳᕐᓯᒪᔪᓂᒃ 
ᐊᕐᓇᓂᒃ ᓂᕕᐊᕐᓯᐊᓂᓪᓗ. ᑲᑎᒪᓂᖓᑦ ᓯᕗᒧᐊᒋᐊᕈᑕᐅᒃᑲᓐᓂᔪᕗᑦ.  

ᓄᓇᕐᔪᐊᕐᒥ ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ 
ᑲᑐᔾᔨᖃᑎᒌᑦ 
ᓅᕕᑉᐱᕆ 28, ᐊᖓᔪᖅᑳᕆᔭᐅᔪᔪᖅ ᓵᑉ ᑲᑎᒪᖃᑎᖃᔪᕗᑦ 
ᐃᓱᐊᕐᓴᐃᔨᒥᒃ ᕼᐋᓐᔅ ᕼᐃᐊᓇᓕ ᑰᓪᒡ ᐊᒻᒪ ᒫᑕᓐ ᑯᐊᐃᕈ  
ᕚᓐ ᑰᕋᔅ ᓄᓇᕐᔪᐊᕐᒥ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᑲᑐᔾᔨᖃᑎᒌᒃᑯᖏᓐᓂᖔᕐᑐᓂᒃ ᑐᑭᓯᒋᐊᕐᕕᐅᓪᓗᑎᒃ ᐱᓪᓗᒋᑦ 
ᐃᓄᐃᑦ ᐋᓐᓂᐊᕐᑕᐅᓕᒪᓂᕐᒨᖓᔪᓂᒃ ᐅᑭᐅᖅᑕᖅᑐᒥ ᐃᓄᖏᓐᓂᒃ. 
ᐸᐅᒃᑑᑎᒃᑯᑦ ᐅᖃᐅᓯᖃᓗᐊᔪᕗᑦ ᐋᓐᓂᐊᖃᓐᓇᖏᓐᓂᓕᕆᓂᖅ 
ᐱᔭᓐᓂᐸᙱᑦᑐᓂᒃ ᐃᓄᖕᓄᑦ ᐊᕐᓇᓄᑦ, ᐅᖃᐅᓯᕆᓗᐊᕐᑐᒍ 
ᐱᑕᖃᕆᐊᖃᓐᓂᖓᓂᒃ ᐊᕐᓇᓄᑦ ᐊᖑᑎᓅᖓᔪᓂᓪᓗ 
ᑐᑭᓯᐅᒪᒍᑎᒃᓴᓂᒃ ᐸᕐᓇᒍᑎᓂᒃ. ᐅᖃᐅᓯᕆᔭᐅᔪᒋᕗᖅ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓚᑰᓗᐊᕈᑕᐅᔪᓂᒃ ᐊᒻᒪ 

ᓴᐅᒥᓐᓂᑦ ᑕᓕᖅᐱᒧᑦ: ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᐊᐃᑉᐸᖃᖅᑐᓂ ᒪᓕᒐᓕᐅᖅᑎᒻᒪᕆᒻᒥ ᒋᐅᕆ 

ᐊᓇᓐᑕᓴᓐᖓᕆᖕᒥ, ᒥᓂᔅᑕ ᒐᕙᒪᑐᖃᒃᑯᑦ−ᓄᓇᖃᖅᑳᖅᓯᒪᔪᓕᕆᓂᖅ; ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ 

ᐊᐃᑉᐸᖃᖅᑐᓂ ᓘᑦᑖᖅ Hᓐᔅ Hᐊᓐᓄᕆ ᐱ. ᑯᓗᒡᒥ ᐊᒻᒪ ᒫᑕᓐ ᑯᕋᐃᔪᕐ ᕙᓐ ᑯᕋᐅᔅ ᓄᓇᕐᔪᐊᕐᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓂ; ᐊᐅᓚᑦᑎᔨ ᕉᔅᒥᐊᓕ ᑰᐳ ᐊᒻᒪ ᐃᓅᓱᑦᑐᓄᑦ ᑭᒡᒐᖅᑐᐃᔨ 

ᓴᐃᓚ ᑭᓕᐅᕆᖕᐴᑦ 68ᖓᓂ ᑲᑎᒪᓂᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᒃᑯᑦ ᑲᒥᓯᓇᖓ ᐊᕐᓇᐃᑦ ᑲᑐᔾᔨᖃᑎᒌᓄᑦ.

ᐊᑐᓕᕐᑎᑕᐅᒃᑲᓐᓂᕈᒪᓂᖓᓂᖅ ᐃᓄᐃᑦ ᐱᖅᑯᓯᕐᒥᒍᑦ 
ᐃᕐᓂᓲᒃᓯᔾᔪᓯᖏᑦ, ᐅᖃᐅᓯᐅᔪᒋᓪᓗᓂ ᕿᑐᙱᐅᕐᓂᖅ  
ᐊᒻᒪ ᐊᐃᑉᐸᕇᑦᑎᐊᕈᓐᓇᓂᖅ, ᐃᓱᒫᔮᖏᓐᓂᖅ, ᐊᒻᒪ ᐃᓅᓯᕐᒥᒃ 
ᑭᐱᓯᑦᑕᐃᓕᒪᓂᖅ. ᐸᐅᒃᑑᑎᒃᑯᑦ ᐃᑲᔪᕐᓯᓯᒪᕗᑦ ᓄᓇᕐᔪᐊᕐᒥ 
ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᖃᐅᔨᓴᕈ -
ᑎᖏᓐᓂᒃ ᐋᓐᓂᐊᖃᑦᑕᐃᓕᒪᓂᕐᒧᑦ ᓯᕗᓪᓕᕐᐹᖑᑎᑕᓂᒃ  
ᐃᓄᐃᑦ ᓄᓇᖏᓐᓂ.  

ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ 
ᖃᓄᐃᑦᑐᒦᓕᕐᓂᖏᓐᓂᒃ ᐊᕐᓇᐃᑦ  
ᑐᑭᒧᐊᒃᑎᑦᑎᔨ ᕉᔅᒥᐊᕆ ᑰᐳ ᐊᒻᒪ ᒪᒃᑯᑦᑐᓄᑦ ᑭᒡᒐᑐᖅᑎ  
ᓴᐃᓚ ᑳᓖᖕᐳᓪ ᑭᒡᒐᖅᑐᕐᑎᐅᔪᕘᒃ ᐸᐅᒃᑑᑎᒃᑯᓐᓄᑦ 
ᑲᑎᒪᔭᕐᑐᑎᑕᐅᓪᓗᑎᒃ ᑲᓇᑕᒥᖔᕐᑐᓂᒃ ᑲᑎᒪᔭᕐᑐᖅᑎᑕᓂᑦ  
68-ᒋᓕᕐᑕᖓᓐᓂᒃ ᑲᑎᒪᓂᖃᖅᑎᓪᓗᒋᑦ ᓄᓇᕐᔪᐊᕐᒥ ᓄᓇᓖᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐱᓗᒋᑦ ᖃᓄᐃᑐᒦᓕᕐᓂᖏᑦ 
ᐊᕐᓇᐃᑦ ᓂᐅᔪᐊᒃᒥ ᒪᑦᓯ 11, 2024-ᖑᑎᓪᓗᒍ. 
ᐊᕐᕌᒍᑕᒫᕐᓯᐅᑎᒥᓐᓂᒃ ᑲᑎᒪᑎᓪᓗᒋᑦ ᓄᓇᕐᔪᐊᕐᒥ ᓄᓇᓖᑦ 
ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ ᐃᓄᒋᐊᓐᓂᕐᐹᖑᓱᖑᔪᑦ  
ᑲᑎᓪᓗᑎᒃ ᐱᓪᓗᒍ ᐊᕐᓇᐅᓂᖓᓄᑦ ᑕᐃᒪᓐᓇᓗᐊᕐᑕᐅᖅ 
ᐱᔭᐅᖁᓪᓗᖏᑦ ᐊᒻᒪ ᐊᕐᓇᐃᑦ ᐱᔪᓐᓇᕐᓯᑎᑕ -
ᐅᒃᑲᓐᓂᕆᐊᖃᓐᓂᖏᓐᓂᒃ ᐊᒻᒪ ᐅᖃᐅᓯᐅᓗᐊᔪᓪᓗᓂ 
ᑕᖏᖃᓐᓂᕐᓴᐅᓂᖓᓂᒃ ᐱᓕᕆᖃᑎᒌᓪᓗᓂ  
ᐃᓂᕐᓯᒍᑎᐅᓂᐊᕐᓗᓂ ᐊᔾᔨᒌᓂᒃ ᑐᕌᒐᕆᔭᐅᔪᓂᒃ ᐊᒻᒪ 
ᓯᕗᓪᓕᐹᖑᑎᑕᐅᔪᓂᒃ. 

ᐸᐅᒃᑑᑎᒃᑯᑦ  
ᐱ ᓕ ᕆ ᕕ ᖏ ᑦ

ᑕᒪᕐᒥᒃ ᐊᑐᓕᑦ ᐱᓕᕆᕕᖏᑦ ᐃᖅᑲᓈᐃᔮᖃᕐᐸᒃᑐᑦ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ ᑲᒪᔾᔪᑕᐅᓪᓗᑎᒃ 
ᓯᕗᓪᓕᕐᐹᖑᑎᑕᓂᒃ ᐊᒻᒪ ᐱᔭᐅᔭᕆᐊᓕᓐᓂᒃ ᐃᓄᖕᓄᑦ ᐊᕐᓇᓄᑦ, ᐃᓚᔮᕇᓄᑦ, ᐊᒻᒪ ᐊᕐᓇᐅᔭᐃᑦ 
ᐊᖑᑕᐅᔭᐃᑦ ᐃᓄᐃᑦ. ᑐᑭᓯᒋᐊᒃᑲᓐᓂᕈᓐᓇᕐᐳᑎᑦ ᓇᓗᓇᐃᔭᕐᓯᒪᓂᕐᓴᓂᒃ ᐊᒻᒪ ᐅᓪᓗᒥᒧᑦ ᐊᖑᒻᒪᑎᔪᓂᒃ, 
ᖃᐅᔨᒋᐊᕐᓗᑎᒃ ᖃᕆᑕᐅᔭᒃᑯᑦ ᐃᑭᐅᐊᕐᕆᕕᖓᓂᒃ ᐸᐅᒃᑑᑎᒃᑯᑦ ᐅᕗᖓ pauktuutit.ca 

ᓂᖓᕐᑕᐃᓕᒪᑎᑦᑎᒍᑎᑦ, 
ᐱᑦᑎᐊᖏᑦᑕᐃᓕᒪᑎᑦᑎᒍᑎ ᐊᒻᒪ 
ᐃᖅᑲᕐᑐᐃᕕᓕᕆᔨᒃᑯᑦ  
ᓂᖓᕐᑕᐃᓕᒪᑎᑦᑎᒍᑎᓂᒃ ᐊᒻᒪ ᐱᑦᑎᐊᖏᑦᑕᐃᓕᒪᑎᑦᑎᒍᑎᓂᒃ 
ᐱᓕᕆᐊᓖᑦ ᑲᒪᒋᔭᖃᕐᐸᒃᐳᑦ ᐊᔾᔨᒌᑦᑐᓂᒃ ᐊᑦᑐᐃᓂᖃᕈ -
ᑕᐅᓯᒪᔪᓂᒃ ᐱᖏᓐᓇᖏᑦᑐᒦᒍᑎᒃᓴᓂᒃ ᐊᒻᒪ ᐃᓅᓯᖃᑦᑎ -
ᐊᕈᑕᐅᔪᓐᓇᕐᑐᓂᒃ ᐊᕐᓇᓄᑦ ᐊᒻᒪ ᓱᕈᓯᓛᓄᑦ, ᐱᖃᓯᐅᑎᓪᓗᒋᑦ 
ᐊᕐᓇᐅᔭᓂᒃ ᐊᖑᑕᐅᔭᓂᒃ ᓂᖓᕐᓂᐅᕙᒃᑐᓂᒃ, ᑭᙳᖅᑕᐅᓯᒪᔪᓂᒃ 
ᐊᒻᒪ ᐃᓄᐊᖅᑕᐅᓯᒪᔪᓂᒃ ᓄᓇᖃᖅᑳᕐᓯᒪᔪᓂᒃ ᐊᕐᓇᓂᒃ 
ᓂᕕᐊᕐᓯᐊᓂᓪᓗ, ᐸᓖᓯᓕᕆᓂᖅ (ᐳᑭᑦᑕᓕᒃᑯᑦ), ᐊᒻᒪ 
ᐃᖅᑲᕐᑐᐃᕕᓕᕆᓂᕐᒥᒃ.  

ᓄᓇᕐᔪᐊᕐᒥ ᓄᓇᓕᑦ ᑲᑐᔾᔨᕋᑎᒌᖏᑕ 
ᓇᓗᓇᐃᕐᓯᒍᑎᖏᑦ ᐱᔪᓐᓇᐅᑎᓂᒃ 
ᓄᓇᖃᖅᑳᕐᓯᒪᔪᓄᑦ 
ᐸᐅᒃᑑᑎᒃᑯᑦ ᐱᓕᕆᖃᑎᖃᐃᓐᓇᕐᐳᑦ ᑲᓇᑕᒥ 
ᐃᖅᑲᕐᑐᐃᕕᓕᕆᔨᒃᑯᓐᓂᒃ ᐱᓪᓗᒍ ᓄᓇᕐᔪᐊᕐᒥ ᓄᓇᓖᑦ 
ᑲᑐᔾᔨᖃᑎᒌᖏᑕ ᓇᓗᓇᐃᖅᓯᒍᑎᒋᓯᒪᔭᖏᓐᓂᒃ 
ᐱᔪᓐᓇᐅᑎᖏᓐᓂᒃ ᓄᓇᖃᖅᑳᕐᓯᒪᔪᑦ ᒪᓕᒐᖅ, ᑲᒪᒋᔭᐅᓗᐊᕐᑐᑎᒃ 
ᐱᕚᓪᓕᕈᑕᐅᔪᓐᓇᕐᑐᑦ ᐊᑦᑕᓇᕐᑐᒦᒃᑕᐃᓕᒪᒍᑎᒃᓴᖏᑦ  
ᐊᒻᒪ ᐃᓅᓯᖃᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ. ᑕᒪᑐᒪᓂ  
ᐊᕐᕌᒍᑦᑎᓐᓂ, ᐸᐅᒃᑑᑎᒃᑯᑦ ᐃᓂᕐᓯᓚᐅᕐᐳᑦ ᒪᓕᒐᖅᑎᒎᖓᔪᓂᒃ 
ᖃᐅᔨᓇᓱᐊᕈᑎᓂᒃ ᐱᓪᓗᒍ ᓄᓇᕐᔪᐊᕐᒥ ᓄᓇᓕᑦ ᑲᑐᔾᔨᖃᑎᒌᖏᑕ 
ᓇᓗᓇᐃᕐᓯᒍᑎᖏᑦ ᐱᔪᓐᓇᐅᑎᓂᒃ ᓄᓇᖃᖅᑳᕐᓯᒪᔪᓄᑦ, 
ᖃᐅᔨᔭᐅᓇᓱᐊᕐᑐᑎᒃ ᓇᓗᓇᐃᔭᕐᓯᒪᓪᓚᕆᒍᑕᐅᙱᑦᑐᓂᒃ 
ᑐᕌᖓᔪᑦ ᐃᓄᐃᑦ ᐊᕐᓇᓄᑦ. ᐃᓕᑦᑎᒃᑲᓐᓂᕈᓐᓇᖅᑐᑎᑦ ᑕᒪᑐᒥᖓ 
ᓯᓚᕐᔪᐊᒥ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ, ᐊᑑᑎᖃᕈᑎᖓ ᐊᒻᒪᓗ 
ᐊᒃᑐᐃᔪᓐᓇᕋᔭᖅᑐᒃᓴᐅᓂᖓ ᐃᓄᐃᑦ ᓄᓇᖏᓐᓄᑦ, ᐅᓇ 
ᒪᑐᐃᕐᓗᒍ https://www.pauktuutit.ca/undrip.

ᐊᐅᐸᕐᑐᑦ ᐊᒪᐅᑎᑦ ᐱᓕᕆᐊᕆᔭᐅᓂᖓ  

ᒪᐃ 5-ᖑᑎᓪᓗᒍ, ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 
ᓴᖅᑮᒋᐊᙵᓚᐅᕐᐳᑦ ᐊᐅᐸᖅᑐᓂᒃ ᐊᒪᐅᑎᓂᒃ 
ᐃᖅᑲᐅᒪᔾᔪᑕᐅᓪᓗᓂ ᕿᙳᕐᑕᐅᓯᒪᔪᓂᒃ ᐊᒻᒪ ᐃᓄᐊᕐᑕᐅᓯᒪᔪᓂᒃ 
ᐃᓄᖕᓂᒃ ᐊᕐᓇᓂᒃ ᓂᕕᐊᕐᓯᐊᓂᓪᓗ, ᐊᒻᒪ ᐊᕐᓇᐅᔭᓂᒃ 
ᐊᖑᑕᐅᔭᓂᓪᓗ. ᑖᓐᓇ ᐱᓕᕆᐊᕆᔭᐅᔪᔪᖅ ᑕᓪᓕᒪᓂᒃ 
ᐊᒪᐅᓯᐅᕈᑕᐅᔪᖕᒪᑦ, ᐊᑐᓂᑦ ᒥᕐᓱᑕᐅᓪᓗᑎᒃ ᐃᓄᖕᓄᑦ ᒥᕐᓱᕐᑎᓄᑦ 
ᓄᓇᐃᑦ ᐊᔾᔨᒌᙱᑦᑐᑦ ᐊᕕᒃᑐᕐᓯᒪᓂᖏᓐᓃᖔᕐᑐᑎᒃ: ᐃᐅᓇᔅ 

ᐅᖃᓪᓚᖃᑕᐅᕙᒃᑐᑎᒃ ᒪᒃᑯᒃᑐᑦ ᐊᖑᑏ ᐊᒻᒪ 
ᓄᑲᑉᐱᐊᑦ ᐃᓄᐃᑦ ᐱᕈᕐᓴᐃᒍᓯᖏᓐᓂᒃ  
ᐅᖃᓚᖃᐅᕐᓂᕐᒧᑦ ᒪᒃᑯᒃᑐᓄᑦ ᐊᖑᑎᓄᑦ ᐊᒻᒪ ᓄᑲᑉᐱᐊᓄᑦ 
ᑲᒪᒋᐊᙵᕈᑎᑦ ᐱᕙᓪᓕᐊᔪᑕᐅᔪᓐᓇᕐᒪᑦ ᐅᖃᖃᑕᐅᓂᕐᒧᑦ 
ᒪᒃᑯᒃᑐᓂᑦ ᐊᖑᑎᓂᑦ ᐊᒻᒪ ᓄᑲᑉᐱᐊᓂᓗ ᐱᓕᕆᔾᔪᑏᑦ, 
ᐃᓴᓕᐃᓗᑎᒃ ᕿᑐᙵᒥᓂᒃ ᐱᕈᕐᓴᐃᓂᕐᒥᒃ ᐊᒻᒪ ᐊᐃᑉᐸᖃᑦᑎ -
ᐊᓂᕐᒥᒃ ᐃᓄᐃᑦ ᐱᖅᑯᓯᖏᑦᑎᒍᑦ ᐃᓕᓐᓂᐊᑎᑕᐅᓗᑎᒃ. ᑖᓐᓇ 
ᐱᓗᐊᖏᓂᕐᓴᓕᕈᑕᐅᓇᓱᐊᕐᑐᑦ ᐊᖑᑏᑦ ᓂᖓᕐᑕᐅᕙᓐᓂᖏᓐᓂᒃ 
ᐊᖑᑎᒃ ᐅᖃᖃᑎᒋᔭᐅᓂᖏᒍᑎᑦ.  

ᐊᔪᕆᖅᑐᖅ ᐊᖏᔪᕐᑳᕆᔭᐅᓂᕐᒧᑦ ᐱᕈᓴᐃᓂᕐᒧᑦ ᐅᖃᓕᒫᒐᑦ 
ᐃᑲᔪᕈᑕᐅᕗᑦ ᑲᑎᒪᑎᑦᑎᔨᓄᑦ ᐃᓕᓐᓂᐊᓯᓈᑦ ᑲᑎᒪᔪᓂ 
ᐊᕐᓇᐅᓂᖓᓄᑦ ᐊᖑᑕᐅᓂᖓᓄᑦ ᐱᔭᓐᓂᓈᕐᑕᐅᕙᙱᑦᑐᓂᒃ ᐊᒻᒪ 
ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᐊᖃᓐᓂᖏᓐᓄᑦ. ᐱᖃᑕᐅᔪᑦ 
ᐊᐃᑉᐸᖃᑎᐊᓂᕐᒥᒃ, ᓂᖓᑦᑕᐃᓕᒪᓂᕐᒥᒃ, ᐊᒻᒪ ᑲᒪᔪᓐᓇᕐᓂᒥᒃ 
ᕿᑐᙵᒥᓂᒃ ᓱᕈᓯᓛᖃᑦᑐᓂ ᐊᒃᓱᕈᓐᓇᕐᒪᑦ ᒪᔪᓐᓇᓕᕈᓐᓇᕈ -
ᑎᒃᓴᖏᓐᓂᒃ ᑲᑎᒪᑎᑕᐅᓲᑦ. ᐃᓕᓐᓂᐊᓯᓈᑦ ᑲᑎᒪᑎᑕᐅ -
ᔪᖃᕐᓯᒪᓕᕐᐳᖅ ᐅᓗᒃᕼᐊᑑᒥ, ᓄᓇᑦᓯᐊᕐᒥ, ᐊᒥᒻᒪ ᐃᖃᓗᖕᓂ, 
ᓄᓇᕗᖕᒥ. ᐱᓕᒻᒪᓴᒃᑕᐅᓛᕆᓪᓗᑎᒃ ᐱᓕᒻᒪᒃᓴᐃᔩᑦ 2024-25−ᒥ 
ᐊᒥᓲᓂᕐᓴᓄᑦ ᓄᓇᓕᖕᓂ ᐱᓕᕆᔾᔪᑕᐅᓛᕐᒪᑦ. 

https://pauktuutit.ca/eymb

ᑑᕐᖔᓗᒃ, ᐃᒃᐱᐊᔪᕐᒥᐅᖅ, ᓄᓇᕗᑦ; ᕼᐃᐊᑐ ᐊᖕᓇᑐᖅ, ᓇᐃᓂᒥᐅ, 
ᓄᓇᑦᓯᐊᕙᕗᑦ; ᓲᓕ ᐃᓚᐃᐊᔅ, ᐃᓄᕕᖕᒥᐅᖅ ᐃᓄᕕᐊᓗᐃᑦ; ᓯᐊᔭ 
ᓴᒥᒃᓴᖅ, ᐃᓄᔾᔪᐊᕐᒥᐅᖅ, ᓄᓇᕕᒃ; ᐊᒻᒪ ᐃᓐᓇᕆᔭᕗᑦ, ᓈᑦᓯ 
ᐳᑭᓐᓇᖅ ᐊᐅᐸᓗᒃᑐᖅ, ᖃᒪᓂᑦᑐᐊᕐᒥᐅᖅ, ᓄᓇᕗᑦ. ᑖᒃᑯᐊ 
ᐊᒪᐅᑏᑦ ᑕᑯᒃᓴᐅᑎᑕᐅᔪᕗᑦ ᐃᖃᓗᖕᓂ ᐅᖃᓕᒫᒐᖃᕐᕕᖓᓂ ᐊᒻᒪ 
ᑭᖑᓂᐊᒍ ᑕᑯᒃᓴᐅᑎᑕᐅᔪᒋᓪᓗᑎᒃ ᓄᓇᕘᑉ ᒪᓕᒐᓕᐅᕐᕕᖓᓂ. 

ᐸᐅᑦᑑᒃᑯᑦ ᓂᐱᒋᔭᐅᕙᒃᐳᑦ ᐃᓄᖕᓄᑦ ᑲᒪᒋᔭᔪᓂᒃ ᒪᒥᓴᐃᓂᕐᒥᒃ 
ᐊᒻᒪ ᐱᖅᑯᓯᑐᖃᑦᑎᒍᑦ ᐋᖅᑭᒍᑕᐅᔪᓐᓇᕐᑐᓂᒃ ᑲᒪᒋᐊᕈᑎᓂᒃ 
ᐊᕐᓇᐅᔭᓄᑦ ᐊᖑᑕᐅᔭᓄᓪᓗ ᐱᑦᑎᐊᖏᒍᑕᐅᕙᒃᑐᓂᒃ, 
ᐃᒃᐱᒋᔭᖃᓗᐊᕐᑐᑎᒃ ᑕᐃᒪᐃᓕᐅᕐᑎᑦᑎᑦᑕᐃᓕᒪᓂᕐᒧᑦ, ᓄᑖᓂᒃ 
ᕿᒫᕕᓂᒃ, ᐅᑕᖅᑭᕕᓂᒃ ᐃᒡᓗᑖᓐᓂᐊᑐᐃᓐᓇᕐᑐᓄᑦ, ᐊᒻᒪ 
ᐱᕚᓪᓕᕐᑕᐅᒐᓱᐊᕐᑐᑎᒃ ᐋᓐᓂᐊᖃᓐᓇᖏᔾᔪᑎᓂᒃᑯᑦ 
ᐃᑲᔪᕐᓯᒍᑎᓂᒃ. 

https://pauktuutit.ca/the-red-amautiit-project/

ᐊᐅᐸᑦᑐᖅ ᐊᒪᐅᑏᑦ ᑕᑯᔅᓴᐅᑎᑕᑦ ᓄᓇᕗᑦ ᒪᓕᒐᓕᐅᖅᕕᖓᓂ; ᐊᔪᖅᑭᖅᑐᖅ ᐊᖏᔪᖅᑳᖑᓂᕐᒧᑦ ᐃᓅᓯᕐᒥ ᐊᔪᙱᔾᔪᑕᐅᔭᕆᐊᓕᖕᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐊᖑᑎᓄᑦ 

ᓄᑲᑉᐱᐊᓄᓪᓗ ᐅᓗᒃᕼᐊᖅᑐᖅ, ᓄᓇᑦᓯᐊᕐᒥ. 

ᐊᐃᑉᐸᒥᖕᓄᑦ ᓂᖓᕐᑕᐅᖃᑦᑕᕐᓯᒪᔪᓂᒃ ᐊᒻᒪ 
ᐃᓚᔮᕇᓄᑦ ᐃᖅᑲᖅᑐᐃᕕᑎᒍᑦ ᑲᒪᒋᐊᕈᑎᓂᒃ 
ᐅᓇ ᐱᓕᕆᐊᖑᔪᖅ ᐊᐅᓪᓗᑎᔪᖅ ᐱᐅᓯᕚᓪᓕᖁᓪᓗᒋᑦ ᐃᑲᔫᑎᑦ 
ᐊᑐᐃᓐᓇᐅᔪᓐᓇᖅᑐᑦ ᐊᓂᒍᐃᓯᒪᔪᑦ ᐊᐃᐸᖓᓂᑦ 
ᓂᖓᕆᔭᐅᖃᑦᑕᖅᓯᒪᔪᑦ ᒪᓕᒃᓗᒋᑦ ᐃᓚᒌᓄᑦ ᒪᓕᒐᖁᑎᖏᑦᑎᒍᑦ.   
ᐃᓚᔮᕇᓄᑦ ᒪᓕᒐᕐᓂᒃ ᑲᒪᕙᒃᑐᓄᑦ, ᐱᖃᓯᐅᑎᓪᓗᒋᑦ ᒪᓕᒐᖅᑎᒍᑦ 
ᓴᐳᓐᓂᐊᕐᑏᑦ ᐊᒻᒪ ᐃᖅᑲᖅᑐᐃᕕᓂ ᐃᖅᑲᓇᐃᔭᕐᑎᐅᔪᓂᒃ, 
ᐱᓕᒻᒪᓴᐃᓂᒃᑯᑦ, ᖃᐅᔨᒪᔨᖃᓐᓂᕐᒥᒃ ᐊᒻᒪ 
ᐊᑑᑎᖃᕐᑎᑕᐅᒋᐊᓕᖕᓂᒃ ᐊᑐᓕᕐᑎᑦᑎᓂᕐᒥᒃ ᐊᒃᓱᕉᓴᒃᓯᒪᔪᓂᒃ 
ᑲᒪᔪᓂᒃ ᑐᑭᓯᓯᒪᒍᑕᐅᖁᓪᓗᒋᑦ. 

ᓴᐃᒪᓃᑦ ᖃᐅᔨᒪᒍᑕᐅᔪᓐᓇᕐᑐᑦ ᐱᔭᐅᔪᓐᓇᕐᓯᕗᑦ ᐸᐅᒃᑑᑎᒃᑯᑦ 
ᖃᕆᑕᐅᔭᒃᑯᑦ ᐃᑭᐊᕐᕆᕕᖓᓂ ᐊᒻᒪ ᐸᕐᓇᓯᒪᒍᑕᐅᔪᑦ 
ᐃᓕᓐᓂᐊᓯᓐᓈᒃ ᑲᑎᒪᓂᖃᕈᑕᐅᓛᕐᓂᖓᓂᒃ ᐃᖃᓗᖕᓂ ᐊᒻᒪ 
ᑲᖏᖅᖠᓂᕐᒥ ᒪᐃ 2024-ᒥ, ᐱᓕᕆᖃᑎᖃᓪᓗᑎᒃ ᓄᓇᕗᖕᒥ 
ᒪᓕᒐᓕᕆᓂᕐᒧᑦ ᑎᒥᖓᒍᑦ. ᑖᒃᑯᐊ ᐃᓕᓐᓂᐊᕈᑎᑦ ᐋᖅᑭᒃᓯᒪᕗᑦ 
ᐱᖅᑯᓯᑐᖃᒃᑯᑦ ᑐᙵᕕᖃᕐᑐᑎᒃ ᐃᑲᔪᕐᓯᒍᑕᐅᔪᑦ ᒪᓕᒐᓕᕆᓂᕐᒥᒃ 
ᑲᒪᒋᔭᓕᖕᓄᑦ ᓄᓇᒥᖕᓂ. 

https://pauktuutit.ca/justice-ipv

ᐱᒻᒪᕆᐅᔪᖅ ᐱᒋᐊᙵᕐᑎᓯᒪᔭᖓ: ᐊᕐᓇᐃᑦ 
ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᐊᖃᓐᓂᖏᓐᓂᒃ 
ᓄᓇᓕᖕᓂ ᐅᖃᓪᓚᒍᑎᒃᓴᖅ 
ᐸᐅᒃᑑᑎᒃᑯᑦ “ᐱᒻᒪᕆᐅᔪᖅ ᐱᒋᐊᙵᕐᑎᓯᒪᔭᖓ: ᐊᕐᓇᐃᑦ 
ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᐊᖃᓐᓂᖏᓐᓂᒃ ᓄᓇᓕᖕᓂ 
ᐅᖃᓪᓚᒍᑎᒃᓴᖅ” ᐱᓕᕆᐊᕆᔭᐅᓂᖓ ᑲᔪᓯᓯᒪᐃᓐᓇᕐᐳᖅ 
ᐃᑲᔪᕐᓯᑕᐅᓪᓗᓂ ᓄᑖᓂᒃ ᑮᓇᐅᔭᖃᕈᑎᓂᒃ ᐱᕚᓪᓕᖁᓪᓗᒋᑦ 
ᐃᓄᖕᓂᑦ ᐱᒋᐊᕐᑎᑕᐅᓯᒪᔪᑦ ᖃᕆᑕᐅᔭᕋᓛᒃᑯᑦ ᑕᕐᕆᔭᒐᒃᓴᑦ 
ᐊᕐᓇᐃᑦ ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᖃᓐᓂᖏᓐᓂᒃ. ᑖᓐᓇ 
ᐱᒋᐊᙵᕐᑎᑕᐅᓯᒪᔪᖅ ᑲᔪᓯᓯᒪᕗᑦ ᐱᒋᐊᓚᐅᕐᓯᒪᓪᓗᓂ ᒪᒃᑯᒃᑐᑦ 
ᐊᒻᒪ ᐊᕐᓇᐃᑦ ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᐊᖃᓐᓂᖏᓐᓄᑦ, 
ᑐᑭᓯᐊᓕᒃᑲᓐᓂᕈᑕᐅᔪᒫᕐᓂᐊᖅᑐᖅ ᓄᓇᓕᖕᓂ ᐊᕐᓇᐃᑦ 
ᑕᐃᒪᓐᓇᓴᐃᓐᓇᓗᐊᖅ ᐱᔭᐅᔭᕆᐊᖃᓐᓂᖏᓐᓂᒃ ᐊᒻᒪ 
ᐱᔪᓐᓇᐅᑎᖏᓐᓂᒃ ᐃᓄᐃᑦ ᐊᕐᓇᐃᑦ ᓯᕗᓕᕐᑎᐅᔪᑦ.  

ᓄᓇᓕᖕᓂ ᑐᑭᓯᓇᓱᖃᑎᒌᖕᓂᖅ ᐊᐅᓪᓗᑎᔪᖅ 
ᓈᒻᒪᓐᖏᓗᐊᖅᑐᓂᒃ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐱᔾᔪᑕᐅᔪᓂᒃ, 
ᐃᓚᒋᔭᐅᓪᓗᑎᒃ ᐱᑦᑎᐊᖅᑕᐅᖃᑦᑕᓐᖏᓂᖏᓐᓄᑦ, ᒪᓕᒐᖅᑎᒍᑦ 
ᐃᒡᓯᓇᑰᓂᖏᓐᓄᑦ, ᐃᓕᖁᓯᖃᕐᓂᕋᖅᑕᐅᖃᑦᑕᕆᓪᓗᑎᒃ, ᐊᒻᒪᓗ 
ᐋᓐᓂᐊᕕᖕᓂ ᐸᕿᔭᐅᒋᐊᖃᖅᑎᓪᓗᒋᑦ. ᐃᒃᐱᒋᔭᖃᓗᐊᕐᓗᑎᒃ 
ᐃᓄᖕᓂ ᒪᒃᑯᒃᑐᓄᑦ ᓇᓗᖅᑯᑎᖏᓂᕐᓴᐅᓕᕈᑕᐅᔪᓐᓇᕐᑐᓂᒃ 
ᓂᐱᒋᔭᐅᓗᑎᒃ ᑕᐃᒪᓐᓇᓴᐃᓐᓇᓪᓗᐊᖅ ᐱᔭᐅᔭᕆᐊᖃᓐᓂᖏᓐᓂᒃ, 
ᑖᓐᓇ ᐱᓕᕆᐊᕆᔭᐅᔪᑦ ᐸᐅᒃᑑᑎᒃᑯᑦ ᑲᒪᒋᐊᕐᓯᒪᓂᖏᓐᓂᒃ 
ᓴᖅᑭᔮᕈᑕᐅᕗᑦ ᐃᓚᓐᓇᓱᕐᑕᐅᓂᒃᑯᑦ ᐱᔭᓐᓂᓈᕐᑕᐅᕙᙱᑦᑐᓂᒃ 
ᐃᓄᐃᑦ ᓄᓇᖏᓐᓂ. 



ᓄᓇᓕᖕᓄᑦ ᖃᓄᖅᑑᕆᐊᕈᑦ ᑮᓇᐅᔭᖃᕈᑏᑦ – 
ᒪᒃᑯᒃᑐᑦ ᐱᖃᑎᖃᖃᑦᑕᓂᕐᒧᑦ ᖃᓄᐃᖁᓇᒋᑦ 
ᐱᓕᕆᔾᔪᑕᐅᔪᖅ  
ᐸᐅᒃᑑᑎᒃᑯᑦ ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ ᐱᓕᕆᔾᔪᑎᓂᒃ 
ᑲᒪᔨᒋᕙᒃᑕᖏᑦ ᓄᓇᐃᑦ ᐊᕕᒃᑐᕐᓯᒪᓂᖏᑦᑎᒍᑦ 
ᑲᑎᒪᑎᑦᑎᔪᕗᑦ ᐃᖃᓗᖕᓂ, ᐅᐊᓕᓂᕐᒥ, ᐊᒻᒪ ᓄᓇᕕᖕᒥ 
ᓴᖅᑮᓂᐊᕐᓗᑎᒃ ᐃᓄᐃᑦ ᐱᖃᑎᖃᕐᓂᒃᑯᑦ ᖃᐅᔨᒪᔾᔪ -
ᑎᒃᓴᖏᓐᓂᒃ ᐅᖃᓕᒫᒐᓂᒃ. ᐃᑲᔪᕐᑎᒋᔭᐅᓪᓗᑎᒃ ᒪᒃᑯᒃᑐᑦ ᐊᒻᒪ 
ᐱᔨᑦᑎᕐᑎᐅᕙᒃᑐᑦ ᐊᒻᒪ ᓇᓗᓇᐃᕐᑕᐅᓪᓗᑎᒃ ᑲᓇᑕᓕᒫᕐᒥ 
ᐱᔨᑦᑎᑎᐅᓲᑦ, ᑖᒃᑯᐊ ᑲᑎᒪᑎᑦᑎᓃᑦ ᐊᑑᑎᖃᑦᑎᐊᕐᑐᓂᒃ 
ᑐᑭᓯᕕᐅᓚᐅᕐᐳᑦ ᐊᒻᒪ ᐊᑑᑎᖃᓕᕐᑎᑕᐅᓪᓗᑎᒃ 
ᒪᒃᑯᒃᑐᓂᒃ−ᐃᓱᒪᒋᔭᖃᓐᓂᕐᒥᒃ ᐃᑲᔪᕐᓯᒍᑕᐅᓪᓗᑎᒃ. 
ᐊᒻᒪᓗᑦᑕᐅᖅ ᐸᐅᒃᑑᑎᒃᑯᑦ ᓴᖅᑮᔪᒋᕗᑦ “ᐃᓐᓇᓵᑦ  
ᑲᑎᒪᔨᓂᒃ.” ᐱᖃᑎᖃᖃᑦᑕᓂᕐᒧᑦ ᖃᓄᐃᖁᓇᒋᑦ ᑲᒪᔪᓂᒃ 
ᑲᑎᒪᔨᕋᓛᓕᐅᕐᑐᑎᒃ ᑲᓇᑕᓕᒫᕐᒥᖔᕐᑐᑎᒃ ᒪᒃᑯᒃᑐᑦ, 
ᖃᐅᔨᒪᔨᐅᓂᐊᕐᓗᑎᒃ ᑐᓴᕐᑎᑦᑎᒍᑕᐅᔭᕆᐊᓕᖕᓂᒃ 
ᐅᖃᓕᒫᒐᓕᐅᕈᑎᓂᒃ.  

ᖃᐅᔨᓴᕐᑕᐅᓂᖅ! ᐱᓕᕆᐊᕆᔭᐅᓂᖓ  
ᖃᐅᔨᓴᕐᑕᐅᒍᑎᒃ ᐱᓕᕆᐊᕆᔭᐅᓂᖓ ᐃᓄᖕᓄᑦ ᑐᕌᖓᔪᖅ 
ᑲᒪᒋᔭᐅᒋᐊᙵᕐᓯᒪᕗᖅ ᖁᐱᕐᕆᑦᑕᐃᓕᒪᖁᓪᓗᒋᑦ ᐊᒻᒪ ᐊᐅᒃᑯᑦ 
ᐊᐃᑦᑑᑕᐅᔪᓐᓇᕐᑐᑦ ᐋᓐᓂᐊᕐᓇ ᐱᑕᖃᖁᓇᒋᑦ ᒪᒃᑯᒃᑐᓂ, 
ᖃᕆᑕᐅᔭᕋᓛᒃᑯᑦ ᑕᑯᒃᓴᐅᓪᓗᑎᒃ, ᑖᓐᓇ ᐱᓕᕆᔾᔪᑕᐅᔪᖅ 
ᓇᓗᖅᑯᑎᖏᓐᓂᕐᓴᐅᓕᕈᑕᐅᖁᓪᓗᒍ ᒪᒃᑯᒃᑐᓄᑦ 
ᓇᒧᖓᕆᐊᖃᕐᒪᖔᕐᒥᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍᑦ ᐊᒻᒪ 
ᖃᓄᐃᖏᓐᓂᖓᓂᒃ ᖃᐅᔨᓴᕐᑕᐅᔫᒥᖃᑦᑕᓂᕆᐊᖃᓐᓂᖅ.  

14 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐋᓐᓂᐊᖃᓐᓇᖏᑦᑐᓕᕆᓂᖅ  
ᐱᖃᑎᖃᓐᓂᒃᑯᑦ ᐊᒻᒪ ᕿᑐᙱᐅᓂᖅ ᖃᓄᐃᖏᑦᑎᐊᖁᓪᓗᒍ 
ᑲᒪᒋᔭᐅᓪᓗᐊᑕᕐᓯᒪᕗᖅ ᐸᐅᒃᑑᑎᒃᑯᓐᓂᑦ ᐱᓕᕆᕕᖓᓐᓂ 
ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ, ᐊᔾᔨᒌᙱᓐᓃᑦ ᐊᒻᒪ ᐊᕐᓇᐅᓂᖓ 
ᐊᖑᑕᐅᓂᖓ ᐃᓱᒪᒋᔭᐅᓪᓗᑎᒃ ᑕᒪᐃᓐᓂ ᑲᒪᔾᔪᑕᐅᔪᓂ.   

ᑲᓇᑕᓕᒫᕐᒥ ᐱᖃᑎᖃᓐᕐᒧᑦ ᐊᒻᒪ ᕿᑐᙱᐅᓂᕐᒧᑦ 
ᖃᓄᐃᖏᑦᑎᐊᖁᓪᓗᒍ ᐱᓕᕆᔾᔪᑏᑦ  
ᐸᐅᒃᑑᑎᒃᑯᑦ ᑲᒪᒋᐊᕈᑎᖃᕐᓯᒪᕗᑦ ᐱᒻᒪᕆᐅᓂᖓᓂᒃ 
ᐱᖃᑎᖃᓐᓂᖅ ᖃᓄᐃᖏᖁᓪᓗᒍ ᐱᔾᔪᑕᐅᔪᓂᒃ ᒪᑯᐊ 
ᓴᐸᑎᖃᓐᓂᖅ, ᑎᖑᓪᓗᓐᓂᖅ C, ᐊᒻᒪ ᐱᖏᓐᓇᕈᑕᐅᓂᖓ 
ᖁᐱᕐᕆᓇᕐᑑᑉ ᓯᐱᓕᔅᖑᓂᕋᖅᑕᐅᑉ ᑲᒪᖃᑎᒋᓪᓗᒋᑦ ᐳᕋᕕᓐᓯᑦ, 
ᐅᑭᐅᖅᑕᕐᑐᒥ ᒐᕙᒪᖃᕐᕕᐅᔪᑦ, ᐊᒻᒪ ᐃᓄᐃᑦ ᑎᒥᖁᑎᖏᑦ. 
ᐱᖃᓯᐅᑎᓪᓗᒍ ᑲᑎᒪᑎᑦᑎᔨᐅᕙᒃᑐᑦ ᕿᑐᖏᐅᓂᖅ  
ᖃᓄᐃᖁᓇᒍ ᐱᔪᓐᓇᐅᑎᑦ ᐊᕐᓇᐃᑦ ᑕᐃᒪᓐᓇᓴᐃᓐᓇᓪᓗᐊᖅ 
ᐱᔭᐅᔭᕆᐊᖃᓐᓂᖏᓐᓄᑦ ᑲᑎᒪᔪᑎᓪᓗᒋᑦ ᒍᐊᐃᑦ ᕼᐅᐊᔅᒥ  
ᐊᒻᒪ ᑲᑎᒪᖃᑕᐅᓂᒃᑯᑦ ᑲᑎᒪᔾᔪᑕᐅᑎᓪᓗᒍ ᓴᐸᑎᖃᓐᓂᖅ 
ᐱᑕᖃᕈᓐᓃᕐᑎᑕᐅᒐᓱᐊᕐᓂᖓᓄᑦ ᐋᖅᑭᓱᕐᑕᐅᔪᔪᑦ ᖃᓪᓗᓈᑦ 
ᓄᓇᖓᓐᓂ ᑭᓇᒃᑯᑐᐃᓐᓇᕐᓄᑦ ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ 
ᐱᓕᕆᖃᑎᒌᒃᑐᓄᑦ ᐊᒻᒪ ᑲᓇᑕᒥ ᐱᓕᕆᖃᑎᒌᒍᑎᖃᖅᑐᑦ 
ᐋᓐᓂᐊᒧᑦ ᑲᓐᓲᒧᑦ. 

ᑲᑎᑎᑦᑎᓂᖅ ᔨᐊᓗᓇᒥᑦ ᐃᓄᓐᓂ ᐃᓅᓱᑦᑐᓂᒃ ᐊᒻᒪᓗ ᐱᔨᖅᑎᕋᖅᑎᓂᒃ 

ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ; ᖃᐅᔨᓴᖅᑕ ᐱᓕᕆᐊᖅ ᓄᓇᒥᑦ−ᑐᙵᕕᓖᑦ 

ᐃᓕᖅᑯᓯᓕᕆᓂᕐᒧᑦ ᐊᒻᒪ ᓴᓇᐅᒐᓕᕆᓂᒃᑯᑦ.

ᕕᕗᐊᕆᒥ, ᐸᐅᒃᑑᑎᒃᑯᑦ ᐱᓕᕆᖃᑎᖃᓚᐅᕐᐳᑦ ᐊᓪᓚᓂᒃ 
ᒪᓐᑐᕆᐊᕆᒥ ᓄᓇᒥ ᐊᐅᓪᓚᕐᓯᒪᓪᓗᑎᒃ ᐃᓕᖅᑯᓯᓕᕆᓂᕐᒥᒃ ᐊᒻᒪ 
ᑎᑎᕋᐅᔭᕐᓂᕐᒥᒃ ᐊᐅᓪᓚᕐᓯᒪᒍᑎᖃᕐᑐᑎᒃ ᐆᑲ ᒥᕐᙳᐃᓯᕐᕕᖓᓂ.  
ᑲᒪᓪᓗᑎᒃ ᕿᓯᓐᓂᒃ ᒥᕐᓱᓂᕐᒥᒃ, ᑲᑕᔾᔭᓂᕐᒥᒃ, ᐊᒻᒪ ᖁᓪᓕᕐᒥ 
ᐃᑯᒻᒪᒃᓴᐃᓂᕐᒥᒃ, ᐊᐅᓚᕐᓯᒪᓪᓗᑎᒃ ᐃᑲᔪᓐᓂᖃᖅᓯᒪᕗᑦ 
ᐊᐅᓪᓚᖃᑕᐅᓯᒪᔪᓄᑦ ᐱᖃᑎᖃᖃᑦᑕᕐᓂᒃ ᖃᓄᐃᖏᑦᑐᒃᑯᑦ 
ᑎᒥᒥᓄᑦ ᐊᑦᑐᐊᓂᖓᓂ, ᓇᓗᓇᐃᕆᓪᓗᑎᒃ, ᐊᒻᒪ ᐊᑦᑐᐊᓂᕐᒥᓂᒃ 
ᓄᓇᒧᑦ. ᐱᓇᓱᐊᕈᓯᐅᑉ ᓄᖑᐊᓂ ᐱᕚᓪᓕᕈᑕᐅᔪᕗᑦ ᐃᓅᖃ -
ᑎᖃᑦᑎᐊᕈᓐᓇᓂᕐᒥ, ᐅᖃᓪᓚᐅᑎᖃᕐᑐᑎᓪᓗ ᐊᕐᓇᐅᓂᕐᒥᓂᒃ, ᐊᒻᒪ 
ᖃᓄᖅ ᑲᒪᑲᒻᒪᒍᑎᐅᓲᑦ ᐱᑕᖃᕈᓐᓃᐸᓪᓕᕈᑎᒋᔪᓐᓇᕐᑕᖏᓐᓂᒃ 
ᐱᓪᓗᒍ ᐱᖃᑎᖃᖃᑦᑕᓂᒃᑯᑦ ᐊᖑᒻᒥᒃ.  

ᓱᕐᕋᓇᕐᑐᑦ ᐅᔭᕋᑦ ᓄᓇᑦᑎᓐᓂ  
ᓴᖅᑭᑕᐅᓚᐅᕐᑎᓪᓗᖏᑦ ᓱᕐᕋᓇᕐᑐ ᐊᖓᔮᕐᓇᕐᑐᑦ 
ᐊᑐᕐᑕᐅᓗᐊᔾᔭᐃᑯᑎᖏᑦ ᖃᐅᔨᒪᔾᔪᑏᑦ, ᑕᐃᔭᐅᔪᑦ ᐊᑏ 
ᐅᖃᓪᓚᐅᑎᒋᓚᕗᑦ ᐅᔭᕋᑦ, ᐸᐅᒃᑑᑎᒃᑯᑦ ᖃᕆᑕᐅᔭᒃᑯᑦ 
ᑲᑎᒪᑎᑦᑎᔪᕗᑦ ᐊᒻᒪ ᐅᐸᒃᓯᒪᓪᓚᑖᕐᑐᓂᒃ ᑲᑎᒪᑎᑦᑎᓪᓗᑎᒃ, 
ᓄᐊᑦᑎᓪᓗᑎᒃ ᑐᑭᓯᔾᔪᑎᒥᓂᒃ ᓄᐊᑕᐅᓂᐊᕐᓗᑎᒃ 
ᐅᓂᒃᑲᓕᐊᕆᓯᒪᔪᓅᕐᓂᐊᕐᑐᓂᒃ ᓴᖅᑭᑕᐅᓚᐅᕐᐳᑦ ᐊᕐᕌᒎᑉ 
ᓄᙳᐊᓂ. ᐸᐅᒃᑑᑎᒃᑯᑦ ᑲᑎᒪᖃᑕᐅᔪᒋᕗᑦ ᐃᓄᖕᓄᐃᓐᓇ 
ᑐᕌᖓᔪᓂᒃ ᑲᑎᒪᑎᑦᑎᑎᓪᓗᒋᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᑲᓇᑕᒥ ᖃᐅᔨᒪᔪᓂᒃ ᐊᐱᕐᓱᕐᑕᐅᔪᓐᓇᑐᑦᑕᖃᕐᑐᓂ 
ᕿᒥᕐᕈᓂᖃᖅᑎᓪᓗᒋᑦ ᓱᕐᕋᓇᕐᑐᓂᒃ ᐅᔭᕋᓄᑦ ᒪᓕᒐᓂᒃ 
ᐃᐱᕆᐅᔪᔪᒥ ᐊᒻᒪ ᐅᐸᒃᓯᒪᔪᒋᓪᓗᑎᒃ ᓯᕗᓪᓕᕐᐹᒥᒃ ᐅᖓᒧᐊᑕᖅ 
ᑲᑎᒪᓂᐅᔪᒥᒃ ᐊᖓᔮᕐᓇᕐᑐᓂᒃ ᐅᔭᕋᓂᒃ ᐊᑑᑎᖃᕐᐸᑦᑐᓂᒃ ᐊᒻᒪ 
ᐊᔪᓕᕈᑕᐅᓲᓂᒃ ᐃᓱᐊᕐᓯᕕᖕᒥ ᑰᔾᔪᐊᕐᒥ, ᓄᓇᕕᖕᒥ, ᔪᓂᐅᑎᓪᓗᒍ.

ᐸᐅᒃᑑᑎᒃᑯᑦ ᐊᒻᒪ ᐃᓄᐃᑦ ᑕᐱᕇᔅᓴᒃᑯᑦ ᐃᓅᓱᑦᑐᓄᑦ ᑭᒑᖅᑐᐃᔩᑦ, 

ᐃᓚᖃᖅᑐᑎᒃ ᐃᓄᐃᑦ ᐊᕕᒃᑐᓯᒪᔪᑎᒍᑦ ᑭᒡᒐᖅᑐᐃᔨᖏᓐᓂ, ᑲᑎᒪᓂᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ ᖃᐅᔨᒪᔨᑕᒻᒪᕇᑦ ᕿᒥᕐᕈᔪᑦ 

ᓱᕐᕋᖕᓇᖅᑐᓄᑦ ᓱᐴᖅᑐᒐᕐᓄᑦ ᒪᓕᒐᖅ.

ᐋᓐᓂᐊᕐᑖᕆᔭᐅᓲᖅ ᑲᓐᓱ  
ᓅᕕᑉᕆᒥ, ᐸᐅᒃᑑᑎᒃᑯᑦ ᐃᓅᕕᓕᐊᔪᕗᑦ ᑲᑎᒪᔾᔪᑎᖃᓐᓂᐊᕐᓗᑎᒃ 
ᑳᓐᓱᓕᖕᒥᒃ ᑲᒪᖃᑦᑕᓕᒪᓯᒪᔪᓂᒃ ᐊᒻᒪ ᓴᖅᑮᓪᓗᑎᒃ ᐃᓅᓯᓐᓂ 
ᐊᖅᑯᓵᖅᑕᕋᒥᒃ - ᐊᑑᑎᔭᓐᓂᒃ ᖃᐅᔨᒪᔾᔪᑎᑦ ᐅᖃᓕᒫᒐᑦ. 
ᐃᓅᕕᖕᒨᕈᑎᖃᓗᐊᔪᕗᑦ ᖃᐅᔨᒪᓂᓕᖕᓂᒃ ᑲᒪᔨᐅᓂᐊᕐᓗᑎᒃ, 
ᐃᓱᒪᒃᓴᕐᓯᐅᕈᑎᖃᓐᓂᕐᒥᒃ, ᐊᒻᒪ ᓂᐱᒋᔭᐅᓂᕐᒥᒃ ᐃᓄᕕᐊᓗᖕᓄᑦ 
ᐊᒻᒪ ᐱᔨᑦᑎᕐᑎᐅᕙᒃᑐᓄᑦ, ᐊᒻᒪᓗ ᑐᙵᕕᖃᕐᑎᑎᓪᓗᑎᒃ ᑳᓐᓱᒥᒃ 
ᐋᓐᓂᐊᓕᖕᓄᑦ ᐊᒻᒪ ᑲᒪᔨᒋᔭᖏᓐᓄᑦ ᑐᓴᕐᕕᖃᕈᒪᕕᒋᓪᓗᒋᑦ 
ᐊᑐᖅᓯᒪᔭᖏᓐᓂᒃ.  

ᐃᕐᓂᓱᒃᓰᓂᖅ  
ᐅᐱᕐᙵᖓᓂ 2024ᑉ, ᐸᐅᒃᑑᑎᒃᑯᑦ ᓴᖅᑮᔪᕗᑦ ᐅᓂᒃᑲᓕᐊᕆ -
ᓯᒪᔪᓂᒃ ᐱᕙᓪᓕᕈᑕᐅᔪᓂᒃ ᖃᐅᔨᒋᐊᕕᐅᔪᓐᓇᕐᑐᓂᒃ 
ᐱᖃᑎᖃᓐᓂᕐᒧᑦ ᐊᒻᒪ ᕿᑐᙱᐅᓂᕐᒧᑦ ᖃᓄᐃᙱᑎᐊᖁᓪᓗᒋᑦ 
ᐱᔾᔨᑦᑎᕈᑎᓂᒃ ᐃᓄᐃᑦ ᓄᓇᖓᑦᓂᓕᒫᖅ, ᒪᓕᒃᑐᒋᑦ 
ᖃᐅᔨᔭᐅᓯᒪᔪᑦ ᑲᓇᑕᓕᒫᕐᒥ ᐃᓄᐃᑦ ᐃᓂᕐᓱᒃᓰᓂᕐᒧᑦ 
ᑲᑎᒪᑎᓪᓗᒋᑦ ᒪᑦᓯ 2023-ᒥ. ᐅᓂᒃᑳᓕᐊᕆᓯᒪᔪᖅ 
ᓇᓗᓇᐃᒃᑲᓐᓂᕈᑕᐅᓯᒪᕗᖅ ᐸᐅᒃᑑᑎᒃᑯᑦ ᐅᑎᕐᑎᑦᑎᔪᒪᓂᖓ ᓂᒃ 
ᐃᕐᓂᓱᒃᓰᒍᓯᖏᓐᓂᒃ ᐃᓄᐃᑦ ᓄᓇᓕᖕᓂ ᐊᒻᒪ 
ᓇᓗᓇᐃᕆᓯᒪᓪᓗᑎᒃ ᐊᑐᕐᑕᐅᔪᓐᓇᕐᑐᓂᒃ ᓯᕗᒧᐊᒃᐸᓪᓕ -
ᐊᒍᑕᐅᓂᖓᓄᑦ ᐃᕐᓂᓱᒃᓰᓂᐅᑉ ᐃᓄᐃᑦ ᓄᓇᖓᑦᓂ. ᐸᐅᒃᑑᑎᒃᑯᑦ 
ᐱᕙᓪᓕᐊᑎᑦᑎᒋᕗᑦ ᑲᓇᑕᓕᒫᕐᒥᒃ ᐃᓄᐃᑦ ᐃᕐᓂᓱᒃᓰᓂᕐᒧᑦ 
ᑐᙵᕕᒃᓴᖏᓐᓂᒃ ᖃᐅᔨᒪᔾᔪᑕᐅᓂᐊᕐᑐᓂᒃ ᐊᑐᓕᕐᑎᑕ -
ᐅᒃᑲᓐᓂᕐᑎᑕᐅᓂᒃᓴᖓᓄᑦ ᐃᓄᐃᑦ ᐃᕐᓂᓱᒃᓰᔾᔪᓯᖏᓐᓂᒃ ᐊᒻᒪ 
ᐃᓕᓐᓂᐊᕈᑎᒃᓴᓂᒃ ᐱᓕᕆᐊᒃᓴᓂᒃ ᑕᒪᐃᓐᓂ ᓄᓇᐃᑦ 
ᐊᕕᒃᑐᕐᓯᒪᓂᖏᑦᑎᒍᑦ. 

ᐃᓄᐃᑦ ᓄᓇᖓᑦ: ᐱᓕᕆᐊᒃᓴᑦ ᑲᒪᒋᔭᐅᒋᐊᕐᓯᒪᓕᕐᐳᑦ 
ᓴᓂᑭᓗᐊᕐᒥ, ᐸᖕᓂᕐᑑᕐᒥ, ᑲᒪᓂᑦᑐᐊᕐᒥ, ᐅᕐᓱᕐᑑᕐᒥ, ᐳᕕᕐᓂᑐᒥ, 
ᐊᐃᒪᔪᖓᒥ, ᐅᓗᕐᓴᕐᑑᕐᒥ, ᐊᒻᒪ ᑕᓗᕐᔪᐊᓂ. ᓄᓇᑦᓯᐊᕙᕗᖕᒥᓕ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᕗᑦ ᑐᒃᓯᕋᕈᓂᒃ ᕿᒫᕕᒃᓴᓄᑦ 
ᒪᑯᕕᖕᒥ ᐊᒻᒪ ᐅᑕᖅᑭᕕᒃᓴᓂᒃ ᐃᒡᓗᑖᕋᓱᐊᕐᑐᓄᑦ ᓇᐃᓂᒥ.  

ᖃᓪᓗᓈᑦ ᓄᓇᖏᓐᓂ: ᕿᒫᕖᑦ ᐊᒻᒪ ᐅᑕᖅᑭᕖᒃ 
ᐃᒡᓗᑖᕋᓱᐊᕐᑐᓄᑦ ᑲᒪᒋᐊᕈᑎᑦ ᐱᕙᓪᓕᐊᓂᖃᕐᓯᒪᕗᑦ ᐊᑑᕚᒥ, 
ᒪᓐᑐᕆᐊᕆᒥ ᐊᒻᒪ ᒍᐊᓇᐸᐃᖕᒥ. 

ᑐᒃᓯᕋᕈᑎᓕᐅᕐᓂᕐᒧᑦ ᒪᑐᓯᒪᓕᕐᑎᓪᓗᒍ, ᐸᐅᒃᑑᑎᒃᑯᑦ 
ᐅᐸᓗᖓᐃᔭᐅᑎᓂᒃ ᕿᒥᕐᕈᔾᔪᑎᖃᕈᒫᕐᐳᑦ ᐱᓪᓗᒋᑦ ᐃᓚᔮᕇᑦ 
ᓂᖓᕐᑐᒦᒃᑕᐃᓕᒪᑎᑕᐅᒍᑎᒃᓴᖏᓐᓂᒃ ᑲᒪᒋᐊᕈᑕᐅᓯᒪᔪᓂᒃ ᐊᒻᒪ 
ᐃᒡᓗᓕᕆᓂᕐᒧᑦ ᓂᐱᖃᕈᑕᐅᔪᓂᒃ. ᐱᖃᓯᐅᑎᓪᓗᒋᑦ ᖃᐅᔨᓴᐃᓂᖅ 
ᓯᕗᓂᕐᒥ ᐃᒡᓗᓕᕆᓂᕐᒧᑦ ᐊᑐᐊᖓᐅᓯᒪᔪᓂᒃ, ᐊᑦᑐᐃᓯᒪᓂᖏᓐᓂᒃ, 
ᐊᒻᒪ ᒐᕙᒪᒃᑯᑦ ᑮᓇᐅᔭᐃᕈᑎᖃᕐᓯᒪᒍᑎᖏᓐᓂ ᐅᑭᐅᓂ ᖁᓕᓂ 
ᐊᓂᒍᖅᑐᓂ. ᐃᓚᖃᓪᓗᒍ, ᑲᓇᑕᒥ ᓄᓇᕐᔪᐊᒥᓗ, ᐊᑑᑎᖃᕐᑎ -
ᑕᐅᓂᖏᑦ ᐊᕐᓇᐅᔭᓄᑦ ᐊᖑᑕᐅᔭᓄᓪᓗ ᐃᓱᒪᒋᔭᓯᒪᔪᑦ 
ᖃᐅᔨᒪᒍᑕᐅᔪᒃᓴᓂᒃ ᓯᕗᓂᕐᒥ ᓂᐱᖃᕈᑕᐅᓂᖓᓄᑦ  
ᐃᓄᖕᓄᑦ ᐊᕐᓇᓄᑦ.  

ᓱᕈᓯᓛᓂᒃ ᐃᓕᓐᓂᐊᕆᐊᓛᓕᕐᑐᓂᒃ ᐃᓕᓴᐃᒍᑎᑦ  
ᐸᐅᑦᑑᑎᒃᑯᑦ ᐃᖅᑲᓇᐃᔮᖃᕐᐳᑦ ᐱᕚᓪᓕᕈᑎᒃᓴᓂᒃ ᐃᓄᖕᓄᑦ 
ᓱᕈᓯᓛᓄᑦ, ᐊᕐᓇᓄᑦ, ᐊᒻᒪ ᐃᓚᔮᕇᓄᑦ ᕿᒥᕐᕈᓂᒃᑯᑦ ᐊᑐᐊᒐᓂᒃ, 
ᐸᕐᓇᒍᑎᓕᐅᖃᑎᖃᓐᓂᒃᑯᑦ, ᐊᒻᒪ ᑭᒡᒐᑐᕐᑎᖃᓪᓗᑎᒃ. 
ᐱᖃᑕᐅᕙᓪᓗᑎᒃ ᐃᓄᐃᑦ ᓱᕈᓯᓛᓂᒃ ᐃᓕᓐᓂᐊᕆᐊᓛᓕᕐᑐᓄᑦ 
ᐃᓕᓴᐃᒍᑎᓂᒃ ᐱᓕᕆᖃᑎᒌᒃᑐᑎᒃ ᑲᑎᒪᕙᒃᑐᓄᑦ ᐊᒻᒪ 
ᑲᓇᑕᓕᒫᕐᒥ ᐃᓄᐃᑦ ᑲᑎᒪᔨᕋᓛᖏᓐᓄᑦ ᐱᓪᓗᒍ ᐃᓕᓐᓂ -
ᐊᕐᓂᓕᕆᓂᖅ. ᐸᐅᒃᑑᑎᒃᑯᑦ ᐃᑲᔪᕐᓂᖃᕐᓯᒪᕗᑦ ᐋᖅᑭᓱᕐᑕᐅᑎᓪᓗᒍ 
ᑲᓇᑕᓕᒫᕐᒧᑦ ᐸᕐᓇᒍᑎᓂ ᐃᓄᖕᓂᒃ ᐃᓕᓐᓂᐊᕐᓂᓕᕆᓂᕐᒧᑦ  
ᐊᒻᒪ ᓱᕈᓯᓛᓄᑦ ᐃᓕᓐᓂᐊᕆᐊᓛᓕᕐᑐᓂᒃ ᐃᓕᓴᐃᒍᑎᓄᑦ 
ᐊᑐᐊᒐᓕᐊᓂᒃ.

ᐃᓄᓕᕆᓂᖅ ᐊᒻᒪ  
ᐱᕙᓪᓕᐊᔪᓕᕆᓂᖅ  
ᐸᐅᒃᑑᑎᒃᑯᑦ ᐃᓄᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᕕᖓᑦᑕ ᐃᖅᑲᓇᐃᔭᕐᑎᖏᑦ ᐊᖏᔪᐊᓗᖕᒥ 
ᑎᓕᔭᐅᔾᔪᑎᖃᕐᓯᒪᒻᒪᑕ ᐊᔾᔨᒌᙱᑦᑐᓂᒃ ᐃᓄᓕᕆᓂᕐᒨᖓᔪᓂᒃ 
ᐊᒻᒪ ᐱᕙᓪᓕᐊᔪᓕᕆᓂᕐᒨᖓᔪᓂᒃ, ᐱᖃᓯᐅᑎᓪᓗᒋᑦ 
ᓂᕈᐊᑕᐅᓯᒪᓂᒃᑯ ᑕᐃᒪᓐᓇᓴᐃᓐᓇᓗᐊᖅ ᐱᔭᐅᔭᕆᐊᖃᕈᑎᓂᒃ, 
ᐊᕐᓇᐃᑦ ᓯᕗᓕᕐᑎᐅᔪᓄᑦ, ᐃᒡᓗᓕᕆᓂᕐᒥ, ᓱᕈᓯᓛᓄᑦ ᐃᓕᓴᒍᑎᓂᒃ 
ᐊᒻᒪ ᐸᐃᕆᕕᓂᒃ, ᐊᒻᒪ ᑲᓇᑕᓕᒫᕐᒥ ᓄᓇᕐᔪᐊᓕᒫᕐᒥᓗ 
ᐱᖃᑕᐅᓂᕐᒥᒃ.  

ᐊᔪᕐᓴᖅᑐᑦ ᖃᑦᓯᓐᓇᕈᖅᑎᑕᐅᕙᓪᓕᐊᒍᑎᖏᑦ  
ᐸᐅᒃᑑᑎᒃᑯᑦ ᐃᑲᔪᓐᓂᖃᕐᓯᒪᕗᑦ 
ᖃᑦᓯᓐᓇᕈᖅᑎᑕᐅᓇᓱᐊᕈᑎᖏᓐᓄᑦ ᐊᔪᕐᓴᓗᐊᕐᑐᓂᒃ ᐃᓄᖕᓂᒃ 
ᐊᕐᓇᓂᒃ, ᓱᕈᓯᓛᑦ, ᐊᒻᒪ ᐃᓚᔮᕇᓂᒃ ᑲᓇᑕᒥ. ᐃᖅᑲᓇᐃ -
ᔭᖃᑎᖃᖅᑐᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᐃᓄᐃᑦ ᓄᓇᖓᑦᓂ 
ᐊᔪᕐᓴᖅᑐᑦ ᖃᑦᓯᓐᓇᕈᖅᑎᑕᐅᕙᓕᐊᒍᑎᖏᓐᓄᑦ ᐸᕐᓇᒍᑎᓂ, 
ᐸᐅᒃᑑᑎᒃᑯᑦ ᐃᑲᔪᓐᓂᖃᕐᓯᒪᕗᑦ ᐸᕐᓇᐅᔭᐅᒍᑎᒃ ᐊᖑᑕᐅᔭᐅᒍᑎᒃ 
ᑲᒪᒋᐊᕈᑎᖃᕐᓯᒪᒐᓗᐊᕐᒪᖔᑖ ᐊᕐᓇᐅᔭᐃᑦ ᐊᖑᑕᐅᔭᐃᑦ 
ᐃᓱᒪᒋᔭᐅᖃᓯᐅᔾᔭᐅᓯᒪᒐᓗᐊᕐᒪᖔᑖ ᐸᕐᓇᒍᑎᓂ. ᐸᕐᓇᒍᑏᑦ 
ᐃᓱᒪᒋᖃᓯᐅᔾᔨᓯᒪᓗᐊᕐᐳᑦ “ᐱᑦᑎᐊᕐᓗᒋᑦ ᐊᕐᓇᐅᔭᐃᑦ 
ᐊᖑᑕᐅᔭᐃᓪᓗ” ᐊᑦᑐᐃᓂᖃᕈᑕᐅᓯᒪᕗᑦ ᓂᐱᖃᕈᑕᐅᓪᓗᑎᒃ.  

ᐃᓄᖕᓄᑦ-ᑐᕌᖓᔪᑦ ᕿᒫᕖᑦ ᐊᒻᒪ ᐅᑕᖅᑭᕖᒃ 
ᐃᒡᓗᑖᕋᓱᐊᕐᑐᓄᑦ 
ᐸᐅᒃᑑᑎᒃ ᐃᓄᐃᑦ ᐊᕐᓇᐃᑦ ᑲᓇᑕᒥ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᑲᔪᖅᑎᐅᕗᑦ 
ᐱᕙᓪᓕᐊᑎᑦᑎᓂᕐᒧᑦ ᕿᒫᕕᖕᓂᒃ ᐊᒻᒪᓗ ᐃᓂᒃᓴᖃᓐᖏᑦᑐᓄᑦ 
ᐃᓄᖕᓄᑦ ᐊᕐᓇᓄᑦ, ᓄᑕᕋᖏᓐᓄᑦ, ᐊᒻᒪᓗ ᐊᕐᓇᐅᔭᓂᒃ 
ᐊᖑᑕᐅᔭᓂᓪᓗ ᕿᒫᔭᕌᖓᑕ ᓂᖓᖅᑕᐅᕕᒋᖃᑦᑕᖅᑕᒥᖕᓂᑦ 
ᑕᒪᐃᓐᓂ ᓄᓇᓕᖅᐸᐅᔭᓂ ᐊᒻᒪᓗ ᐃᓄᐃᑦ ᓄᓇᖓᓂ. ᑕᒪᑐᒧᖓ 
ᐱᓕᕆᑎᑦᑎᔾᔪᑕᐅᔪᖅ 12-ᓂᒃ ᕿᒫᕕᖃᖅᑐᖅ ᐊᒻᒪᓗ 8 
ᐅᐸᒃᑕᐅᔪᓐᓇᖅᑐᑦ ᓴᓇᔭᐅᔪᑦ ᐃᓚᒋᑦ ᐱᔭᕇᓕᖅᑐᑦ ᐃᓚᖏᑦ 
ᐱᒋᐊᓕᓵᖅᑐᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑎᒍᑦ. 

ᐃᓄᐃᑦ ᐊᕐᓇᐃᑦ ᓇᖕᒥᓂᖅ ᐱᓕᕆᕕᖃᓐᓂᕐᒧᑦ 
ᐱᓕᕆᖃᑎᒌᑦ  
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᓇᖕᒥᓂᖁᑎᖃᖅᑐᑦ 
ᑐᑭᓯᓇᓱᖃᑎᒌᒡᕕᖓᑦ ᑐᓂᓯᓯᓯᒪᔪᖅ ᓄᓇᓕᖕᓂᑦ-ᐱᓯᒪᔪᓂᒃ 
ᐱᓕᕆᑎᑦᑎᔾᔪᑎᓂᒃ ᖃᕆᓴᐅᔭᒃᑯᑦ ᐊᒻᒪᓗ ᐅᐸᒍᑎᓯᒪᓪᓗᑎᒃ. 
ᒫᓐᓇ ᐱᔭᕇᓚᐅᖅᑐᑦ ᐃᓕᓐᓂᐊᕐᑎᑦᑎᓂᖓᑦ ᐸᖕᓂᖅᑑᕐᒥ ᐊᒻᒪᓗ 
ᐃᖃᓗᒃᑑᑦᑎᐊᕐᒥ ᓇᖕᒥᓂᖁᑎᒃᓴᒥᖕᓂᒃ ᐱᒋᐊᕐᑎᑦᑎᓂᕐᒥᒃ ᐊᒻᒪᓗ 
ᓇᖕᒥᓂᖁᑎᖏᑦ ᐊᖏᒡᓕᒋᐊᕈᓐᓇᕐᓂᖏᓐᓂᒃ. ᐃᓄᐃᑦ ᐊᕐᓇᐃᑦ 
ᓇᖏᒥᓂᖅ ᐱᓕᕆᕕᖃᓐᓂᕐᒥᒃ ᐱᓕᕆᖃᑎᒌᒃᑐᑦ ᖃᕆᑕᐅᔭᒃᑯᑦ 
ᐃᑭᐊᕐᕆᕕᖓᓂ ᓴᖅᑮᔮᕐᑎᑦᑎᕗᑦ ᓄᑖᓂᒃ 
ᐊᑑᑎᖃᕐᑎᑕᐅᔪᓐᓇᕐᑐᓂᒃ ᑮᓇᐅᔭᕐᑑᑎᒃᓴᓂᒃ, ᐊᐅᓚᑦᑎᔾᔪᓂᒃ, 
ᒪᓂᒪᑎᑦᑎᒍᑎᓂᒃ, ᑮᓇᐅᔭᓂᒃ ᑐᓐᓂᐅᑕ ᐅᔪᓐᓇᕐᑐᓂᒃ 
ᑎᑎᕋᕈᑎᖃᓐᓂᕐᒥᒃ, ᐃᖅᑲᓇᐃᔭᕐᑎᑖᕋᓱᐊᕐᓂᕐᒥᒃ, ᐊᒻᒪ 
ᒐᕙᒪᑐᖃᒃᑯᑎᒍᑦ ᓴᓈᒃᓴᕐᑖᕋᓱᐊᕈᑎᓂᒃ ᑲᓐᑐᕋᑎᒍᑦ 
ᐱᕕᒃᓴᖃᕐᕕᒃᓴᓂᒃ. ᑖᒃᑯᐊ ᐊᒻᒪ ᐊᓯᖏᑦ ᖃᐅᔨᓇᓱᐊᕈᑕᐅᓯᒪᔪᑦ 
ᑕᕝᕙᐅᓕᕈᓐᓇᕐᑐᓂᒃ ᐅᓂᒃᑳᕐᑕᐅᔪᕗᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐱᕙᓪᓕᐊᔪᓕᕆᓂᕐᒧᑦ ᐱᒡᒍᔾᔨᔨᖏᓐᓄᑦ ᑲᑎᒪᑎᓪᓗᒋᑦ 
ᑲᓇᑕᓕᒫᕐᒧᑦ ᑐᕌᖓᔪᓂᒃ ᐊᑑᕚᒥ ᔭᓐᓄᐊᕆ 2024-ᖑᑎᓪᓗᒍ.  

https://pauktuutit.ca/resources/ 

ᐃᓄᐃᑦ ᐊᕐᓇᐃᑦ ᓇᒻᒥᓂᖃᐅᕐᑐᖅ ᐃᓕᓐᓂᐊᓯᓐᓈ ᑲᑎᒪᓯᓐᓈ ᑕᐅᑐᒐᖃᖅᑐᑎᒃ ᓇᒻᒥᓂᑖᕐᓂᕐᒧᑦ ᐱᒋᐊᕋᓱᐊᓂᕐᒥ ᐊᒻᒪ 

ᐊᖏᓪᓕᕚᓪᓕᑎᑦᑎᒐᓱᐊᓂᕐᒥ. 

ᑐᑭᑖᕈᑕᐅᓯᒪᓂᖓ ᐊᖏᕐᕋᓄᑦ ᖃᐅᔨᓇᓱᐊᕈᑎᑦ  
ᖃᐅᔨᓴᕈᑕᐅᔪᑦ ᖃᓪᓗᓈᑦ ᓄᓇᖏᓐᓃᒃᑐᓂᒃ ᐃᓄᖕᓂᒃ 
ᐊᖏᕐᕋᖃᙱᑦᑐᓂᒃ ᐊᒻᒪ ᐃᒡᓗᖃᕆᐊᓕᖕᓂᒃ, ᐱᔭᕇᖅᑕᐅᔪᕗᑦ 
ᒪᑦᓯ 2024-ᒥ ᐱᔭᓐᓂᓈᕐᑕᐅᕙᙱᑦᑐᓂᒃ ᐃᓄᖕᓄᑦ ᐊᕐᓇᓄᑦ ᐊᒻᒪ 
ᐃᓚᔮᕇᓄᑦ ᖃᓗᓪᓈᑦ ᓄᓇᖓᓐᓂ. ᖃᐅᔨᔾᔪᑎᐅᔪᕗᑦ ᐊᑭᑐᔪᓂᒃ 
ᐊᑲᕐᕆᔾᔪᑎᓂᒃ ᐃᓚᑰᓗᐊᕈᑎᓂᒃ ᐊᒻᒪ ᑮᓇᐅᔭᖃᕐᑎᑦᑎᒍᑎᓂᒃ 
ᐱᑐᐃᓐᓇᐅᓂᖓᓂᒃ ᐱᔨᑦᑎᕈᑎᓄᑦ ᐊᒻᒪ ᐱᒻᒪᕆᓂᒃ 
ᐊᔾᔨᐅᖏᑦᑐᓂᒃ ᐊᑑᑎᕙᒃᑕᖏᓐᓂᒃ ᐃᓄᐃᑦ ᐊᕐᓇᐃ 
ᐊᖏᕐᕋᖃᙱᑦᑐᑦ ᖃᓪᓗᓈᓂ ᑲᓇᑕᒥ. ᑖᓐᓇ ᖃᐅᖁᔨᓇ -
ᓱᐊᕈᑎᐅᓯᒪᔪᖅ ᐃᑲᔪᕐᓯᒪᓂᖃᕐᐳᖅ ᐃᓄᖕᓂᑦ ᓂᐱᖃᖃᑕᐅᔪᓄᑦ 
ᐱᓕᕆᖃᑎᒌᓐᓂᒃᑯᑦ ᐊᒻᒪ ᐊᑦᑐᐃᓂᖃᕐᓯᒪᓪᓗᓂ ᐱᕙᓪᓕᐊᒍᑎᓂᒃ 
ᐊᒻᒪ ᑮᓇᐅᔭᖃᕐᑎᑦᑎᒍᓂᒃ ᓄᑖᓄᑦ ᖃᓪᓗᓈ ᓄᓇᖓᓂ ᐊᒻᒪ 
ᐅᑭᐅᕐᑕᖅᑐᒥᒃ ᐃᒡᓗᓕᐅᕈᑎᒃᓴᓂᒃ ᑮᓇᐅᔭᖃᖅᑎᑦᑎᒍᑎᖏᓐᓂᒃ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᒐᕙᒪᑐᖃᒃᑯᑦ. 

ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐱᓕᕆᕕᖓ  
ᐊᕐᕋᒍᒥ ᐊᓂᒍᖅᑐᒥ, ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐱᓕᕆᕕᖓᑦ 
ᐃᑲᔪᓐᓂᖃᕐᓯᒪᒻᒪᕆᒃᐳᑦ ᐃᑲᔪᕐᑐᑎᒃ ᑲᑎᒪᔨᓂᒃ ᐊᒻᒪ, ᑕᒪᐃᓐᓂᒃ 
ᐱᕕᖓᓂ ᑐᓴᐅᒪᖃᑦᑕᐅᑎᓕᕆᔨᒃᑯᑦ. ᑎᑎᕋᕆᐊᙵᕐᑎᐅᓪᓗᑎᒃ 
ᑐᓴᕐᑕᐅᔭᕆᐊᓕᖕᓂᒃ ᐊᒻᒪ ᐋᖅᑭᒃᓱᐃᕙᒃᑐᑎᒃ ᓴᖅᑭᔮᕐᑎᑦᑎ -
ᒍᑕᐅᒃᑲᓐᓂᕈᓐᓇᕐᑐᓂᒃ ᐊᒻᒪ ᑲᒪᔨᐅᕙᒃᑐᑎᒃ ᐱᕙᓪᓕᐊᔪᓕᕆᔨᓂᒃ 
ᖃᐅᔨᒃᑲᐃᓂᕐᒥᒃ ᐊᒻᒪ ᐊᐅᓚᑦᑎᓪᓗᑎᒃ ᑐᓴᕐᑕᐅᔭᕆᐊᓕᖕᓂᒃ, 
ᐅᔾᔨᑐᑦᑎᐊᕋᓱᐊᕐᐸᑲᑦᑕ ᐸᐅᒃᑑᑎᒃᑯᑦ ᑲᒪᒋᐊᕈᑎᒋᓯᒪᔭᖏᑦ 
ᑕᑯᒃᓴᐅᑦᑎᐊᖁᓪᓗᒋᑦ ᐊᒻᒪ ᐃᑲᔪᕐᑕᐅᓂᖃᑦᑎᐊᕋᓗᐊᕐᒪᖔᑖ 
ᑲᔪᓯᓂᖃᑦᑎᐊᖁᓪᓗᒋᑦ.  

ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᖃᑎᖃᓐᓂᕗᑦ ᑐᓴᕐᓴᐅ -
ᓂᕐᓴᐅᓕᕈᑕᐅᓯᒪᕗᑦ ᓂᐱᖏᓐᓂᑦ ᐃᓄᐃᑦ ᐊᕐᓇᐃᑦ. 
ᐱᓕᕆᖃᑎᖃᑦᑎᐊᓕᕈᓐᓇᕐᓯᒪᕗᒍᑦ ᐱᕙᓪᓕᐊᔪᓕᕆᔨᓂ, 
ᐃᖅᑲᓇᐃᔮᕆᔭᕗᑦ ᐱᕙᓪᓕᐊᔪᑎᒎᖅᑕᐅᓂᕐᓴᐅᕙᓕᕐᑐᑎᒃ, 
ᓄᓇᓕᖕᓂ ᖃᓄᐃᓕᐅᕐᑎᑦᑎᒍᑏᑦ, ᐊᒻᒪ ᐊᑐᐊᖓᓐᓂ ᑲᒪᒋᐊᕈᑏᑦ. 
ᑲᒪᒋᔭᐅᒋᐊᕐᓯᒪᓪᓗᑎᒃ ᐱᒻᒪᕆᐅᔪᑦ ᒪᑯᐊ ᐊᕐᓇᐅᔭᐃᑦ 
ᐊᖑᑕᐅᔭᐃᑦ ᓂᖓᕐᑕᐅᕙᓐᓂᖏᑦ, ᐃᒡᓗᑭᒃᓴᓗᐊᕐᓂᖅ, ᐊᒻᒪ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍᑦ ᐱᔭᐅᔪᓐᓇᕐᑐᑦ, ᐅᔾᔨᑐᕈᑎ -
ᒋᑦᑎᐊᐸᒃᐸᕗᑦ ᐊᔾᔨᐅᖏᑦᑐᑦ ᐃᓱᒪᔭᐅᔪᑦ ᐊᒻᒪ ᐊᑑᑎᔭᐅᕙᒃᑐᑦ 
ᐃᓄᖕᓄᑦ ᐊᕐᓇᓄᑦ ᑭᒡᒐᑐᑦᑎᐊᕐᑕᐅᖁᓪᓗᒋᑦ ᑕᒪᐃᓐᓂ. 

ᐃᓄᖕᓄᑦ-ᑐᕌᖓᔪᑦ ᐊᕐᓇᐅᔭᓄᑦ 
ᐊᖑᑕᐅᔭᓄᓪᓗ ᖃᐅᔨᓇᓱᐊᕈᑎᓄᑦ 
ᑐᙵᕕᐅᔪᑦ  
ᐸᐅᒃᑑᑎᒃᑯ, ᑭᒡᒐᕐᑐᐃᔪᑦ ᐃᓄᖕᓂᒃ ᐊᕐᓇᓂᒃ ᑲᓇᑕᒥ, ᓂᐱᒋᔭᐅᕗᑦ 
ᐊᑐᐊᒐᓄᑦ ᐊᒻᒪ ᐱᔨᑦᑎᕈᑎᓄᑦ ᑲᒪᒋᐊᕈᑎᓄᑦ ᐊᔾᔨᐅᖏᑦᑐᓂᒃ 
ᐱᔭᐅᔭᕆᐊᓕᖕᓂᒃ ᐊᒻᒪ ᐊᑑᑎᕙᒃᑕᖏᓐᓂᒃ ᐃᓄᐃᑦ ᐊᕐᓇᐃᑦ, 
ᓂᕕᐊᕐᓯᐊᓪᓗ, ᐊᒻᒪ ᐊᕐᓇᐅᔭᐃᑦ ᐊᖑᑕᐅᔭᐃᓪᓗ. 
ᐃᑲᔪᕐᓯᒍᑕᐅᓪᓗᓂ ᑖᑦᓱᒧᖓ ᓂᐱᒋᔭᐅᓂᕐᒧᑦ, ᓴᖅᑭᓯᒪᓕᕐᐸᕗᑦ 
ᐃᓄᖕᓄᐃᓐᓇ−ᑐᕌᖓᔪᑦ ᐊᕐᓇᐅᔭᓄᑦ ᐊᖑᑕᐅᔭᓄᑦ ᐱᓪᓗᒋᑦ 
ᖃᐅᔨᓇᓱᐊᕈᑎᐅᓯᒪᔪᑦ, ᒪᓕᓐᓂᖃᕐᑐᑎᒃ ᐃᓄᐃᑦ ᖃᐅᔨᒪᔭ -
ᑐᖃᖏᓐᓂᒃ ᒪᓕᒐᖏᓐᓂᒃ. ᑖᓐᓇ ᑐᙵᕕᒃᓴᖅ ᐊᑐᐊᒐᑦ ᐊᒻᒪ 
ᐱᓕᕆᔾᔪᑏᑦ ᐃᓄᖕᓄᑦ−ᑐᕌᖓᔪᑦ ᐊᕐᓇᐅᔭᓄᑦ ᐊᖑᑕᐅᔭᓄᓪᓗ 
ᐃᓱᒪᒋᔭᐅᔪᑦ ᐱᖃᓯᐅᑎᓯᒪᒐᓗᐊᕐᒪᖔᑖ, ᖃᐅᔨᒪᔭᐅᓂᐊᕐᒪᑕ 
ᐊᔪᙱᓐᓂᖏᑦ ᐊᒻᒪ ᐱᔪᓐᓇᕐᓂᖏᑦ ᐃᓄᐃᑦ ᓄᓇᓕᖏᓐᓂ.  

ᐋᖅᑭᒃᓱᐃᕙᓪᓕᐊᓕᕐᒥᔪᒍᑦ ᐃᓄᐃᑦ ᐱᖅᑯᓯᖏᑦ ᐊᑑᑎᖃᑦᑎᑦᑐᒋ 
ᐃᓕᓐᓂᐊᕈᑎᒃᓴᑦ ᐃᖅᑲᓇᐃᔭᕐᑎᑦ ᐱᓕᒻᒪᓴᕐᑕᐅᒍᑎᒃᓴᖏᑦ, 
ᐃᓚᓕᐅᓯᒪᓗᒍ ᑲᑎᒪᑎᑦᑎᓂᖅ ᐃᓕᓐᓂᐊᓯᓈᑦ ᖃᕆᑕᐅᔭᒃᑯᑦ 
ᐃᒻᒥᓃᓐᓇᓱᕐᓗᓂ. ᑖᒃᑯᐊ ᐃᓕᓐᓂᐊᕈᑎᒃᓴᓕᐊᑦ 
ᐱᕚᓪᓕᕈᑕᐅᔪᒫᕐᓂᐊᕐᓯᒪᒋᕗᑦ ᑐᑭᓯᔭᐅᒃᑲᓐᓂᕈᑕᐅᓗᑎᒃ ᐊᒻᒪ 
ᐊᑑᖃᕐᑎᑕᐅᓗᑎᒃ ᐊᕐᓇᐅᔭᓄ ᐊᖑᑕᐅᔭᓄᓪᓗ ᑐᙵᕕᐅᔪᓂᒃ. 

ᐱᓕᕆᖃᑎᒋᓪᓗᒋᑦ ᒐᕙᒪᒃᑯᑦ ᓂᐱᒋᔭᐅᓂᑦᑎᓐᓄᑦ ᐱᕚᓪᓕᕈᑕ -
ᐅᓯᒪᒻᒪᕆᒃᐳᑦ. ᐃᖅᑲᓇᐃᔭᖃᑎᒋᓪᓗᒋᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ 
ᐱᔨᑦᑎᕐᕕᖏᑦ, ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᒍᑏᑦ ᐊᒻᒪ 
ᐊᑑᑎᖃᓐᓂᕐᓴᐅᖁᓪᓗᒋᑦ ᑲᑐᑎᔭᕗᑦ ᑲᒪᒋᒋᐊᕐᓯᒪᔭᕗᑦ, 
ᓯᕗᒧᐊᒋᐊᕐᑐᑎᒃ ᐊᑐᐊᒐᐃᑦ ᐊᒻᒪ ᐱᔪᓐᓇᕐᓯᓯᒪᓪᓗᑕ 
ᐃᑲᔪᕐᓯᒍᑎᓂᒃ ᐱᓕᕆᔾᔪᑎᑦᑎᓐᓄᑦ.  

ᖃᕆᑕᐅᔭᕋᓛᒃᑯᑦ ᑕᑯᒃᓴᐅᑎᒃᐸᑦᑕᑎᓐᓄᑦ ᐅᐸᓗᖓᐃᔭᐅᑏᑦ 
ᐱᒻᒪᕆᐅᓯᒪᕗᖅ ᑐᓴᐅᒪᑎᑦᑎᓂᕐᒧᑦ. ᐊᑐᓕᕐᑎᓚᐅᕋᑦᑎᒍᑦ 
ᐅᐸᓗᖓᐃᔭᕐᓯᒪᓂᒃᑯᑦ ᑕᑯᒃᓴᐅᑎᑦᑎᓇᓱᐊᕈᑎᕗᑦ ᖃᐅᔨᒪᔭᐅ -
ᑎᑦᑎᓂᕐᓴᐅᒍᑎᕗ, ᖃᐅᔨᔭᐅᓂᕐᓴᐅᖁᓪᓗᒋᑦ ᐱᒻᒪᕆᐅᔪᑦ 
ᐱᔾᑎᒋᔭᐅᔪᑦ ᐊᒻᒪ ᓄᓇᓖᑦ ᐅᖃᓪᓚᖃᑎ ᒋᓂᕐᓴᕆᓕᕐᓗᑎᒍ. 
ᐅᖃᓪᓚᖃᑎᖃᓐᓂᒃᑯᑦ ᐊᒻᒪ ᖃᕆᑕᐅᔭᕋᓛᒃᑯᑦ ᐅᓂᒃᑳ -
ᕈᓐᓇᕐᓂᕆᓕᕐᑕᕗᑦ, ᐅᓄᕐᓯᕚᓪᓕᕐᓯᒪᒻᒪᕆᖕᒪᑕ ᐅᕙᑦᑎᓐᓂᒃ 
ᖃᐅᔨᒪᓇᓱᐊᕐᑐᑦ ᐊᒻᒪ ᐅᖃᓪᓚᖃᑕᐅᔪᓐᓇᓕᕐᑐᑎᒃ 
ᐃᖅᑯᓪᓕᐅᑎᒋᔪᒪᔭᕐᒥᓂᒃ. 

ᐃᓄᒃᑎᑑᓕᕐᑕᑦ ᐊᒻᒪ ᐊᑑᑎᖃᕐᑎᑕᐅᓂᖓ ᐃᓄᒃᑐᑦ ᐅᖃᐅᓯᐅᑉ 
ᐊᑑᑎᖃᕐᓯᒪᒻᒪᕆᒃᐳᖅ ᐃᖅᑲᓇᐃᔮᑦᑎᓐᓄᑦ. ᓯᕗᓪᓕᕐᐹᖑᒋᐊᓕᖕᓂ 
ᐋᖅᑭᒃᓱᐃᕙᒃᐳᒍᑦ ᑕᒪᐃᑕ ᑐᓴᐅᒪᔭᐅᔭᕆᐊᓖᑦ ᐊᑐᐃᓐᓇᖁᓪᓗᒋᑦ 
ᐃᓄᒃᑐᑦ ᐳᐃᒍᖅᑕᐅᖁᓇᒍ ᐃᓕᖅᑯᓯᕗᑦ.  

ᐃᓚᒋᔭᐅᓚᐅᕆᕗᖅ ᐱᒻᒪᕆᓂ ᐃᓂᕈᓐᓇᕐᓯᒪᔭᑦᑎᓐᓄ 
ᑲᔪᓯᓂᖃᑦᑎᐊᓚᐅᕐᒪᑦ ᐋᖅᓱᕐᑕᐅᓂᖓ 40-ᒋᓕᕐᑕᖓᓂ 
ᓇᓪᓕᐅᓂᕐᓯᐅᕐᓂᕗᑦ ᓄᓇᓕᖕᓂ ᐊᒻᒪ ᖁᕕᐊᓱᒍᑕᐅᓪᓗᓂ.  

ᐃᖅᑲᓇᐃᔭᖅᑏᑦ, ᑲᑎᒪᔩᑦ ᐊᒻᒪ ᓄᓇᓕᓐᓂ ᑭᒡᒐᖅᑐᐃᔩᑦ 40 ᐊᕐᕌᒍᕆᓕᖅᑕᖓᓂ ᖁᕕᐊᓱᖃᑎᒌᓐᓂᖅ.

ᑖᒃᑯᐊ ᖁᕕᐊᒍᑎᖃᕈᑕᐅᓚᐅᕐᐳᑦ ᓯᕗᓂᕐᒥ ᐊᑐᖅᑕᐅᓯᒪᔪᓂᒃ, 
ᐅᐱᒋᔭᐅᓪᓗᑎᓪᓗ ᐱᒋᐊᙵᑎᑦᑎᓯᒪᔪᑦ ᐊᒻᒪ ᑕᑯᒃᓴᐅᑎᑦᑎᓪᓗᑎᒃ 
ᐃᓂᕐᓯᒪᔭᖏᓐᓂᒃ ᐃᓄᐃᑦ ᐊᕐᓇᐃᑦ. ᖁᕕᐊᓱᒍᑎᖃᓐᓂᖅ 
ᑲᑎᒍᑕᐅᓚᐅᕐᐳᑦ ᓄᓇᖅᑲᑎᒌᓄᑦ, ᐱᓕᕆᖃᑕᐅᔪᓄᑦ, ᐊᒻᒪ 
ᐃᑲᔪᖃᓯᓚᐅᑐ ᖁᕕᐊᓱᒍᑕᐅᑎᓪᓗᒋᑦ ᐸᐅᒃᑑᑎᒃᑯᑦ. 

ᑐᓴᐅᒪᖃᑦᑕᐅᑎᓕᕆᔨᓗᒃᑯᑦ ᐱᓕᕆᕕᖓᑦ ᑲᒪᔨᒋᔭᐅᓚᐅᕆᕗᑦ 
ᓯᕗᓪᓕᕆᔭᑦᑎᓐᓄᑦ ᑲᒪᒋᔭᐅᓯᒪᔪᑦ ᐱᓕᕆᔭᐅᓪᓗᓂ, 
ᐃᓚᖃᓚᐅᕆᓪᓗᓂ ᐊᐱᕐᓱᕐᑕᐅᕙᒃᑐᑎᒃ ᐊᖔᔪᖅᑳᕆᔭᐅᖃᑦᑕ -
ᓯᒪᓂᑯᑦ, ᖃᐅᔨᓇᓱᐊᕐᑕᐅᓪᓗᑎᒃ ᐸᐅᒃᑑᑎᒃᑯᑦ ᐊᑐᕐᓯᒪᔭᖏᑦ, ᐊᒻᒪ 
ᐋᖅᑭᓱᕐᑕᐅᓕᕐᑐᑎᒃ ᐋᖅᑭᒃᓯᒪᓂᒃᓴᖓ ᐱᓕᕆᐊᕆᔭᒃᓴᐅᑉ. ᑖᓐᓇ 
ᑲᒪᒋᔭᐅᒋᐊᙵᕐᓯᒪᔪᑦ ᐳᐃᒍᖅᑕᐅᑦᑕᐃᓕᒪᒍᑎᒋᑐᐃᓐᓇᖏᒻᒪᒍ 
ᐸᐅᒃᑑᑎᒃᑯᑦ ᐊᑐᕐᓯᒪᔭᖏᓐᓂᒃ ᑮᓯᐊᓂᑦᑕᐅᖅ ᑲᔪᖏᓕᕐᐹᓪᓕᕈ -
ᑎᒋᒃᑲᓂᖃᕗᑦ ᐃᖅᑲᓇᐃᔭᐃᓐᓇᕆᐊᖃᓐᓂᑎᓐᓄᑦ 
ᐱᕚᓪᓕᖁᓪᓗᒋᑦ ᐃᓄᐃᑦ ᐊᕐᓇᐃᑦ. 

ᑕᒪᒃᑯᐊ ᐱᓕᕆᐊᕆᔭᐅᒋᐊᙵᓯᒪᔪᑦ ᐊᖅᑯᑎᒋᓪᓗᒋᑦ, 
ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐱᓕᕆᕕᖓᑦ ᐱᒻᒪᕆᖕᒥᒃ ᐱᓕᕆ -
ᐊᖃᓚᐅᕐᐳᑦ ᓯᕗᒧᐊᒃᑎᑦᑎᒌᐊᕐᑐᑎᒃ ᑎᓕᔭᐅᔾᔪᑎᒋᓯᒪᔭᑦᑎᓐᓂᖑᒃ 
ᐊᒻᒪ ᓄᓇᓖᑦ ᐱᓕᕆᖃᑎᒋᓂᕐᓴᕆᓕᕐᑐᒋᑦ. ᕿᓚᓈᕈᑎᒋᕙᕗᑦ 
ᑖᒃᑯᐊ ᐱᕙᓪᓕᐊᑎᓐᓇᓂᐊᕐᕋᑎᑦᒍ ᑲᔪᓯᓂᖃᑦᑎᐊᕐᓯᒪᔪᑦ ᐅᑭᐅᒥ 
ᖃᐃᔪᒥ, ᓂᐱᒋᔭᐅᖏᓐᓇᕐᓗᑕ ᐊᒻᒪ ᓇᓗᖅᑯᑎᙱᓂᕐᓴᐅᓕᕐᓗᑎᒃ 
ᐃᓄᐃᑦ ᐊᕐᓇᐃᑦ.  

40−ᒋᓕᕐᑕᖓᓂ ᐊᕐᕌᒍᓕᒪᕐᓯᐅᓂᖅ ᑲᑎᒪᓂᖓ ᒪᑐᐃᖅᑕᐅᔪᕗᑦ 
ᐊᖓᔪᖅᑳᕆᔪᔭᖓᓐᓄᑦ ᔨᐅᕆ ᓵᑉᒧᑦ, ᐅᖃᐅᓯᕆᓗᐊᕐᑐᓂᒋᑦ 
ᐊᑦᑐᐃᓂᖃᕐᓯᒪᔪᑦ ᐸᐅᒃᑑᑎᒃᑯᓐᓂᒃ ᐅᑭᐅᓂ 40−ᓂ ᐊᓂᒍᖅᑐᓂ 
ᓇᓗᖅᑯᑎᙱᓂᕐᓴᐅᓕᕈᑕᐅᓪᓗᓂ ᐃᓄᖕᓄᑦ ᐊᕐᓇᓄᑦ.  
ᐅᖃᐅᓯᖃᓗᐊᔪᒋᕗᖅ ᐱᒻᒪᕆᐊᓘᓯᒪᓂᖓᓂ ᐃᑲᔪᕐᓯ -
ᓂᖃᕈᑕᐅᓯᒪᔪᑦ ᐊᖓᔪᖅᑳᕆᔭᐅᖃᑦᑕᕐᓯᒪᔪᓄᑦ ᐊᒻᒪ 
ᑲᑎᒪᔨᙱᓐᓄ ᐸᐅᒃᑑᑎᒃᑯᑦ ᐱᕙᓪᓕᐊᓯᒪᓂᖓᓄᑦ. ᔨᐅᕆᐅᑉ 
ᐅᖃᐅᓯᕆᓗᐊᔪᒋᕙᐃ ᐱᒻᒪᕆᐅᔪᑦ ᑲᔪᓯᑦᑎᐊᕈᓐᓇᖃᑦᑕᕐᓯᒪᔪᑦ 
ᐊᒻᒪ ᓯᓚᑐᓂᖏᓐᓄᒃ ᐊᒻᒪ ᐱᓂᐊᕈᑎᒋᓯᒪᔭᖏᓐᓄᑦ 
ᓯᕗᓕᕐᑎᐅᖃᑦᑕᕐᓯᒪᔪᑦ ᑕᓯᐅᕐᑎᐅᓯᒪᓂᖏᓐᓄᑦ ᐸᐅᒃᑑᑎᒃᑯᓐᓂᑦ.  

ᐅᓪᓗᑉ ᐊᐃᒃᐹᓂ ᐊᕐᕌᒍᓕᒪᕐᓯᐅᑎᒥᒃ ᑲᑎᒪᓂᖃᕐᑎᓪᓗᒋ ᒥᓂᔅᑕ 
ᒋᐅᕆ ᐊᒪᑕᓵᙵᕆ, ᒥᓂᔅᑕᕆᔭᒃ ᐃᓄᓕᕆᔨᑐᖃᒃᑯᓐᓄᑦ 
ᐅᖃᓪᓚᔪᒋᕗᑦ ᑲᑎᒪᔭᕐᑐᖃᑕᐅᓯᒪᔪᓄᑦ, ᐅᓐᓂᑳᖃᖅᑐᓂᒃ 

ᐱᓕᕆᖃᑕᐅᓯᒪᓂᕐᒥᓂᑦ ᑕᐃᒪᙵᓂᑦ ᓂᕈᐊᖅᑕᐅᓚᐅᕐᓯᒪᒐᒥᓂᒃ 
2015-ᖑᑎᓪᓗᒍ. ᐅᖃᐅᓯᖃᓗᐊᔪᒋᕗᑦ ᐱᕚᓪᓕᕐᓯᒪᓂᖓᓂᒃ 
ᓱᓕᔪᕆᔭᐅᔪᓐᓇᕆᐊᖃᓐᓂ ᑲᒪᒋᒃᑲᓐᓂᕆᐊᖃᓚᐅᕐᒪ 
ᓄᓇᖃᖅᑳᕐᓯᒪᔪᓄᑦ ᓄᓇᖅᑲᑎᒌᓄᑦ ᐊᒻᒪ ᐅᖃᓪᓚᖃᑎᒋᓗᖏᑦ 
ᐃᖅᑲᕐᑐᐃᕕᓕᕆᓂᕐᒥᒃ ᐊᒻᒪ ᑲᒪᒋᐊᕈᑎᓂᒃ. ᒥᓂᔅᑕ ᐊᓇᑕᓴᙵᕆ 
ᐅᖃᐅᓯᖃᓗᐊᔪᒋᕗᖅ ᖃᓄᖅᑑᕆᐊᖁᔨᔾᔪᑏᑦ ᓂᕆᐅᒍ -
ᑕᐅᑐᐃᓐᓇᕈᓐᓃᕐᒪᑕ ᐊᑑᑎᖃᕐᑎᑕᐅᓪᓚᕆᓕᕐᒪᑕ ᐃᓅᓯᕐᒥᑦ 
ᐊᓯᔾᔨᒋᐊᕈᑕᐅᓪᓗᑎᒃ. ᐅᖃᐅᓯᖃᓗᐊᔪᒋᕗᖅ ᐱᒻᒪᕆᐅᓂᖓᓂᒃ 
ᐱᓕᕆᖃᑎᖃᓐᓂᕐᒥᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ ᐊᒻᒪ 
ᑲᒪᒋᔭᐅᔭᕆᐊᓕᖕᓂᒃ ᐱᔾᔪᑕᐅᔪᓂᒃ ᐊᒻᒪ ᐱᑕᖃᐃᓐᓇᕐᓂᖓᓄᑦ 
ᐃᓚᐃᓐᓇᕐᓱᕈᑎᐅᔪᑦ. 

ᐊᕐᕌᒍᓕᒫᕐᓯᐅᑎᒥᒃ ᑲᑎᒪᓂᖅ   
2 0 2 3 - 2 0 2 4

ᕕᕗᐊᕆ 14 ᐊᒻᒪ 15, 2024-ᒥ, ᐸᐅᒃᑐᑏᑦ ᐃᓄᐃᑦ ᐊᕐᓇᐃᒃ ᑲᑐᔾᔨᖃᑎᒌᖏᑦ ᑲᓇᑕᒥ 
ᐊᕋᕐᕈᓕᒫᕐᓯᐅᑎᒥᒃ ᑲᑎᒪᓂᖃᔪᕗᑦ ᐊᑑᕚᒥ, ᐱᒋᐊᕈᑕᐅᓪᓗᓂ 40−ᒋᓕᕐᑕᖓᓂᒃ 
ᓇᓪᓕᐅᓂᕐᓯᐅᓂᕐᒧᑦ ᖁᕕᐊᓱᒍᑎᖃᕐᑐᑎᒃ. ᑖᓐᓇ ᐱᒻᒪᕆᐅᓯᒪᔪᖅ ᑲᑎᓂᖃᕈᑕᐅᓚᐅᕐᒪᑦ 
ᐊᖓᔪᖅᑳᕆᔭᐅᕙᓚᐅᕐᐅᓯᒪᔪᓂᒃ ᐊᒻᒪ ᐃᑲᔪᓐᓂᖃᓪᓚᕆᒃᓯᒪᔪᓂᒃ ᐸᐅᒃᑑᑎᒃᑯᑦ ᐱᒪᕆᐅᓪᓗᓂ 
ᐱᕙᓪᓕᐊᓯᒪᓂᕆᔭᖓᓂᒃ. 

ᐅᐱᒋᔭᐅᔾᔪᑎᖏᑦ ᐸᐅᒃᑑᑎᒃᑯᑦ 
ᐊᖏᔪᖅᑳᕆᖃᑦᑕᕐᓯᒪᔭᖏᑦ:  ᓯᕗᓪᓕᐅᓚᐅᕐᑐᓄᑦ 
ᐊᑐᖅᑕᐅᓯᒪᔪᑦ ᐅᓂᒃᑳᓕᐊᖑᓂᖓ  
ᐊᓃᑕ ᐳᑭᐊᖅ ᐅᓂᒃᑳᖃᔪᕗᑦ ᓯᕗᓕᐅᓚᐅᕐᑐᓄᑦ 
ᐊᑐᖅᑕᐅᓯᒪᔪᓂᑦ ᐅᓂᒃᑳᓕᐊᕆᔭᓂᒃ “ᐱᒃᑯᒋᓗᒋᑦ ᐱᖅᑯᓯᕗᑦ, 
ᓴᐳᑎᔭᐅᓯᒪᒍᑎᑦ ᓯᕗᓂᒃᓴᒧᑦ,” ᖃᓄᐃᓕᐅᕈᑕᐅᓯᒪᔪᓂᑦ 
ᐃᖅᑲᒪᔾᔪᑎᒃᓴᖅ ᐅᖃᓕᒫᒐᖅ. ᐸᐅᒃᑑᑎᒃᑯᑦ ᐅᑭᐅᓂᑦ 40-ᓂᑦ 
ᓇᓪᓕᐅᓂᕐᓯᐅᕈᑎᖓ, ᐊᔾᔨᖑᐊᖃᕐᑐᓂ ᐅᖃᓕᒫᒐᓕᐊᕆᓯᒪᔪᑦ 
ᐸᐅᒃᑑᑎᒃᑯᑦ ᐊᑐᕐᓯᒪᔭᖏᓐᓂᒃ ᐊᒻᒪ ᐃᓂᕈᓐᓇᕐᓯᒪᖏᓐᓂᒃ 
ᓯᕗᓪᓕᐅᓯᒪᔪᑦ ᐊᖓᔪᖅᑳᖑᓯᒪᔪᑦ ᑕᒃᑯᓐᓇᖑᐊᕐᓯᒪᔭᑦ. ᐊᓃᑕ 
ᐅᖃᐅᓯᖃᔪᒋᕗᖅ ᐱᒻᒪᕆᐅᓂᖓᓂᒃ ᐱᓕᕆᖃᑕᐅᓯᒪᓂᖓᓂᒃ 
ᒥᐊᓕ ᓯᓕᑦ ᐊᒻᒪ ᓕᓯ ᐃᑎᓐᓄᐊᑉ ᐱᙳᕐᑎᑕᐅᑎᓪᓗᒍ 
ᐸᐅᒃᑑᑎᒃᑯᑦ, ᖁᕕᐊᓱᒍᑕᐅᓪᓗᑎᒃ ᑐᙵᕕᓕᐅᕐᓂᕐᒥᒃ 
ᐃᑲᔪᕐᓯᓯᒪᓂᖏᓐᓄᑦ. ᓯᕗᓪᓕᐅᓚᐅᕐᑐᓄᑦ ᐊᑐᖅᑕᐅᒪᔪᑦ 
ᐅᓂᒃᑳᓕᐊᖅ ᐅᖃᐅᓯᖃᓗᐊᕐᓯᒪᕗᖅ ᑕᑎᑐᓂᖃᕐᓯᒪᓂᖏᓐᓄᑦ, 
ᓴᐱᓕᑐᐃᓐᓇᕐᓯᒪᙱᓐᓂᖏᓐᓄᑦ, ᐊᒻᒪ ᐃᓱᒪᑐᓯᒪᓂᖏᓐᓄᑦ 
ᓯᕗᓪᓕᐅᓯᒪᔪᑦ ᐊᖓᔪᖅᑳᖑᖃᑦᑕᕐᓯᒪᔪᑦ ᑲᒪᒋᐊᕈᑎᖃᖅᑐᑎᑦ 
ᐱᔭᕆᐊᖃᖅᑕᖏᓐᓂᒃ ᐃᓄᐃᑦ ᐊᕐᓇᐃᑦ. “ᐱᒃᑯᒋᓗᒋᑦ ᐱᖅᑯᓯᕗᑦ, 
ᓴᐳᑎᔭᐅᓯᒪᒍᑎᑦ ᓯᕗᓂᒃᓴᒧᑦ,” ᐊᑐᐃᓐᓇᐅᓕᕐᑐᖅ ᖃᕆᑕᐅᔭᒃᑯᑦ 
ᐊᒻᒪ ᑎᑎᕋᕐᓯᒪᓪᓗᑎᒃ ᐅᖃᓕᒫᒐᑦ. 

ᓇᓗᖅᑯᑎᖏᓂᕐᓴᐅᓕᕈᑕᐅᔪᑦ ᓄᓇᖃᖅᑳᕐᓯᒪᔪᑦ 
ᐱᔪᓐᓇᐅᑎᖏᑦ: ᓄᓇᕐᔪᐊᕐᒥ ᓄᓇᓖᑦ ᑲᑐᔾᔨᖃᑎᒌᖏᑕ 
ᓇᓗᓇᐃᕐᓯᒍᑎᑦ ᓄᓇᖃᕐᑖᕐᓯᒪᔪᑦ ᐱᔪᓐᓇᐅᑎᖏᓐᓂᒃ 
ᐊᒻᒪ ᓄᓇᕐᔪᐊᕐᒥ ᓄᓇᓖᑦ ᓇᓗᓇᐃᕐᓯᓂᕐᒧᑦ ᐱᖁᔭᖓ 
ᐅᓂᒃᑳᕐᑕᐅᓪᓗᑎᒃ ᐊᒻᒪ ᐊᔩᕋᕈᑕᐅᓪᓗᑎᒃ 
ᓯᓚ ᕋᒃᔅᐳᕈ ᐸᐅᒃᑑᑎᒃᑯᑦ ᐊᑐᐊᒐᓕᕆᔨᒃᑯᓂᖔᕐᓯᒪᔪᑦ 
ᐅᓂᒃᑳᓚᐅᕐᐳᖅ ᓄᓇᕐᔪᐊᕐᒥ ᓄᓇᓖᑦ ᓇᓗᐃᖅᓯᒍᑎᖓᓂᒃ 
ᐱᓪᓗᒋᑦ ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ (UNDRIP), 
ᐅᖃᐅᓯᕆᓗᐊᕐᑐᓂᒋᑦ ᒪᓕᖏᑦ ᓲᕐᓗᖃᐃ ᐃᒻᒥᒃᑯᑦ 
ᐃᓱᒪᓕᐅᕈᓐᓇᕐᓂᖅ, ᐃᓕᑕᕆᔭᐅᓂᖏᑦ ᐊᔾᔨᐅᖏᓐᓂᖏᓐᓂᒃ,  
ᐊᒻᒪ ᐃᓱᒪᕐᓱᓐᓂᖏᓐᓂᒃ, ᓯᕗᓂᐊᒍᑦ, ᐊᒻᒪ ᑐᑭᓯᓯᒪᑦᑎᐊᕐᓗᑎᒃ 
ᐊᖏᕈᑎᖃᕈᓐᓇᕐᓂᖏᑦ. ᐅᓚᐅᑎᒋᔭᐅᓗᐊᓚᐅᕐᑐᑦ 
ᐱᔭᓐᓂᓈᕐᑕᐅᕙᙱᑦᑐᑦ ᐊᒻᒪ ᐱᕕᒃᓴᖃᕐᕕᒃᓴᑦ ᐱᖃᓯᐅᔾᔭ -
ᐅᓯᒪᓗᑎᒃ ᐃᓱᒪᓕᐅᕈᑎᖃᓐᓂᐊᑎᓪᓗᒋᑦ ᐊᒻᒪ ᑮᓇᐅᔭᖃᕐᑎ -
ᑕᐅᒍᑏᑦ ᑐᓂᐅᖅᑲᕐᑕᐅᓂᖏᓐᓂᒃ.  

ᐅᓂᑳᓚᐅᕐᑎᓪᓗᒍ, ᔭᓃᓐ ᓯᑎᓐᔪᓪ ᐅᖃᐅᓯᖃᔪᒋᕗᖅ ᓄᓇᕐᔪᐊᕐᒥ 
ᓄᓇᓖᑦ ᑲᑐᔾᔨᖃᑎᒌᖏᑕ ᐱᖁᔭᖓᓂᒃ,  ᐊᑐᓕᕐᑎᑦᑎᒍᑕᐅᔪᑦ 
ᓄᓇᕐᔪᐊᕐᒥ ᓄᓇᓖᑦ ᓇᓗᐃᖅᓯᒍᑎᖓᓂᒃ ᐱᓪᓗᒋᑦ ᓄᓇᖃᖅᑳᕐᓯ -
ᒪᔪᑦ ᐱᔪᓐᓇᐅᑎᖏᓐᓂᒃ (UNDRIP) ᐃᓚᓕᐅᑎᓪᓗᓂ ᑲᓇᑕᒥ 
ᒐᕙᒪᒃᑯᖏᑦᑎᒍᑦ ᐱᖁᔭᖏᓐᓂ. ᑖᓐᓇ ᐅᓂᒃᑳᕆᔭᐅᔪᖅ 
ᐅᖃᐅᓯᖃᓗᐊᓚᐅᕐᐳᖅ ᐱᒻᒪᕆᐅᓂᖓᓂᒃ ᓂᐱᖅᑲᓐᓂᕐᓴᐅ -
ᔭᕆᐊᖃᓐᓂᖏᓐᓂᒃ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᑐᑭᓕᐅᕈ -
ᑎᖏᓐᓂᒃ ᐊᒻᒪ ᐊᑑᑎᖃᕐᑎᑕᐅᑎᓪᓗᒋᑦ ᓄᓇᕐᔪᐊᕐᒥ ᓄᓇᓖᑦ 

ᖁᔭᒋᕙᕗᑦ ᑲᑎᒪᔨᐅᓚᐅᕐᑐᑦ ᑲᑎᒪᔨᐅᔪᓐᓃᕐᑐᑦ ᐊᒻᒪ 
ᑲᑎᒪᔨᙳᕐᑐᑦ ᐃᖅᑲᓇᐃᔭᕈᒪᓂᖏᓐᓕᓄᒃ ᓯᕗᒧᐊᖁᓪᓗᒋᑦ 
ᐱᔪᓐᓇᐅᑏᑦ ᐊᒻᒪ ᐃᓅᓯᖃᑦᑎᐊᕈᑏᑦ ᐃᓄᖕᓄᑦ ᐊᕐᓇᓄᑦ. 

ᖁᔭᒋᓗᐊᕈᒪᕙᕗᑦ ᐊᖓᔪᖅᑳᕐ ᔨᐅᕆ ᓵᑉ, ᓯᕗᓕᕐᑎᒋᔭᐅᓚᐅᕐᑐᖅ 
ᐸᐅᒃᑑᑎᒃᑯᓐᓄᑦ ᐊᓯᔾᔨᐸᓪᓕᐊᓂᖃᕐᑐᒻᒪᕆᐅᑎᓪᓗᑕ ᐊᒻᒪ 

ᐱᕈᖅᐹᓕᕐᓯᒪᑎᓪᓗᒍ ᑎᒥᖁᑎᕗᑦ. 

ᓇᓗᓇᐃᖅᓯᒍᑎᖓᓂᒃ ᐱᓪᓗᒋᑦ ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ 
ᐊᒻᒪ ᐱᖃᑕᐅᑎᑦᑎᔾᔪᑕᐅᔪᓐᓇᕐᑐᓂᒃ ᐊᒻᒪ ᐊᑐᐃᓐᓇᖃᕆ -
ᐊᖃᓐᓂᐅᔪᓂᒃ ᐱᓪᓗᒋᑦ ᐱᔪᓐᓇᐅᑎᑦ ᐊᒻᒪ ᑮᓇᐅᔭᑦ 
ᓄᓇᖃᖅᑳᕐᓯᒪᔪᑦ ᓄᓇᓕᖏᓐᓂᒃ. ᑕᒪᒃᑮᒃ ᐅᖃᓪᓚᐅᑕᐅᑎᓪᓗᒋᒃ 
ᐱᒻᒪᕆᐅᓂᖓᓂᒃ ᐊᒻᒪ ᐊᑐᓕᕐᑎᑕᐅᑦᑎᐊᕆᐊᖃᓐᓂᖓᓂᒃ ᐊᒻᒪ 
ᑭᒡᒐᑐᖅᑎᖃᕆᐊᖃᓐᓂᖏᓐᓂᒃ ᐱᕙᓪᓕᐊᑎᑕᐅᑎᓪᓗᒋᑦ 
ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᑦ.  

ᐱᔭᕇᕈᑎᒋᓗᒍ, ᐸᐅᒃᑑᑎᒃᑯᑦ 40-ᒋᓕᕐᑕᖓᓂ ᐊᕐᕌᒍᓕᒫᕐᓯᐅᑎᒥᒃ 
ᑲᑎᒪᑎᓪᓗᒋᑦ ᐊᒃᓱᒻᒪᕆᐊᓗᒃ ᐃᒃᐱᓇᕐᑐᒥᒃ ᖁᕕᐊᓱᒍᑎᐅᓚᐅᕐᒪᑕ 
ᓇᓗᖅᑯᑎᙱᓂᕐᓴᐅᓕᕈᑎᒋᔪᓐᓇᕐᑕᖏᓐᓂᒃ ᐃᓄᐃᑦ ᐊᕐᓇᐃᑦ ᐊᒻᒪ 
ᐊᕐᓇᐅᔭᑦ ᐊᖑᑕᐅᔭᓪᓗ. ᖁᕕᐊᓱᒍᑎᒋᓚᐅᕐᐸᕗᑦ ᐃᓂᕐᓯᒪᔭᕗᑦ, 
ᓂᐱᒋᔭᐅᓂᕗᑦ ᐱᔪᓐᓇᐅᑎᖏᓐᓄᑦ, ᐊᒻᒪ ᐅᐱᒋᓪᓗᒋᑦ 
ᐃᑲᔪᕐᓯᒪᓂᖏᑦ. ᐅᑭᐅᓄᑦ 40-ᑎᑲᓐᓂᕐᓄᑦ ᖃᐃᔪᓄᑦ 
ᕿᓚᓈᕈᑎᒋᕙᕗᑦ, ᑲᔪᖏᓕᒃᑲᓂᕐᑎᑕᐅᓯᒪᓪᓗᑕ ᐊᑑᑎᒋᔭᑦᑎᓐᓄᑦ 
ᐊᒻᒪ ᓯᕗᒧᐊᒍᑎᖃᕈᒪᓂᑦᑎᓐᓄᑦ ᐱᔪᓐᓇᐅᑎᖏᑦ ᐊᒻᒪ 
ᐃᓅᓯᖃᑦᑎᐊᕈᑕᐅᔪᑦ ᑭᒡᒐᑐᖅᑕᑎᓐᓄᑦ.   

ᑲᑎᒪᔩᑦ ᓂᕈᐊᖅᑕᐅᔪᑦ  
 

ᐅᖁᐊᖑᕗᑦ ᑲᑎᒪᔩᑦ ᓂᕈᐊᑕᐅᔪᔪᑦ  
ᕕᕗᐊᕆ 16, 2024-ᒥ, ᖁᕕᐊᒃᐳᒍᑦ ᓇᓗᓇᐃᕈᓐᓇᕋᑦᑎᒍᑦ 

ᓂᕈᐊᖅᑕᐅᕋᑖᔪᔪᑦ ᓯᕗᓕᕐᑎᑎᓐᓄᑦ. 

ᐊᖓᔪᖅᑳᖑᑲᐃᓐᓇᕐᑐᖅ 
ᓈᑦᓯ ᐃᑦᑐᖅ ᓄᓇᕕᒃ, ᐊᙶᕙ  

ᐊᖓᔪᖅᑳᖑᑕᐃᓐᓇᕐᑑᑉ ᑐᖏᓕᕆᑲᐃᓐᓇᕐᑕᖓ 
ᓗᐃ ᒪᐃᒃ ᕿᑭᖅᑖᓗ 

ᑎᑎᕋᕐᑎᐅᑲᐃᓐᓇᕐᑐᖅ-ᑮᓇᔭᓕᕆᔨᐅᑲᐃᓐᓇᕐᑐᖅ 
ᐸᐃᔾ ᑭᒥᒃᓵᓇ−ᑯᕆᐊᑉ ᑭᒐᖅᑐᐃᔪᖅ ᒪᒃᑯᒃᑐᓂᒃ,  

ᖃᓗᓐᓈ ᓄᓇᖏᓐᓂ  

 

ᑐᙵᓱᒃᑎᒍᒪᒻᒥᔭᕗᑦ ᓄᑖᑦ ᑲᑎᒪᔩᑦ,  
ᑲᑎᒪᔨᐅᖃᑕᐅᓂᐊᓕᕐᑐᑦ ᑲᑎᒪᔨᐅᔭᕇᖅᑐᓄᑦ.  

ᓄᓇᑦᓯᐊᕗᑦ 
ᕙᓂᓴ ‘ᓯᓯ’ ᒍᐊᑉ, ᓂᕈᐊᕋᒃᓴᐅᖃᑎᖃᕋᓂ ᐃᓕᔪᖅ ᑲᑎᒪᔨᓄᑦ  

ᑭᕙᓪᓕᖅ:  
ᓈᓐᓯ ᐅᓗᐊᓪᓗᐊᖅ−ᒋᐸᓐᔅ, ᓂᕈᐊᖅᑕᓪᓗᓂ ᑲᑎᒪᔨᕈᖃᑕᐅᔪᑦ  

ᕿᑎᕐᒥᐅᑦ 
ᔫᓯ ᑕᖅᑐ, ᓂᕈᐊᕋᒃᓴᖃᑎᖃᕋᓂ ᑲᑎᒪᕈᖃᑕᐅᔪᖅ  

ᓄᓇᕗᑦ, ᐃᖃᓗᐃᑦ 
ᐃᓕᓴᐱ ᓴᐅᓪᓗᐊᐱᒃ, ᓂᕈᐊᖅᑕᖅ, ᑲᑎᒪᔨᕈᒃᑲᓂᕐᑐᖅ  

ᖃᓪᓗᓇᑦ ᓄᓇᖓᓂ, ᔮᓗᐃ 
ᐹᓖᓐ ᓴᑐᒋᓇ ᑖᑎᕐᑉ, ᓂᕈᐊᕋᒃᓴᐅᖃᑎᖃᕋᓂ ᑲᑎᒪᔨᕈᖅᑐᖅ 

  

ᑲᑎᒪᔨᐅᔪᓐᓃᕐᑐᑦ 

ᔨᐅᕆ ᓵᑉ 

ᐃᓯᓖᓇ ᓇᑦᓯᐊᐱᒃ

4 0 - ᒋ ᓕ ᑕ ᖓ ᓂ ᒃ  
ᓇᓪᓕᐅᓂᕐᓯᐅᓂᕐᒧᑦ ᖁᕕᐊᓱᒍᑏᑦ

40-ᒋᓕᕐᑕᖓᓂ ᓇᓪᓕᐅᓂᕐᓯᐅᓂᕐᒧᑦ ᖁᕕᐊᓱᖃᑎᒌᒍᑎᖃᓚᐅᕐᐳᑦ, ᕕᕗᐊᕆ 5-ᒥ  
ᐊᑑᕚᑉ ᑕᑯᕋᓐᓈᑎᑦᑎᕕᖓᓂ, ᐳᐃᒍᕋᒃᓴᐅᔮᙱᑦᑐᖅ ᐅᓐᓄᖓ ᖁᕕᐊᓱᒍᑕᐅᓪᓗᓂ ᐅᑭᐅᓂᒃ 
40−ᓂᒃ ᓂᐱᒋᔭᐅᓯᒪᓂᖏᑦ ᐃᓄᖕᓄᑦ 
ᐊᕐᓇᓄᑦ. ᐅᐱᔪᕗᒍᑦ ᑮᖕ ᑭᒡᒐᑐᖅᑎᖓ ᒥᐊᓕ 
ᓴᐃᒪᓐ, ᑭᒡᒐᑐᕐᑎᖓ ᑲᓇᑕᐅᑉ ᒐᕙᒪᒃᑯᖏᑕ, 
ᖃᐃᖁᔭᐅᓯᒪᓪᓗᓂ ᐅᖃᓪᓚᑦᑎᒋᔪᒐᑦᑎᒍ. 
ᐱᒋᐊᓕᕋᑖᕐᑎᓪᓗᒋᑦ ᐸᐅᒃᑑᑎᒃᑯ ᐊᒻᒪ 
ᐃᑲᔪᕐᓯᓯᒪᐃᓐᓇᕐᓂᖓ ᐊᒃᓱᒻᒪᕆᐊᓗᒃ 
ᖁᔭᒋᔭᕗᑦ.

ᖁᕕᐊᓱᒍᑎᒌᒍᑎᒃᑯᑦ ᓴᖅᑮᓚᐅᕐᐳᒍᑦ ᓯᕗᓪᓕᐅᓚᐅᕐᑐᓄᑦ 
ᐊᑐᖅᑕᐅᓯᒪᔪᑦ ᐅᓂᒃᑳᓕᐊᖑᓂᖓ ᖁᕕᐊᓱᒍᑕᐅᓪᓗᑎᒃ 
ᐃᓂᕐᓯᒪᔭᖏᒃ ᐊᖓᔪᖅᑳᖑᖃᑦᑕᕐᓯᒪᔪᑦ. ᐃᑉᐱᓇᒻᒪᕆᔪᕗᑦ ᖁᔭᒋ -
ᔭᐅᓪᓗᑎᒃ ᑖᒃᑯᐊ ᐱᒃᑯᒥᓇᕐᑐᑦ ᐊᕐᓇᐃᑦ ᐊᒻᒪ ᐃᑲᔪᕐᓯᒪ -
ᓂᖃᕐᔪᐊᕐᓂᖏᑦ ᑐᙵᕕᓕᐅᑦᑎᐊᕐᓯᒪᒻᒪᑕ. ᐅᐱᓐᓇᓚᐅᕐᐳᖅ 
ᐃᓚᓕᐅᑎᔪᓐᓇᔪᒻᒪᑕ ᐊᖓᔪᖅᑳᖑᖃᑦᑕᕐᓯᒪᔪᑦ 
ᐱᒋᐊᙵᑎᑦᑎᖃᑕᐅᓪᓗᑎᒃ, ᐅᐸᒃᓯᒪᖃᑕᐅᓂᖏᑦ ᐱᒻᒪᕆᐅᔪᓄᑦ 
ᐱᑕᖃᐃᓐᓇᕐᓂᖓᓄᑦ ᑎᒥᖁᑎᑦᑕ.  

ᖁᕕᐊᔪᒋᕗᒍᑦ ᑐᙵᓱᒃᑎᒍᓐᓇᔪᒐᑦᑎᒍ ᐊᖓᔪᖅᑳᖅ ᓇᑖᓐ 
ᐅᐱᐊᑦ ᐃᓄᐃᑦ ᑕᐱᕇᒃᑯᓂᖔᕐᑐᖅ, ᐊᖓᔪᖅᑳᖅ ᐲᑕ ᐋᑕᒥ 
ᒪᑭᕕᒃᑯᓐᓂᑦ, ᒪᓕᒐᓕᐅᕐᑎᕐᔪᐊᖅ ᓗᐊᕆ ᐃᓪᓚᐅᑦ, ᒥᓂᔅᑕ ᒋᐅᓕ 
ᐊᓇᓐᑖᓴᖓᕇ, ᐊᖓᔪᖅᑳᖅ ᒥᐊᓚᓂ ᐆᒥᕼᐅ ᐃᓱᒪᑕᖓᑦ 
ᐊᓪᓚᐃᑦ ᐅᑎᐱᒥᔅᒍᐊ, ᓄᓇᖃᖅᑳᕐᓯᒪᔪᖅ ᓯᕗᓕᕐᑎ ᓯᓪᕕᐊ  
ᒪᕋᑯᓪ, ᐊᒻᒪ ᐊᓯᖏᑦ ᐱᒻᒪᕆᐅᔪᑦ ᖃᐃᖁᔭᐅᓯᒪᔪᔪᑦ. 

ᖁᔭᒋᕕᔾᔪᐊᕈᒪᕙᕗᑦ ᓖᓴ ᕿᓗᖅᑎ ᖁᐱᕐᕈᐊᓗᒃ, ᐊᖓᔪᖅᑳᖓᑦ 
ᐃᓄᐃᑦ ᓄᓇᕐᔪᐊᑉ ᐅᑭᐅᖃᖅᑕᖅᑐᖓᓂ ᑲᑎᒪᔩᑦ ᑲᓇᑕ, 
ᐅᖃᓪᓚᑦᑎᒋᔭ ᐅᑦᑎᐊᕕᐅᑎᔪᖕᒪᑦ.  

ᐅᓐᓄᖓᓂ ᐃᓕᖅᑯᓯᑐᖃᒃᑯᑦ ᑎᑕᑦᑏᑦ, ᐃᓚᒋᔭᐅᓪᓗᑎᒃ  
ᐃᓄᒃᓱᒃ ᕿᓚᐅᔾᔭᕐᑏᑦ ᐃᖃᓗᖕᒥᐅᑦ, ᑕᑯᕋᓐᓈᑎᑦᑎᐊᕕᐅᑎᔪᒻᒪᑕ 
ᐅᕙᑦᑎᓐᓂᒃ. ᐊᓕᐊᓇᐃᔪᒋᕗᖅ ᐃᓄᓕᒃᑕᓐᓂᒃ ᓂᕿᓂᒃ 
ᓂᕆᔪᓐᓇᔪᒻᒥᒐᑦᑕ, ᑕᑯᒃᓴᐅᒍᑕᐅᓪᓗᓂ ᓂᕿᓕᐅᕈᓯᓂᒃ 
ᐱᖅᑯᓯᖏᑦᑎᒍᑦ ᓄᓇᓖᑦ. 



ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 25

ᖁᕕᐊᓱᖃᑎᒌᒍᑦ ᐳᐃᒍᕋᑦᓴᐅᔮᙱᓚ,  
ᐃᖃᐅᒪᔭᐅᑎᑕᖃᔪᒻᒪᑦᐊᒻᒪ ᓄᑖᕐᒥ ᓂᐱᒋᔭᐅᕕᖃᓐᓂᐊᕐᓂᒋᑦ  

ᐃᓄᐃᑦ ᐊᕐᓇᐃᑦ ᐊᒻᒪ ᐊᕐᓇᐅᔭᐃᑦ  
ᐊᖑᑕᐅᔭᐃᓪᓗ. ᖁᔭᒋᔪᒪᕐᔪᐊᕐᐸᕗᑦ ᑕᒪᐃᑕ  

ᖃᐃᖁᔭᐅᓯᒪᔪᔪᑦ ᐊᒻᒪ ᐅᐸᒃᓯᒪᔪᔪᑦ 



40-ᖓᓂ ᓇᓪᓕᐅᓂᕐᓯᐅᕈᑎᒃ ᓄᓇᓕᖕᓂ  
40-ᒋᓕᕐᑕᖓᓂᒃ ᓇᓪᓕᐅᓂᕐᓯᐅᓂᕐᒧᑦ ᑲᑎᑦᑎᔪᒋᕗᒍᑦ ᐊᑑᕚᑉ 
ᐃᓄᖏᓐᓂᒃ ᑐᒃᓯᐊᕕᖕᒥ ᕚᓂᐊᐃᒥ. ᑖᓐᓇ ᐊᓕᐊᓇᐃᔪᕗᖅ 
ᐃᖅᑲᐅᒪᔾᔪᑎᒋᓪᓗᑎᒍ ᐅᑭᐅᓂ ᐊᓂᒍᖅᑐᓂ ᐅᓪᓗᒥᐅᔪᒥᓗ 
ᐊᖓᔪᖅᑳᖑᖃᑦᑕᕐᓯᒪᔪᓂᒃ ᐃᖅᑲᐃᒪᓪᓗᒋᑦ ᐃᓂᕐᓯᒪᔭᕗᑦ. 
ᐅᓐᓄᖓᓂ ᐃᓄᐃᑦ ᐱᖅᑯᓯᑐᖃᒻᒥᒍᑦ ᐱᙳᐊᕈᓯᖏᓐᓂᒃ 
ᐱᙳᐊᕐᑎᑕᐅᔪᕗᑦ, ᐸᓚᐅᒑᓕᐅᑦᑎᐊᓂᕐᐸᖑᓇᓱᐊᕐᑐᑦ, 
ᐸᕐᓚᑎᑕᐅᓪᓗᑎᒃ ᐃᖅᑲᐅᒪᔾᔪᑕᐅᓪᓗᓂ ᐆᒪᔪᕆᐅᖅᑐᒥᓂᕐᓂᒃ 
ᐊᕐᕌᒍᑦᑎᓐᓂ. ᐱᖃᑕᐅᔪᑦ ᐃᓄᓕᒃᑕᓂᒃ ᐆᒃᑐᕐᑎᑕᐅᖃᑦᑕᕐᑐᑎᒃ 
ᖁᕕᐊᓱᔪᕗᑦ, ᓴᓇᖑᐊᕐᑐᑎᒃ ᓇᑦᑎᙳᐊᓂᒃ, ᑐᓴᕐᓂᕐᑐᓂᒃ 
ᑐᓴᕋᓐᓈᕐᑎᑕᐅᓪᓗᑎᒃ. ᖁᔭᒋᓯᒪᒻᒪᕆᒃᐸᕗᑦ ᐅᐸᒃᓯᒪᔪᓐᓇᔪᔪᑦ, 
ᖁᐱᐊᓱᒍᑎᖃᓐᓂᖅ ᐊᓕᐊᓇᐃᒍᓱᓐᓇᕐᑎᑕᐅᓪᓗᓂ ᐊᒻᒪ 
ᑕᑯᒃᓴᐅᑎᑕᐅᓪᓗᓂ ᓄᓇᖅᑲᑎᒌᑦᑎᐊᓂᕆᓯᒪᔭᕗᑦ. ᐅᐱᒋᔪᒪᕙᕗᑦ 
ᔩᓂ ᐅᑲᓕᒃ, ᐸᓚᐅᒐᓕᐅᕐᑎᐊᓂᕐᐹᖑᔪᔪᖅ!  ᖁᔭᒋᒻᒪᕆᒃᐸᕗᑦ 
ᐃᑲᔪᕐᓯᓂᖃᔪᔪᑦ ᑲᓇᐃᑎᐊᓐ ᓄᐊᑦ, ᖃᖓᑦᑕᐅᑏᓐᓂᒃ ᒪᕐᕉᓐᓂ 
ᐃᖃᓗᖕᓄᑦ ᐱᔾᔪᓯᐊᒃᓴᖃᑦᑎᑦᑎᔪᒪᑕ. ᐊᖓᔪᖅᑲᖑᔪᔪᖅ ᔨᐅᕆ ᓴᑉ 
ᐱᔾᔪᐊᕐᒥ ᑐᓂᓯᔪᕗᑦ ᔩᓂ ᐅᑲᓕᖕᒧᑦ, ᐱᖃᑎᖃᕐᑐᓂᒃ ᔭᐃᓴᓐ 
ᕿᓚᕐᕙᖕᒥᒃ ᑲᓇᐃᑎᐊᓐ ᓄᐊᑦᑯᓂᖔᕐᑐᓂ. ᔩᓂ 
ᐸᓚᐅᒐᓕᐅᑦᑎᐊᓂᕐᐸᖑᓂᕆᔪᔭᖓ ᐸᓚᐅᒐᓕᐅᕈᓯᖓ 
ᑎᑎᕋᖅᓯᒪᓛᕐᑐᖅ ᐸᐅᒃᑑᑎᒃᑯᑦ ᓂᕿᓕᐅᕈᓯᓄᑦ  

ᓯᕗᓪᓕᐅᓚᐅᕐᑐᓄᑦ ᐊᑐᖅᑕᐅᓯᒪᔪᑦ 
ᐅᓂᒃᑳᓕᐊᖑᓂᖓ-ᐱᒃᑯᒋᔭᖃᓐᓂᖅ 
ᐱᖁᖅᓯᑦᑎᓐᓂᒃ, ᓴᐳᔾᔨᓯᒪᓂᖅ 
ᓯᕗᓂᕆᓂᐊᕐᑕᑎᓄᑦ  
ᐸᐅᒃᑑᑎᒃᑯᑦ ᓯᕗᓪᓕᐅᓚᐅᕐᑐᓄᑦ ᐊᑐᖅᑕᐅᓯᒪᔪᓂᒃ ᐊᓂᒃᑳᓕᐊᓄᑦ 
ᖁᕕᐊᓱᒍᑎᐅᖕᒪᑦ ᐱᒃᑯᒥᓇᕐᓂᖏᓐᓂᓄᒃ ᓯᕗᓕᕐᑎᐅᖃᑦᑕᕐᓯᒪᔪᑦ 
ᐊᒻᒪ ᐱᒋᐊᙵᑎᑦᑎᓯᒪᔪᑦ, ᑲᔪᖏᕈᑎᒋᓯᒪᔭᕐᒥᓂᒃ ᓄᖅᑲᐅᔾᔨᑐ -
ᐃᓐᓇᕐᓯᒪᙱᓐᓂᖏᓐᓄᑦ. ᐃᖅᑲᐅᒪᔾᔪᑎᒋᓪᓗᑎᒍ 40-ᓂᒃ ᐅᑭᐅᓂᒃ 
ᓇᓪᓕᐅᓂᕐᓯᐅᓐᓂᖅ, ᐊᒃᓱᒻᒪᕆᐊᓗᒃ ᖁᔭᓕᓂᖃᕈᑎᒋᕙᕗᑦ ᐊᒻᒪ 
ᐱᒃᑯᒋᓪᓗᒋᑦ ᑕᐃᒃᑯᐊ ᑕᓯᐅᕐᑎᐅᖃᑦᑕᕐᓯᒪᔪᒃ ᐅᑭᐅᒐᓴᓐᓂᒃ 
ᐊᓂᒍᖅᑐᓂᒃ.  

ᑖᓐᓇ ᐅᓂᒃᑳᓕᐊᕆᔭᐅᔪᖅ ᕿᒥᕐᕈᓂᖃᑦᑎᐊᕐᓯᒪᒻᒪᑕ  
ᐸᐅᒃᑑᑎᒃᑯᑦ ᐅᑭᐅᓂ ᐊᓂᒍᖅᑐᓂ ᐱᓕᕆᐊᕆᓯᒪᔭᖏᓐᓂᒃ, 
ᑕᐃᓐᓇ ᐅᓂᒃᑳᕐᑕᐅᓚᐅᕐᒪᑕ ᑕᑎᑐᔪᓄᑦ ᐊᕐᓇᓄᑦ 
ᓯᕗᓕᕐᑎᐅᓯᒪᔪᓄᑦ. ᐊᐱᖅᓱᑕᐅᓪᓗᑎᒃ, ᐃᖅᑲᐅᒪᖏᑦᑎᒍᓪᓗ, 
ᐅᐱᒋᕙᕗᑦ ᑕᑯᓐᓇᖑᐊᕐᓯᒪᔭᕗᑦ, ᐃᖅᑲᓇᐃᔭᐃᓐᓇᖃᑦᑕᕐᓯᒪᓂᖏᑦ 
ᐊᖓᔪᖅᑳᕆᔭᐅᖃᑦᑕᕐᓯᒪᔪᑦ ᐊᒻᒪ ᑲᑎᒪᔨᐅᖃᑦᑕᕐᓯᒪᔪᑦ. 
ᐃᑲᔪᕐᓯᒪᓂᖏᓐᓄᑦ ᑐᙵᕕᓕᐅᕐᑎᐊᕐᓯᒪᒍᑕᐅᖕᒪᑦ ᑲᔪᓯᓪᓗᓂᓗ 
ᑕᒪᓐᓇ ᐅᓪᓗᒥᒧᑦ.  

ᐅᖃᓕᒫᒐᑐᐃᓐᓇᐅᖏᑦᑐᖅ, ᓯᕗᓪᓕᐅᓚᐅᕐᑐᓄᑦ ᐊᑐᖅᑕᐅᓯᒪᔪᖅ 
ᐃᖅᑲᐅᒪᔾᔪᑕᐅᕗᖅ ᑕᐃᒃᑯᓄᖓ ᑕᖃᔪᓐᓇᕐᑑᔭᕋᑎᒃ ᐃᖅᑲᓇᐃ -
ᔭᖃᑦᑕᕐᓯᒪᔪᑦ ᓇᓗᖅᑯᑎᙱᓂᕐᓴᐅᖁᓪᓗᒋᑦ ᐃᓄᐃᑦ ᐊᕐᓇᐃᑦ 
ᐊᒻᒪ ᓯᕗᒧᐊᖁᓪᓗᒍ ᓂᐱᒋᔭᐅᖃᑕᐅᓂᒃᑯᑦ. ᑎᓕᐅᕐᑐᐃᕗᒍᑦ 
ᐅᖃᓕᒫᕐᑕᐅᖁᓪᓗᒍ ᐃᓕᓐᓄᑦ ᑖᒃᑯᐊ ᐊᒃᓱᒪᒻᒪᕆᐊᓗ 
ᐅᓂᒃᑳᕐᑕᐅᓯᒪᔪᑦ ᒪᑭᒪᔪᓇᕐᓂᖏᒥᒃ, ᓯᕗᓕᕐᑎᐅᓂᕐᒥ, ᐊᒻᒪ 
ᓴᐱᓕᕈᓐᓇᕐᓯᒪᙱᓐᓂᖏᓐᓂᒃ ᐅᓪᓗᒥᒧᑦ ᐃᖅᑲᓇᐃᔮᑦᑎᓐᓂᒃ 
ᑲᔪᖏᒃᑲᓐᓂᕈᑎᒋᔭᕗᑦ  

 

ᐊᖏᔪᖅᑳᖑᓚᐅᖅᑐᖅ ᔨᐅᕆ ᓵᑉ ᐊᐃᑉᐸᖃᖅᑐᓂ ᔩᓂ 

ᐅᖃᓕᕐᒥ, ᓵᓚᖃᓚᐅᕐᑐᖅ ᐸᓚᐅᒑᓕᐅᖅᑎᐊᓂᕐᒧᑦ 

40ᓕᕆᖅᑕᖓᓂ ᖁᕕᐊᓲᑎᖃᖅᑎᓪᓗᒋᑦ; 

ᐱᐅᓯᕆᔭᐅᕙᓚᐅᖅᑐᓄᑦ ᐱᓕᕆᐊᒧᑦ ᐅᖃᓕᒫᒐᖅ. 



ᐊᓕᓴ ᑳᐸᓐᑐ, ᐃᓅᓱᒃᑐᖅ  
ᐊᕐᓇᖅ ᐊᕐᕌᒍᒧᑦ ᐃᓕᓴᕆᔭᐅᔪᖅ  
ᐊᓕᓴ ᐅᑭᐅᕐᑕᕐᑐᒥ ᐃᓄᓕᕆᔨᐅᔪᖅ ᐅᓪᓗᒥᐅᔪᖅ ᒍᐃᑦᕼᐅ -
ᐊᔅᒥᐅᑕᐅᔪᖅ, ᔫᑳᓐᒥ, ᐊᐃᐸᖓᓗ ᐊᒻᒪ ᐸᓂᖓ.  

ᐃᖅᑲᓇᐃ ᔭᕇᖃᑦᑕᓕᒪᔭᖏᑦ ᓄᓇᓕᖕᒧᑦ ᐊᒻᒪ 
ᑮᓇᐅᔭᓕᐅᕐᑎᐅᓇᓱᐊᕋᑎᒃ ᑎᒥᐅᔪᓄᑦ, ᐃᖅᑲᓇᔭᖃᑎᖃᖅᑐᓂ 
ᖁᑦᑎᓕᕇᓂᒃ ᒐᕙᒪᐅᔪᓂᒃ ᔫᑳᓐᒥ ᐊᒻᒪ ᓄᓇᑦᓯᐊᕐᒥ, 
ᐅᑯᓇᓂᓗᐊᖅ ᐅᑭᐅᕐᑕᖅᑐᒥ ᐊᒻᒪ ᐅᑭᐅᑕᖅᑐᒥᐅᓄᑦ ᐃᓅᓱᒃᑐᓄᑦ.  

ᐊᓕᓴ ᐱᒋᐊᕐᑎᑦᑎᓯᒪᕗᖅ ᐊᒻᒪ ᐱᓕᕆᐊᒃᓴᓄᑦ ᑐᑭᒧᐊᒃᑎᑦᑎ -
ᔨᐅᓪᓗᓂ ᐅᐊᓕᓂᐅᑉ ᐅᑭᐅᖅᑕᖅᖓᑕ ᐃᓅᓱᒃᑐᑦ 
ᑲᑐᔾᔨᖃᑎᒌᖏᓐᓄᑦ, ᐃᓅᓱᒃᑐᓄᑦ ᑲᒪᒋᔭᐅᔪ ᑎᒥᐅᔪᖅ ᑲᓇᑕᐅ 
ᐅᐊᓕᓂᐊᓂ ᐅᑭᐅᖅᑕᕐᑐᖓᓂ ᐃᒃᐱᒋᔭᖃᓗᐊᕐᑐᑦ ᓇᓗᖅᑯᑎ -
ᒍᓐᓂᑎᑦᑎᓂᕐᒥᒃ ᐃᓅᓱᒃᑐᓂᒃ ᐊᒻᒪ ᐊᑲᐅᔪᒃ ᐊᓯᔾᔩᒋᐊᕈᑎᓂᒃ 
ᓄᓇᓕᖕᒥ ᓄᓇᒧᑦ ᐊᐅᓪᓚᕈᔾᔨᓂᒃᑯᑦ. ᐊᓕᓴ ᓯᓚᑐᓂᕐᒥᒍ 
ᖃᓄᖅᑐᕈᓐᓇᓂᕐᒧᑦ ᐅᑭᐅᖅᑕᖅᑐᒥ ᐃᓕᓴᕆᔭᐅᓯᒪᔪᖅ  
ᐃᓅᓱᒃᑐ 2020-ᒥ. 

ᐃᓄᐃᑦ ᐊᕐᓇᐃ 
ᐊ ᕐ ᕋ ᒍ ᒥ  ᐃ ᓕ ᓴ ᕆ ᔭ ᐅ ᔪ ᖅ   

ᐊᕐᕌᒍᑕᒫᑦ, ᐸᐅᒃᑑᑎᒃᑐᑦ ᓂᕈᐊᓲᖑᒻᒪᑕ ᐊᕐᓇᒥᒃ ᑕᐃᔭᐅᓂᐊᕐᓗᓂ ᐃᓄᒃ ᐊᕐᓇᖅ  
ᐊᕐᕌᒍᒥ ᐊᕐᓇᕆᔭᐅᔪᕐᒥᒃ ᑕᐃᔭᐅᓪᓗᓂ.  

ᑕᒪᑐᒪᓂ ᐊᕐᕌᒍᑦᑎᓐᓂᒃ, ᐊᖓᔪᖅᑳᕆᔭᐅᔪᔪᑦ ᔨᐅᕆ ᓵᑉ, ᑐᓂᓯᔪᒻᒪ ᐃᓄᒃ  
ᐊᕐᓇᕐ ᐊᕐᕌᒍᒧᑦ ᐃᓕᓴᕆᔭᐅᔪᒥᒃ ᐊᒻᒪ ᐃᓅᓱᒃᑐᒥᒃ ᐃᓄᖕᒥ ᐊᕐᓇᒥᒃ ᐊᕐᕌᒍᒥ  
ᐃᓕᓴᕆᔭᐅᓪᓗᓂ ᐸᐅᒃᑑᑎᒃᑯᑦ ᐊᕐᕌᒍᓕᒫᕐᓯᐅᑎᒥᓂᒃ ᑲᑎᒪᓂᖃᕐᑎᓪᓗᒋᑦ ᕕᕗᐊᕆ  
14-ᖑᑎᓪᓗᒍ ᐋᑐᕚᒥ. ᑖᒃᑯᐊ ᐃᓕᓴᕆᔭᐅᔪᑦ ᖃᕆᑕᐅᔭᒃᑯᑦ ᑕᑯᒃᓴᐅᓪᓗᑎᒃ 
ᐃᓕᓴᕆᔭᐅᔾᔪᑎᒥᓂᒃ ᐱᑎᑕᐅᔪᕗᑦ. 

ᔭᓃᓐ ᓚᐃᑦᐳᑦ, ᐃᓄᒃ ᐊᕐᓇᖅ ᐊᕐᕌᒍᒧᑦ 
ᐃᓕᓴᕆᔭᐅᔪᖅ  
ᔭᓃᓐ ᓚᐃᑦᐳᑦ ᒪᑯᕕᖕᒥᐅᖅ, ᓄᓇᑦᓯᐊᕙᕗᑦ, ᓂᕈᐊᕐᑕᐅᓚᐅᕐᐳᖅ 
ᐊᕐᓇᖅ ᐊᕐᕌᒍᒧᑦ ᐃᓕᓴᕆᔭᐅᔾᔪᑎᒧᑦ.  

ᔭᓃᑦ ᓂᐱᔭᐅᓂᕐᒥᒃ ᐱᒻᒪᕆᐅᑎᑦᑎᒻᒪᑦ ᐊᑐᓕᕐᑕᐅᑲᓐᓂᖁᓪᓗᒋᑦ 
ᐃᓄᐃᑦ ᐅᖃᐅᓯᖏᑦ ᐊᒻᒪ ᐃᓕᖅᑯᓯᑐᖃᖏᑦ ᐱᓗᐊᕐᑐᒥᒃ 
ᐊᑦᑐᕐᑕᐅᓯᒪᓂᖃᓗᐊᕐᑐᑦ ᐅᖃᐅᓯᕐᒥᓂᒃ ᐳᐃᒍᐃᕙᓪᓕᐊᑐ -
ᐃᓐᓇᕐᑐᓂᒃ. ᔭᓃᑦ ᓯᓚᑦᑐᓴᕐᕕᒡᔪᐊᒥ ᐃᓕᓐᓂᐊᕇᕈᑎᑖᕐᓯᒪᔪᖅ 
ᒐᕙᒪᓕᕆᓂᕐᒧᑦ ᐊᒻᒪ ᓄᓇᖃᖅᑳᕐᓯᒪᔪᓂᒃ ᐃᓕᓐᓂᐊᕈᑎᖃᓐᓂᕐᒥᒃ 
ᐊᒻᒪ ᐃᓕᓪᓂᐊᕇᔪᓪᓗᓂ ᐊᐅᕐᓂᐊᕐᕕᒃ ᑕᐃᔭᐅᔪᖅ ᐃᓕᓐᓂ -
ᐊᕈᑕᐅᕙᒃᑐᑦ ᐱᕈᕐᕕᖕᒥ ᐃᖃᓗᓐᓂ, ᐃᖃᓗᓐᓂ ᓄᓇᖃᔪᒻᒪ  
ᐊᒻᒪ ᐃᖅᑲᓇᐃᔭᕐᑐᓂ ᐅᑭᓂᑦ ᐊᑕᐅᓯᐅᙱᑦᑐᒥᒃ, ᐃᖅᑲᓇᐃᔮᒥᒍᑦ 
ᔭᓃᓐ ᐊᑑᑎᖃᕐᑎᑦᑎᓇᓱᐃᓐᓇᕐᒪᑕ ᐅᖃᐅᓯᕐᒥᒃ ᐃᓄᒃᑐᑦ  
ᑕᒪᐃᓐᓂ ᐃᓅᓯᕐᒥᓂ.  

ᐱᖃᓯᐅᑎᓪᓗᒍ ᓯᓚᑦᑐᓴᕐᕕᒡᔪᐊᕐᒥ ᐃᓕᓐᓂᐊᕇᕐᓯᒪᔭᕐᒥᓄᑦ,  
ᔭᓃᓐ ᐱᒋᐊᕐᑎᑦᑎᓯᒪᒻᒥᔪᑦ ᐊᑭᓕᕐᓱᐃᑎᑦᑎᒍᓂ ᐃᓄᒃᑐᑦ 
ᐃᓕᓐᓂᐊᕈᒪᔪᓂᒃ ᐃᓕᓐᓂᐊᑎᑦᑎᓪᓗᓂ ᐱᓇᓱᐊᕈᓯᕐᑕᒫᑦ, 
ᐋᖅᑭᒃᓱᐃᕙᒃᑐᓂᒃ ᑲᑎᒪᓯᓐᓈᑦ ᐃᓕᓐᓂᐊᕈᑎᓂᒃ ᐱᔾᔪᑎᓕᖕᓂᒃ 
ᐊᖑᓇᓱᓐᓂᕐᒥᒃ, ᐃᓕᖅᑯᓯᓕᕆᓂᕐᒥᒃ, ᐊᒻᒪ ᐅᖃᐅᓯᕐᒥᒃ 
ᐊᑐᓕᕐᑎᑦᑎᑲᓐᓂᓂᕐᒥ, ᐊᒻᒪ ᓴᖅᑮᔪᓪᓗᓂ ᐃᑲᔪᕐᓯᒍᑎᓂᒃ 
ᑮᓇᐅᔭᕐᑎᒍᑦ ᐃᓕᓐᓂᐊᕐᑎᓄᑦ ᐃᓕᓐᓂᐊᕐᕕᐊᓗᖕᒥ 
ᓯᕗᓪᓕᕐᐹᖑᑎᑦᑎᔪᓄᑦ ᐃᓄᒃᑐᑦ ᐅᖃᐅᓯᕐᒥᒃ, ᑲᒪᒋᓯᒪᔭᖏᑦ 
ᐃᖅᑲᐅᒪᔾᔪᑎᒋᓪᓗᓂᐅᒃ ᐊᓈᓇᑦᓯᐊᕐᒥᓂᒃ ᑭᓕᕋ ᐳᐊᑦᒥᒃ. 
ᒫᓐᓇᐅᔪᒥ, ᔭᓃᓐ ᓄᓇᖃᖅᑐᖅ ᒪᑰᕕᖕᒥ ᐃᓚᔮᖏᓪᓗ, ᐸᓂᖓᓗ 
ᐅᑭᐅᓕᒃ 11−ᓂᒃ, ᐸᓂᒃ ᐋᔪ ᒧᐊᒐᓐ, ᖁᒻᒧᐊᒃᑎᑖᐅᓲᓄᑦ 
ᐊᓂᕐᓂᖃᓐᓇᖏᑦᑐᒨᓱᓄᑦ ᓄᓇᕐᔪᐊᑉ ᓯᓚᑖᓄᑦ ᐱᓕᒻᒪ -
ᓴᓂᖃᕈᒪᔪᖅ ᐃᓐᓇᕈᕈᓂ. 

• ᑲᓇᑕᐅᑉ ᐅᑭᐅᖅᑕᖅᑐᐊᓂ ᐱᕙᓪᓕᐊᔪᓕᕆᔨᒃᑯᑦ (ᑳᓄᐊᒃᑯᑦ)  

• ᑲᓇᑕᒥ ᑳᓐᓱᓕᖕᓄᑦ ᐋᓐᓂᐊᓄᑦ ᑲᑐᔾᔨᖃᑎᒌᑦ  

• ᑲᓇᑕᒥ ᐃᑦᑕᕐᓂᑕᓕᕆᔨᒃᑯᑦ 

• ᐃᓄᓕᕆᔨᑐᖃᒃᑯᑦ ᑲᓇᑕ 

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᑲᓇᑕ 

• ᓄᓇᖅᑲᖅᑳᖅᓯᒪᔪᑦ ᐱᔨᑦᑎᕋᖅᑎᖏᑦ ᑲᓇᑕ / ᐊᓪᓚᐃᑦ 
ᐃᓄᐃᓪᓗ ᐋᓐᓂᐊᖅᑐᓕᕆᔨᒃᑯᖏᑦ  

• ᓄᓇᖅᑲᖅᑳᖅᓯᒪᔪᑦ ᐱᔨᑦᑎᕋᖅᑎᖏᑦ ᑲᓇᑕ  

• ᓄᓇᖅᑲᖅᑳᖅᓯᒪᔪᑦ ᐱᔨᑦᑎᕋᖅᑎᖏᑦ ᑲᓇᑕ/ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐ 

• ᐃᓄᐃᑦ ᑕᐱᕇᑦ ᑲᓇᑕᒥ 

• ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕᒥ 

• ᒐᕙᒪᒃᑯᑦ ᐋᓐᓂᐊᕐᕕᖕᓄᑦ ᑎᒥᖁᑖᑦ ᑲᓇᑕᒥ 

• ᐅᑭᐅᖅᑕᖅᑐᒥ ᖃᐅᔨᒪᔨᑦ ᑲᓇᑕᒥ 

• ᑭᒃᑯᑐᐃᓐᓇᕐᓂᖅ ᐊᑦᑕᕐᓇᖅᑐᒦᑕᐃᓕᑎᑦᓯᔩᑦ ᑲᓇᑕᒥ 

• ᐃᓕᓐᓂᐊᕐᕕᒃᔪᐊᖅ ᑳᓪᑯᓕ 

• ᐃᓕᓐᓂᐊᕐᕕᒃᔪᐊᖅ ᐋᑐᕚ 

• ᐃᓕᓐᓂᐊᕐᕕᒃᔪᐊᖅ ᓴᔅᑳᑦᓱᐊᓐ 

• ᐊᕐᓇᐃᑦ ᐊᒻᒪᓗ ᐊᖑᑎᑦ ᐊᕐᓇᐃᓪᓗ ᐃᓚᐃᓐᓈᖅᑕᐅᓐᖏᓪᓗᑎᒃ 
ᑲᓇᑕᒥ  

2023-2024  
ᑮ ᓇ ᐅ ᔭ ᖃ ᕐ ᑎ ᑦ ᑎ ᔪ ᑦ

ᐸᐅᒃᑑᑎᒃᑯᑦ ᑮᓇᐅᔭᖅᑖᕆᐊᖃᓲᖑᖕᒪᑕ ᐃᑲᔫᑎᒃᓴᓂᒃ ᑐᕌᖅᑕᒥᖕᓄᑦ ᑲᔪᓯᑎᓐᓂᐊᕐᒪᑕ 
ᐱᓕᕆᐊᕆᔪᒪᔭᒥᖕᓄᑦ. ᐅᑯᐊ ᐱᔭᕆᐊᖃᓪᓚᕆᒃᑐᑦ ᑮᓇᐅᔭᖃᖅᑎᑕᐅᓂᐊᕐᒪᑕ ᑐᑭᖃᖅᑐᑦ 
ᐃᑲᔪᐃᓐᓇᕐᓂᐊᕋᑦᑎᒍᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᓪᓗ  
ᐃᓄᓐᓂᒃ, ᐃᓚᖏᓐᓂᒃ, ᓄᓇᖏᓐᓂᓪᓗ, ᓇᒥᑐᐃᓐᓈᕋᓗᐊᖅᐸᑦ ᑲᓇᑕᒥ. ᐸᐅᒃᑑᑎᒃᑯᑦ 
ᑲᑎᒪᔨᖏᑦ ᖁᔭᓐᓇᒦᓪᓚᕆᒃᑐᑦ ᑮᓇᐅᔭᒃᓴᖃᕐᑎᑦᑎᕙᒃᑐᓂᒃ ᐊᑖᓂ ᑎᑎᕋᖅᓯᒪᕗᑦ 
ᑐᓂᓯᓐᖑᐊᑕᖅᓯᓐᓇᖃᑦᑕᕐᒪᑕ ᑮᓇᐅᔭᓂᒃ ᐃᑲᔫᑕᐅᓚᐅᖅᑐᓂᒃ 2023-2024 ᐊᒻᒪ  
ᓂᕆᐅᒃᑐᒍᑦ ᓯᕗᓂᑦᑎᓐᓂ ᐃᑲᔪᖅᑎᒌᒃᑲᓐᓂᕐᓂᐊᕆᐊᒃᓴᖅ.

2024 2023 

ᐱᖁᑎᑦ  

ᒫᓐᓇ ᐱᖁᑎᖏᑦ 

ᑮᓇᐅᔭᓪᓚᕆᒃ $ 7,742,083 $ 7,810,819 

ᐃᓯᕆᐊᓖᑦ ᐊᑭᓕᖅᓲᑕᐅᒋᐊᓕᖕᓄᑦ 2,690,002 1,818,660 

ᐊᑭᓕᐊᓂᒃᓯᒪᔪᑦ ᐊᑭᓕᖅᓲᑕᐅᒋᐊᓕᖕᓄᑦ 184,976  33,279 

10,617,061 9,662,758 

ᑕᖏᓖᑦ ᐱᖁᑎᑦ 

ᑕᖏᓖᑦ ᐊᑭᑐᔪᑦ ᐱᖁᑎᑦ 443,247 61,518 

ᑲᑎᓪᖢᒋᑦ ᐱᖁᑎᑦ $ 11,060,308 $ 9,724,276$ 

 
ᐊᑭᓕᖅᑐᕆᐊᓖᑦ ᐲᔭᐃᕕᒋᓯᒪᔪᓪᓗ ᐱᖁᑎᖏᑦ  

ᒫᓐᓇ ᐊᑭᓕᒃᓴᐃᑦ 

ᐊᑭᓕᖅᓱᕆᐊᓕᑦ ᐊᒻᒪᓗ ᐊᑭᓕᒃᓴᐃᑦ ᐅᓄᖅᓯᕙᓪᓕᐊᔪᑦ $ 1,103,252$ $ 779,559 

ᐅᖓᕙᕆᐊᖅᑐᑦ ᑮᓇᐅᔭᖅᑖᕆᒋᐊᓕᖏᑦ 8,415,803 8,077,898 

9,519,055 8,857,457 

ᐅᖓᕙᕆᐊᕐᓂᖓᑦ ᐊᑐᖅᑐᐊᖅᑕᒥᖕᓄᑦ 365,829 1,009 

9,884,884 8,858,466 

ᐲᔭᐃᕕᐅᓯᒪᔪᑦ ᐱᖁᑎᑦ 

ᐃᓱᒪᖅᓲᑕᐅᔪᑦ ᑭᒡᓕᖃᓐᖏᑦᑐᑦ 732,177 804,292 

ᖃᑭᔾᔪᑎᒃᓴᓕᐊᑦ ᑕᖏᓕᖕᓄᑦ ᐊᑭᑐᔪᓄᑦ ᐱᖁᑎᓄᑦ 443,247 61,518 

$ 1,175,424 $ 865,810 

ᑲᑎᓪᖢᒋᑦ ᐊᑭᓕᕆᐊᓕᑦ ᐊᒻᒪᓗ ᐲᔭᐃᕕᐅᓯᒪᔪᑦ ᐱᖁᑏᑦ $ 11,060,308 $ 9,724,276

ᑲᑎᑕᐅᓯᒪᔪᑦ ᑮᓇᐅᔭᖏᑦᑕ ᖃᓄᐃᓕᖓᓂᖏᑦ 
ᐱᒋᐊᖅᑐᑦ ᒫᔾᔨ 31, 2024 ᓈᓴᐅᑎᑦ ᓴᓂᓕᕇᑦ ᐊᔾᔨᒌᓐᖏᓐᓂᖏᑦ 2023-ᒧᑦ

32 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑲᑎᑕᐅᓯᒪᔪᑦ ᐊᐅᓚᓐᓂᖏᓐᓄᑦ ᐅᓂᒃᑳᑦ 
ᐊᕌᒍ ᐃᓱᓕᑦᑐᖅ ᒫᔾᔨ 31, 2024, ᓈᓴᐅᑎᑦ ᓴᓂᓕᕇᑦ ᐊᔾᔨᒌᓐᖏᓐᓂᖏᑦ 2023-ᒧᑦ

2024 2023 

ᑮᓇᐅᔭᐃᑦ ᐃᓯᖅᑐᑦ  

ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᒃᓴᖅ $ 488,024 $ 488,024 

ᐱᓕᕆᐊᒃᓴᓄᑦ ᑮᓇᐅᔭᒃᓴᑦ 

   ᑲᓇᑕᐅᑉ ᒐᕙᒪᒃᑯᑦ 5,477,729 5,638,699 

   ᐊᓯᖏᑦ ᑲᓇᑕᒥᐅᓂᑦ ᑮᓇᐅᔭᒃᓴᖅᑖᑦ 355,368 227,244 

ᕿᑐᕐᖏᐅᕈᑎᓂᑦ ᐊᒻᒪᓗ ᐊᓯᖏᓐᓂᑦ 417,881 188,493 

ᑲᑎᓪᖢᒋᑦ ᑮᓇᐅᔭᐃᑦ ᐃᓯᖅᑐᑦ 6,739,002 6,542,460 

 

ᐊᑭᓕᖅᓱᕆᐊᓕᖕᓄᑦ  

ᑲᑎᑕᐅᓯᒪᔪᑦ ᐊᑭᓕᖅᓱᕆᐊᓕᑦ $ 6,429,388 $ 6,269,455 

ᑲᑎᓪᖢᒋᑦ ᐊᑭᓕᖅᓱᕆᐊᓕᑦ 6,429,388 6,269,455 

 

ᖄᖏᐅᑎᓂᖓ ᑮᓇᐅᔭᐃᑦ ᐃᓯᖅᑐᑦ ᐊᑭᓕᕆᐊᓕᖕᓂᑦ $ 309,614 $ 273,005



34 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑮᓇᐅᔭᖅᑖᒥᓂᖏᑦ 
ᐊᑭᓕᕆᐊᓕᖏᓪᓗ 2023-2024 

ᐋᓐᓂᖅᓯᕆᑦᑕᐃᓕᑎᑦᑎᓂᕐᒧᑦ  ᐱᓕᕆᐊᒃᓴᑦ  

ᐊᑐᖅᑕᐅᒋᐊᓕᑦ ᐋᓐᓂᖅᓯᕆᑦᑕᐃᓕᑎᑦᑎᓂᕐᒧᑦ 36,520 

ᑲᓇᑕᒥ ᐅᖃᐅᓯᒃᓴᓄᑦ ᐊᕐᓇᐅᔭᑦ ᐊᖑᑕᐅᔭᕐᓗ ᐃᓚᐃᓐᓈᖅᑕᐅᒋᐊᖃᓐᖏᓂᖏᑦ 45,608 

ᐱᓕᕆᖃᑎᖃᕐᓂᖅ ᒪᒃᑯᒃᑐᓂᒃ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ 146,020 

ᐱᓕᕆᖃᑎᖃᕐᓂᖅ ᒪᒃᑯᒃᑐᓂᒃ ᐊᖑᑎᓂᒃ ᐊᒻᒪᓗ ᓄᑲᑉᐱᐊᓂᒃ (ISC) 118,506 

ᐊᓂᒍᐃᓯᒪᔪᑦ ᐊᐃᑉᐸᕐᒥᓄᑦ ᓂᖓᖅᑕᐅᖃᑦᑕᕐᓂᖅ ᐊᒻᒪᓗ ᐃᓇᖏᑦ ᐃᖃᖅᑐᖅᑕᐅᔪᓄᑦ ᐱᓕᕆᐊᓄᑦ 272,570 

ᐋᓐᓂᖅᓯᕆᑦᑕᐃᓕᑎᑦᑎᓂᕐᒧᑦ ᐱᓕᕆᐊᒃᓴᑦ $ 619,223 

 
ᐋᓐᓂᐊᖅᑐᓕᕆᓂᕐᒧᑦ  ᐊᑐᐊᒐᖅ  ᐃᑲᔫᑎᒃᓴᐃᓪᓗ  ᐱᓕᕆᐊᒃᓴᑦ  

ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᑦ 17,836 

ᑕᕝᕙ - ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᐃᑦᑐᕐᓗᖃᑦᑕᐅᑎᖁᓇᒋᑦ 118,767 

ᖃᐅᔨᓴᖅᑕᐅᖃᑦᑕᕆᖅ ᐱᓕᕆᐊᑦ 78,149 

ᐊᓪᓚᐃᑦ ᐃᓄᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᖓ ᐃᑲᔫᓯᐊᕈᑎᖏᑦ - ᐃᓗᓪᓕᐅᑎᖏᑦ 269,086 

ᐊᓐᓇᐅᒪᔾᔪᑎᑭᓗᐊᖅᑐᓄᑦ ᑎᖑᒡᓗᒃᑐᓄᓪᓗ ᓄᓇᓕᖕᓄᑦ ᐱᓕᕆᐊᖑᔪᓄᑦ ᑮᓇᐅᔭᒃᓴᖅ 381,760 

ᐋᑐᕚ ᐃᓕᓐᓂᐊᕐᕕᒃᔪᐊᖅ ᑎᑎᕋᖅᓯᒪᔪᑦ ᑐᑭᓯᖃᑎᒌᒍᑎᒥᖕᓄᑦ 98,690 

ᑳᓪᑯᓕ ᐃᓕᓐᓂᐊᕐᕕᒃᔪᐊᖅ ᑎᑎᕋᖅᓯᒪᔪᑦ ᑐᑭᓯᖃᑎᒌᒍᑎᒥᖕᓄᑦ 9,117 

ᐋᓐᓂᐊᖅᑐᓕᕆᓂᖕᒧᑦ ᐊᑐᐊᒐᑦ ᐃᑲᔫᑎᑦᓴᓪᓗ ᐱᕙᓪᓕᐊᔾᔪᑎᑦᓴᓄᑦ  $ 973,404 

 
ᐃᓅᓯᓕᕆᓂᕐᒧᑦ-ᑮᓇᐅᔭᑎᒍᓪᓗ  ᒪᑭᑉᐸᓪᓕᐊᒍᑎᒃᓴᑦ  

ᐱᕙᓪᓕᐊᑎᑦᑎᓂᖅ ᐃᓄᐃᑦ ᐊᕐᓇᐃᑦ ᑮᓇᐅᔭᓕᐅᕐᓗᑎᒃ ᒪᑭᑉᐸᓪᓕᐊᔪᓐᓇᕈᓪᓗᒋᑦ 352,334 

ᐊᓪᓚᐃᑦ ᐃᓄᐃᓪᓗ ᒪᒃᑯᒃᑐᑦ ᐃᖅᑲᓇᐃᔮᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑎᒃᓴᖅ 20,206 

ᐃᓄᓕᕆᓂᖕᒧᑦ-ᑮᓇᐅᔭᑎᒍᓪᓗ ᒪᑭᑉᐸᓪᓕᐊᒍᑎᑦᓴᑦ  $ 372,540

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑮᓇᐅᔭᖅᑖᒥᓂᖏᑦ 
ᐊᑭᓕᕆᐊᓕᖏᓪᓗ 2023-2024 

ᐊᑐᐊᒐᐃᑦ  ᖃᐅᔨᓴᕐᓂᕐᓗ  

ᐊᓂᒍᐃᓯᒪᔪᑦ ᑭᓐᖒᒪᒋᔭᖏᑦ ᑲᔪᓯᑎᑦᓯᓂᖅ ᐊᖑᑎᑦ ᐊᕐᓇᐃᓪᓗ ᓂᖓᐅᑎᕙᖕᓂᖏᓐᓄᑦ 25,276 

ᐊᖏᕐᕋᒧᑦ ᑎᑭᐅᑎᓂᖅ 156,923 

ᐱᖃᑕᐅᑎᑦᑎᓂᕐᒥ ᒪᓕᒃᑕᐅᔭᕆᐊᓕᑦ 201,592 

ᕿᒫᕕᑦ - ᐃᓄᐃᑦ ᐊᕐᓇᐃᑦ ᐃᓚᒥᖕᓂᑦ ᓂᖓᕆᔭᐅᖃᑦᑕᖅᑐᑦ 355,350 

ᐃᓄᐃᑦ ᑲᓇᑕᒥ ᒐᕙᒪᒃᑯᓪᓗ ᐱᓕᕆᐊᖃᖃᑎᒌᖕᓂᖏᓐᓄᑦ ᑲᑎᒪᔨᕋᓛᑦ 112,820 

ᐋᕿᒋᐊᕐᓗᑎᒃ ᐸᓖᓯᒃᑯᑦ ᐱᔨᑦᑎᕋᕐᓂᕆᕙᒃᑕᖏᑦ ᐃᓄᐃᑦ ᓄᓇᖓᓂ - 

ᓴᖕᖏᓂᖅᑖᖅᑎᑦᑎᓂᖅ ᐃᓄᖕᓂᒃ ᐊᕐᓇᓂᒃ ᓯᕗᓕᐅᖅᑎᐅᓂᕐᒧᑦ 3,348 

ᑐᑭᓯᖃᑎᒌᒍᑎᒥᖕᓄᑦ ᐊᖏᕈᑎᑦ - ᐊᕐᓇᐅᔭᓂᒃ ᐊᖑᑕᐅᔭᓂᓪᓗ ᐃᓄᓐᓂᒃ+ 77,788 

ᑐᑭᓯᖃᑎᒌᒍᑎᒥᖕᓄᑦ ᐊᖏᕈᑎᑦ 992,984 

ᑐᑭᓯᖃᑎᒌᒍᑎᒥᖕᓄᑦ ᐊᖏᕈᑎᑦ - ᓯᓚᕐᔪᐊᒥ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ 404,494 

CAF ᐊᒻᒪ ᐃᕐᓂᓱᒃᓰᔩᑦ ᑲᑎᒪᕕᒃᔪᐊᕐᓂᖏᑦ 59,687 

ᐃᕐᓂᓱᒃᓰᔩᑦ ᑲᑎᒪᕕᒃᔪᐊᕐᓂᖏᑦ 21,687 

ᓄᓇᖅᑲᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᓂᖏᓐᓄᑦ ᐱᓕᕆᖃᑎᒌᒍᑎᑦ 51,756 

ᐊᔾᔨᐅᓐᖏᑦᑐᒥᒃ ᐊᐳᕈᑎᖃᖅᐳᑦ ᐃᓄᐃᑦ ᐊᕐᓇᐃᑦ ᐃᒡᓗᒃᓴᖃᓐᖏᑦᑐᑦ 86,806 

ᐃᖅᑲᓇᐃᔭᖃᑎᒌᖕᓂᖅ ᐊᔪᕈᓐᓃᖅᓴᔪᒪᔪᑦ 411,204 

ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᔪ ᑲᓇᑕᒥ ᖃᓄᖅᑑᕈᑕᐅᓂᖏᓐᓄᑦ ᐸᕐᓇᐅᑦ ᓯᕗᒃᑲᖅᑕᓂᖓ 2 76,103 

ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖅᑲᖅᑳᖅᓯᒪᔪ ᐊᕐᓇᐃᑦ ᓂᕕᐊᖅᓵᓪᓗ ᖃᑦᓯᐅᓕᕐᓂᖏᓐᓂᒃ ᖃᐅᔨᓴᖅᑕᐅᓂᖓ 65,301 

ᒐᕙᒪᑐᖃᒃᑯᑦ ᐋᕿᒃᓱᐃᔾᔪᑎᖏᑦ 147,976 

ᐃᓚᕗᑦ ᑐᓂᓯᓂᖅ ᐃᓚᒌᓄᑦ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᓂᑯᑦ ᑭᓐᖒᒪᒋᔭᖏᓐᓄᑦ 25,044 

ᐊᑐᐊᒐᐃᑦ ᖃᐅᔨᓴᕐᓂᕐᓗ  $ 3,276,139 

 
ᐊᓯᖏᑦ  

BOC ᐃᓗᓪᓕᐅᑎᖏᑦ 52,368 

ᐊᕐᓇᐃᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᐃᖏᕐᕋᓯᑎᑕᐅᓯᒪᔪᑦ 223,021 

ᓄᓇᓕᖅᐸᐅᔭᓄᑦ ᐱᓕᕆᑎᑦᑎᔾᔪᑎᑦ ᓄᓇᖅᑲᖅᑳᖅᓯᒪᔪᓄᑦ 50,000 

GBV ᐱᓕᕆᒡᑖᕈᓐᓇᕐᓂᖓᑦ 264,403 

ᑲᓇᑕᒥ ᑐᑭᓯᓇᓱᖃᑎᒌᒍᑎᑦ ᐃᓐᓇᑐᖃᐃᑦ ᐋᓐᓂᖅᓯᖃᑦᑕᖁᓇᖏᑦ 2,000 

ᑲᑎᓪᓗᒋᑦ $ 591,792

ᑲᑎᑕᐅᓯᒪᔪᑦ ᐱᓕᕆᔭᐅᖏᓐᓇᓐᖏᑦᑐᑦ ᐱᓕᕆᐊᒃᓴᐃᑦ 

 

ᐋᓐᓂᖅᓯᕆᑦᑕᐃᓕᑎᑦᑎᓂᕐᒧᑦ ᐱᓕᕆᐊᒃᓴᑦ $ 619,223 

ᐋᓐᓂᐊᖅᑐᓕᕆᓂᕐᒧᑦ ᐊᑐᐊᒐᖅ ᐃᑲᔫᑎᒃᓴᐃᓪᓗ ᐱᓕᕆᐊᒃᓴᑦ $ 973,404 

ᐃᓅᓯᓕᕆᓂᕐᒧᑦ-ᑮᓇᐅᔭᑎᒍᓪᓗ ᒪᑭᑉᐸᓪᓕᐊᒍᑎᒃᓴᑦ $ 372,540 

ᐊᑐᐊᒐᐃᑦ ᖃᐅᔨᓴᕐᓂᕐᓗ $ 3,276,139 

ᐊᓯᖏᑦ $ 591,792 

$ 5,833,098

$591,792     

10%
$619,223    

11%

$973,404   

17%

$372,540  

 6%

$3,276,139   

56%

intro text

ᐸᐅᒃᑑᑎᒃᑯᑦ ᐊᖓᔪᖅᑳᕕᓂᖏᑦ (ᓴᐅᒥᐊᓂᑦ) ᒥᐊᓂ ᓯᓕᑦ, ᒫᑕ ᕙᓚᐅᕋᑎ, ᔨᐅᓕ ᓵᑉ,  

ᕗᕌᓂᑲ ᑐᒍᐊ, ᒫᑕ ᒍᓕᒃ, ᐃᓕᓴᐱ ᓯᐅᑎᐊᐱᒃ, ᐊᒻᒪᓗ ᕉᑕ ᐃᓄᒃᓱᒃ  

(ᐊᔾᔨᖑᐊᒦᓐᖏᑦᑐᑦ: ᔩᓚ ᐊᓕᑲᑐᖅᑐᖅ ᒫᔅ-ᑕᐃᕕᔅ, ᐄᕙ ᕗᐃᓯ, ᒥᐊᓕ ᐸᓕᓱ, ᐊᒻᒪᓗ ᕆᐱᑲ ᑲᓪᓗᒃ).



 

 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ 

350 ᓯᐸᒃ ᐊᖁᑎᖓ, ᑎᑎᕋᕐᕕᖓ 805 

ᐋᑐᕚ, ᐋᓐᓂᐊᕆᐅ, K1R 7S8 

ᐅᖃᓚᐅᑖ: 613-238-3977 

ᐊᑭᓕᕆᐊᑐᙱᑦᑐᖅ: 1-800-667-0749 

www.pauktuutit.ca 


